Mateo 1:1 i Mateo 1:6

Jesus Tté Buaé Kit Mateo to

Mateo 3

Wém bak ekol kié Mateo e' to yékkuo i' kit. Nies
ie' kie Levi. Ie' dor Israel aleripa ekdl. Jesus
to ie' ki' ittokataie (Mateo 9.9 sau), eré e' yoki ie'
bak kaneblok inukol patueke Roma wokirpa a ese
shtok. Eré mik Jesus t0 ie' ki' ittOkataie, eta ie'
mineaie Jesus ta.

1o Jesus t0 su' Mateo to iwdk wobla wa, ese tso'
kitule yékkuo i' ki. Niesisu'ie' td ena i ttsé'ito Jesus
to s'wobla'weke €' a, ese Kitie' to.

Ka iaiaé Skékol to iyé' to wém doraé ekol Israel
aleripa tsatkok e' paneke ie'pa t0. S'tsatkokwak
e' kié Mesias hebreoie ena griegoie ikie Cristo.
Se'ie kie e' mane'wéso wé pairine'bitu idi' wa s'bluie
e. Mateo to yékkuo i' kit bua'ie Israel aleripa a
ikkachoie to s'tsatkokwak fie' dor Jesus.

Jesucristo yépa bak
(Lucas 3.23-38)

1 Jesucristo dor se' blu bak kie David e' aleri,
David dor Abraham aleri. Jesucristo yépa bak kos
e'pa wépa kie dori' es:

2 Abraham ala dor Isaac, e' ala dor Jacob, e' ala'r
dor Juda ena iélpa. 3Juda ala'r dor Fares ena Zérah,
e'pa mi dor Tamar. Fares ala dor Hesron, e' ala dor
Aram. 4E'ala dor Aminadab, e' ala dor Nahason, e'
ala dor Salmon. 5 E' ala dor Booz, e' mi dor Rahab.
Booz ala dor Obed, e' mi dor Rut. Obed ala dor Jesé,
6E'ala dor se' blu bak David e'.

Se' blu bak David, e' ala dor Salomon, e' mi bak
Urias ta kewe. 7 Salomoén ala dor Roboam, e' ala
dor Abias, e' ala dor Asa. 8E' ala dor Josafat, e' ala
dor Joram, e' ala dor Ozias. 9E' ala dor Jotam, e' ala
dor Acaz, e' ala dor Ezequias. 10E' ala dor Manasés,
e' ala dor Amon, e' ala dor Josias. 11 E' ala'r dor
Jeconias ena iélpa. E' kéwo ska' ta Israel aleripa
klo'wélur Babilonia wakpa to ta itsémirakito Ba-
bilonia.

12Tsrael aleripa aneyalne Babilonia, e' ukuoki ta

Jeconias ala kié Salatiel e' kune. Ie' ala dor Zoroba-
bel, 13E' ala dor Abihud, e' ala dor Eliaquim, E' ala
dor Azor. 14E'ala dor Sadoc, e' ala dor Aquim, e' ala
dor Eliud. 15 E' ala dor Eleazar, e' ala dor Matan, e'
ala dor Jacob. 16 E' ala dor José, e' dor Maria wém.
Maria dOr Jesus mi. Jesus dor wé pairine'bitu idi'
wa s'bluie e'.*

17Es Abraham kéwo ska' doka David kune', eta
Jesus ditséw0 alone doka dabom eyok ki tkétdkicha
(14). Nies David kéwo ska' doka Israel aleripa
minetser Babilonia, eta Jesus ditséw0 alone doka
dabom eyok ki tkétokicha (14). Nies Israel aleripa
minetser doka wé pairine'bitu idi' wa s'bluie e’
de, eta Jesus ditséw0O alone doka dabom eyok ki
tkétOkicha (14).

Jesucristo kurke e’ biyd yéne
(Lucas 2.1-7)
181" dor Jesucristo kune' e' pake: Ie' mi kie Maria.
E' bakia busi kam ser wém ta, eré itte me'bak
senukwa wém kie José e' ta. Kam ie'pa serwa fiita,
kam ie'pa fi kdwa, eta Maria bukluneka Wikol

* 1:16 wé pairine'bitu idi' wa s'bluie: E' dor Mesias si'kuaie.

Batse'r diché wa. 19 José dor wém buaé yésyésé,
e' kueki ie' ké éna Maria jaéwakka sulitane worki.
E' kueki ie' t6 ibikeitsé: “Suy0 imeat béré.” 20 Je'
tso'ia ibikeitsok ta ikapowa ta ikabsué to Skékol
biydchokwak de ekol e' to ie' a iché: “A José, David
aleri, Maria bukluneka e' dor Wikol Batse'r diché
wa. E'kueki ké be' suanuk senukwa ie' ta. 211Ie'
ala kurdaé ekol wak wém. Ikie mukabo ]esﬁsT Ie'to
iwakpa tsatkeraé sene sulu nui yoki, e' kueki ikie
muka es.” Es Skékol biyochokwak tté José ta.

22 E' kos tka es as 1 yé'atbak Skékol t6 ittekol wa
e'wa tko, e' to iche:
23 “Busi ekol ké wa wém kaule e' buklurdaka,
e' ala kurdaé wak wém,
ikirdaé Emanuel.”}

(s'’kie e' wa kiane che: “Skékol tso' se' ta”).

24 Mik José ti'nekane, eta ie' to iwé wes Skékol
biydchOkwak t0 ie' a iché es. Ie' ulabatséwa Maria
ta. 25 Eré ala kam kur, e' yoki ie'pa ké fii kanewa.
Mik ala kune, eta José to ikie méka Jesus.

2

Weépa youle lyi totkok békwbé wa esepa de Jesus
sauk
1Jesus kune' ka kie Belén ate Judea ee. E' kéwo
ska' ta wém ekol kie Herodes e' dor ka e' blu. Eta
wépa welepa datse kd kamié ate diwo tskirke e
kke, e'pa de Jerusalén. Ie'pa dor iyi totkOk békwo
wa esepa. 2Ie'pa to ichaké:

JT 1:21 Jesus: S'kié e' wa kiane ché S'tsatkokwak. i 1:23 Isaias
7.14

—:We alala kune judiowak bluie e'? Sa' to
ibékwo su' sa' kaska', e' kueki sa' de iero idaloiok.

3 Mik Herodes to tte e' ttsé, eta e' t0 ie' ena
Jerusalén wakpa kos tsiriwékarak taié. 4 E'
kueki ie' t0 sacerdotepa wokirpa ena s'wobla'uk tte
daldiéno wa wakpa kiéttsa seraa ta ichaké ie'pa a:

—¢:Ima a' iche? Wé¢ pairine'bitu idi' wa s'bluie,
iwé e' kurmi?

5]e'pa to iutérak:

—Ie' kurdaé Belén ate Judea ee. Skékol ttekol to
ikitati' es:

6 Skékol to iche:

Belén ate Judea, e' wakpa a ye'iche to

a' shua blu' kardaka ekol,

e' to ye'icha dor Israel aleripa e'pa wéttseraé.
E'kueki a' ka dor ka bua'ie

wes Judea ka bua'ie malepa tso' es.”

7Mik Herodes t0 tté e' ttsé, eta ie' t6 wépa to lyi
totkeke békwO wa fe'pa kié akir ijchenowa to mik
ie'pa t6 békwo e' su'mi, kos e' ki kd de. 81e' to ie'pa
aiché:

—A'yu Belén. Alala e' yulé bua'ie. Mik a' to ikué,
eta ibiyd chd ye' a as fiies ye' mi' idalGiok.

910 Mik blu' t6 tté e’ ché one, eta ie'pa miyal. Eta
békwo su'ie'pa to ikaska', e' suéne ie'pa to fiala wa.
E' t6 ie'pa ttsé'wéne buaé shute. Wé békwo mirwa
e' wa ie'pa mi'ke dd wé békwo e' woklo'wéwa ee.
Békwo e' woklo'wéwa wé alala e'tso' e' utsaka. 11E'
ukuoki ta ie'pa dewa u a ta ie'pa to ala ena imi
Maria kué. Ie'pa e' tuléwa kuché ki ta idaldiérakito.
Kalkuola dérak iwa e' kkoyéttsarakitd ta orochka

* 2:6 Miqueas 5.2

ena 1 masmas fNa'we ena mirra, ese meérakito ala
a. 12E' ukuoki ta ie'pa a iyéne kabsue a to ie'pa ké
minukne Herodes ska'. E' kueki ie'pa miyalne ika
ki fiala kua'ki wa.

José ena Maria tkashkar miyal Egipto

13 Weépa t0 1yi totkeke békwd wa e'pa ponemine,
e' ukuoki ta José kabsué to Skékol biyochokwak ekol
to ie' aiché: “Be' e' kdka, Maria ena ila kl6'a ta be'
tkdshkar Egipto. Blu' Herodes t0 alala se yuleraé
ttewa, e' kueki be' e' tsdat senuk ee dd mik ye' td
be'aiché eta.”

14Etaie'ti'neka e' kékata ala ena Maria klo'wéito
ta e' nafiewe imiyal Egipto. 15 Ee ie'pa sené dd mik
Herodes blénewa ekké. E' tka es as itkd wes Skékol
to iyé' ittekol wa es. Ie' t0 iyé" “Ye' ala tso' Egipto,
e' kiéne ye' t6.”t

Herodes to kawo mé ala'rla ttokulur

16 Mik Herodes wa ijchenewa t6 wépa to iyi
totkeke békwoO wa, e'pa ké wa ie' ttd daldiéne', eta
e' t0 ie' uluwéka taié. Belén ena ka tso' ipamik e’
a ala'rla wépa kurke kos, e'pa ttokulur patké ie' to
seraa kam ki duas dd bok e' yoki. Wépa to 1yi totkeke
békwo wa e'pa tdo békwo su' kos e' ki ka de, e' yé'
ie'pato Herodes a. E'waie' to ikéwo yé'ttsa to duas
doketke bok e' ki. E' kueki ie' to ala'rla wépa kurke
e' kéwo ulatok, esepa kos ttokulur patké.

17Es 1 yé' Skekol ttekol kie Jeremias e' to, e' wa
tka. Ie' to iyé"
18 “K4 kie Rama ee ittséne to taié ie'pa iuke aneule

kkochOke siare.

T 2:15 Oseas 11.1

Ee alakdlpa dor Raquel aleripa e'pa iuke ila'rla
leitsok.
[la'rla kos ttélur, e' kueki ie'pa ké er pablérta'.”

Maria ena ila ena José e’ yéttsa Egipto biteyalne
Israel

19 Blu' Herodes blénewa, e' ukudki ta José tso'
Egipto, e' kabsué to Skékol biyochokwak ekol to ie'
a iché: 20 “Wépa éna ala ttakwa, e'pa blérulunetke.
E' kueki be' e¢' kéka ta Maria ena ila klo'a ta a'
yushkane Israel.”

21 Eta José e' kéka ta Maria ena ila klo'wéito ta
ie'pa biteyalne Israel. 22 Eré mik ie' wa ijchenewa
to Herodes ala kié Arquelao e' tso'ne Judea bluie
iyé skéie, eta ie' suane senuk ee. Eta ie' kabsué to
Skékol to ie' a iché: “A' yushkane Galilea.” E' kueki
ie'pa miyalne Galilea. 23 Mik ie'pa de Galilea, eta
ie'pamiyal senuk kd kié Nazaretee. E'tkaesasiyeé'
Skékol ttekolpa to e' wa tkd wé ichéitd: “Ie' kirdaé
Nazaret wak.”

3

Juan S'woskubkwak to s'patté
(Marcos 1.1-8; Lucas 3.1-9,15-17; Juan 1.19-28)
1T E' kéwo ska' ta Juan S'woskudkwak de Skékol
tte pakok ka sir poé wé keé yi serku' ate Judea ee.
2Juan to ie'pa a icheke: “I bluie Skékol tso' e' kéwo
dewatke tsinet, e' kueki a' er mane'uie'a.”
3 Skékol to Juan yé' ittekol Isaias wa i' es:
“Ka sir poé wé ké yi serku' tai€,
ee yile ttoraé aneule, e' td icheraé:
‘A’ er mane'da Skékol datse e’ yoki,

e' dor wes fala yueso yésyésé ie' yoki es.” ™

Es Isaias to iyé'at.

4Juan datsi' youle kameio kdy6k wa; ikipamo e'
dor iyiwak kkudlit. Ie' chkeé dor ditski ena bulali.
5 Jerusalén wakpa ena ka malepa tso' Judea €'
wakpa de taié ie' ttoke e' ttsok. Nies kd tso' di'
Jordéan kkdmik, e' wakpa de. 61 sulu kos wambleke

ie'pa to e' chekekarakitdo ta Juan to iwoskueke
Jordan a.

7Eré mik Juan t6 isué to fariseowakpa ena sa-
duceowakpa de tai€ asie' t0 ie'pa woskudlor eta ie'
to ie'pa a iché: “jA' dor s'kit0'ukwakpa sulué wes
tkabé es! ;Yi td a' a iché to a' tkomishkar Skekol
to a' we'ikeraé siaré e' ula a? 8 A' senu yésyésé, e'
wa iwérwami t0 moki a' er mane'wétke Skékol a.
9Ké a' to ibikeitsok t6 a' dor Abraham aleripa, e' &
kueki Skékol ké to a' we'ikepa. Ye' to a' a iche to
Skékol ki ikiane, e' ta ie' to ak ikké yuemi Abraham
aleripaie. 10Ie' dor wes kal bikokwak es. Ie' tso'tke
kal ulitane ké worta' ese kos bikokok fa'wéwa bo'
a. 11 Moki ye' td a' woskueke di' a iwa kkachoie to a'
er mane'weétke Skékol a. Eré ye' itoki idatse ekol,
e' to a' ierawa Wikol Batse'r a ena bo' a. Ie' d0r
kéképa taié ye' tsata, e' kueki ie' klokkud & tsémi e’
ké dor ye' siarla e’ a. 12Ie' t6 s'wOpperaé wes iyiwo
woOppeso es. Ibua'bua bleraéito idichakuo a, eré
isulusi uyerawaito bo' ké woitta'wa e' a.”

Jests wisune
(Marcos 1.9-11; Lucas 3.21-22)

* 3:3 Isafas 40.3

13 Jesus e' yéttsa Galilea demi Jordan di'kka wé
Juantso' ee as e' to iwoskud. 14Kewe ta Juan ké éna
ie' woskuak, ie' to iché ia:

—Warma be' kaw0ta ye' wOskuok. ¢ Wes be'do ye'
ska' as ye' be' woskud?

15Te' tO iiuté:

—Idér yésyésé Skékol woa, ese kos kawiOta we se'
to es, e' kueki imuatso es 1'Tie ta.

Eta Juan to ie' ttd iuté. 16 Jestis wiOsune €' €'
duékane di' a e' wosha ta ka jai kkbunane ta ie' isué
t0 Skékol Wikol bite ie' ki nubol su. 17 Eta tto ttséne
datse kajaiae'toiché: “Se dor ye' ala dalér tai€ ye'
éna, e' wér buaé shute ye' wa.”

4

Béto Jests erkiowé
(Marcos 1.12-13; Lucas 4.1-13)

1 E' ukuoki ta Skekol Wikol to Jesus tsémi ka sir
po€ wé ké yi serku' ee as bé to ie' erkiou 1 sulu
wamblok. 2 Ee ie' sené doka ka dabom tkéyok (40),
ké chkane yés. Ekké ta ie' dué bli wa. 3 Bé debitu
ie' ska' ta ichéito ia:

—Be' dor Skékol Ala, e'ma ichd ak sekképa a to a'
yOnu chkeie.

4Jesus to iiuté:

—Au. Skékol yékkuo to iche: ‘Ké se' senuk chke é
mik. E'skéie 1 kos cheke Skékol to e' mik se' serke.”™

5 E' ukuoki ta bé wa ie' mitser Jerusalén dor ka
batse'r ee ta itsémikaito Skékol wé kakkeé e' bata
ki 6ta ichéito ia:

* 4:4 Deuteronomio 8.3

—Be' dor Skékol Ala, e'ma be' e' batréomi dottsa
iski. Skékol yékkuo to iche:

‘Skékol to ibiyOchOkwakpa patkeraé be' kko'nuk.

Ie'pa to be' klo'weraka iula a as be' k1o ké térwa ak
Ki yés.’T

E' kueki be' e' batréomi dottsa iski.

7Eta Jesus t0 iiuté:

—Au. Nies Skékol yékkuo t6 iche: ‘A’ ké kawo ta'
Skékol dor a' Kékol e' wotsiriuk.’F

8 E' ukuoki ta bé to ie' tsémi kabata kakkeé a, ta
ee ka kos wes ka tkoke ekké, fiies {yi bua'’buaé tso'
iki, ese kkachéito ie' a seraa bet. 91e' td iché ia:

—Be' e' tkéwa kuchéwo ki ye' worki ye' daloiok
Skékolie, e' ta 1 kos sué be' to e' meraéyo be' a.

10Eré Jesus t0 ie' iuté:

—A Satanads, Skékol yékkuo to icheé: ‘Skékol dor a'
Kékol, e' & daldié a' to Skékolie, ie' & a a' sent.’S '
kueki be' yushka.

11 Eta bé t0 Jesus méat wak mia banet. Ta Skékol
biydchokwakpa de Jesus ska' ikimuk.

Kané mene Jests a e' tsa wéito Galilea
(Marcos 1.14-15; Lucas 4.14-15)
12Mik Jesus wa ijchenewa t6 Juan S'woskudkwak

wotéwarakito s'wOto wé a, eta ie' dene Nazaret ate
Galilea ee. 13 Eré ké ie' ate senuk Nazaret. Ie'
mia senuk Cafarnaum, e' ate batsori kie Galilea €'
kkomik. Cafarnaum ate zabuldnwak ena neftaliwak
e'pa ké a. 141Itka es as i kit Skékol ttekol Isaias t6
yékkuO ki e' wa tko es. Ie' to iyé":
15 “Zabuldnwak ena neftaliwak,

T 4:6 salmo 91.11-12 1 4:7 Deuteronomio 6.16 S 4:10
Deuteronomio 6.13

e'pa serke di' kié Jordan e' wishet batsori kkomik.

Ie'pa serke Galilea wé fiies pé' ké dor judiowak
esepa serke ee.

16Te'pa serke wes se' serke stui a es e' ké wa Skékol
suule.

Ie'pa dor wes s'duulewa es.

Eré ekol doia, e' t0 ie'pa er fii'weraé Skékol tté wa

wes ka olo t6 k4 fiiwe es.”™

Es Isaias t0 iyé'at.

17 E' ukuéki ta Jesus to s'pattémitke ta ichéito: “I
bluie Skékol tso' e' kéwo dewatke tsinet, e’ kueki a'
er mane'uie'a.”

Jesus to nima klo'ukwakpa dokg tkeél e'pa kié

ittOkatapaie
(Marcos 1.16-20; Lucas 5.1-11)

18Jesus shkorami batsori kie Galilea e' kkomik, ee
ie' to wépa sué bol fii élpa. Ekol kié Simdn, e’ kie
fies Pedro. 1€kol kie Andrés. Ie'pa kane dor nima
klo'uk. Ie'pa tso' ikla' uyOk batsori a nima klo'woie.
19Te' td ie'pa a iché:

—A' shké ye' ta. A’ yueraéyo s'ditso klo'uk ye' a
ye' ttOkataie.

20E' bet ta ie'pa to ikla' tuléat ta imiyal ie' ta.

21 E' wi'kie ie' t6 wépa ska sué bol fii élpa kie
Santiago ena Juan, e'pa dor Zebedeo ala'r. Ie'pa
tulur kano a iyé ta kla' woyuok, ie'pa kiémi ie' td
e' ta. 22E' wisha ta ie'pa to ikano ena iyé méat ta
imiyal ie' ta.

Jesus to s'wobla'wé taié

(Lucas 6.17-19)

* 4:16 Isaias 9.1-2

23 Jesus shké Galilea kos a s'wobla'uk judiowak
fii dapa'wo wé kos a. I bldie Skékél tso', e' tté
buaé pakekeito, fiies s'dudke kos, 1 dalérke s'mik
kos, ese bua'wekeitd. 24 Ie' tté buneka Siria kos
a. E' kueki pé' wa taié iyamipa duoke due daklilié
wa ese debitu ie' ska'. Welepa a aknama tso/,
welepa siwa' arke ir6ir6, welepa kraulewa, esepa
kos bua'wéneito.

25 Eta pé' datse Galilea, Decdpolis, Jerusalén,
{udea ena ka ate Jordan wishet, e'pa mi'ke taié ie'

a.

S

Jesus to ittokatapa wobla'wé kabata a

1 Mik Jesus t0 isué t0 pé' dapane taié, eta ie' mia
kabata tukir ki ta ee ie' e' tkéser ta ittokatapa de ie'
ska'. 2Ie' td ie'pa wobla'wémitke tté i' wa:

I wér buaé Skékol wa
(Lucas 6.20-23)

3 “Wépa morke Skékol & mik,

esepa tso' 1 bluie ie' tso' e' a, e' kueki ayécha buaé
esepa.

4“Weépa eriarke siaré,

esepa er pablérdaé, e' kueki ayécha buaé esepa.

5 “Wépa e' wookewa dibshet,

esepa a ka i' merdaé, e' kueki ayécha buaé esepa.

6 “Wépa to sene yésyésé ese kos ieitseke chké ena
di'ye tsata,

esepa ula a iwa doraé, e' kueki ayécha buaé esepa.

7“Wépa t6 s'malepa sueke er siaré wa,

esepa sueraé Skékol to er siaré wa, e' kueki ayécha
buaé esepa.

8 “Wépa er maneneeé,

esepa to Skékol sueraé, e' kueki ayécha buaé esepa.

9 “Wépa t0 s'er bua'wekene fii ki,

esepa kieraé Skékol to ila'r, e' kueki ayécha buaé
esepa.

10 “Wépa weirke iserke yésyésé e' kueki,

esepa tso' 1 bluie Skékol tso' e' a, e' kueki ayécha
buaé esepa.

11 “Ayécha buaé mik pé' to6 a' cheke sulug, a'
we'ikeke, a' kkateke kache wa ye' dalérmik. 12 K4
jal a 1 buaé merdaé a' a iskéie, e' kueki mik ese
tkOke a' ta, eta a' ttsé'ni buaé kaneé. Es fies Skekol
ttekolpa bak a' yoki kewe e'pa weine.

A' dor wes dayé katanoie es
(Marcos 9.50; Lucas 14.34-35)
13 “A' dOr wes dayé es ka i' wakpa a. Eré dayé

ikeukemi fiala ki ta pé' dakdlor iki.

A'dor wes bo'wo es

14 «A' dor wes bo'wo es ka i' wakpa a. U tso' taié
kabata ki, e' ké blénukwa, €' wéne kamié. 15 Ke yi to
bo'wo tskepaka ta ibléwaitod 0 ipatkéwaitd kalkuo
dikia. E' skéie itkekekaito kakke sulitane tso' u
a esepa wo a ka fii'woie. 16 Es fiies a' senu buaé
yésyésé sulitane workj as e' sau ie'pa to ta a' Yé tso'
ka jail a e' kikarka.

Tteé daloiéno kit Moisés to e’ ché Jestus to
17«Keé a'to ibikeitsok to ye' dé'bituikit Moisés ena
Skékol ttekolpa to yékkuo ki, e’ woshtokwa. E' skéie
ye' dé'bitu as iwa tkd wes itso' kitule es. 18 Moki ye'
to a' a iche to tte e' ké watérpattsa etkla wé'ia kam
ka jal ena ka i' erwa e' yoki; tté e' kos wa tkoraé.

19 E' kueki yi to tte e' wele dalésewekewa, eré tté
tsir idir, ena o'ka wobla'wekeito idaloseukwa, ese
doraé s'ésela imalepa bluie Skékol tso' esepa dikia.
Eré yi to tte e' daldieke ena o'ka wobla'wekeitod
idaloiok, ese doraé kéke tai€ imalepa bluie Skékol
tso' esepa tsata. 20 E' kueki ye' t6 a' a iche t6 a' ké
ser yésyésé tkdka s'wobla'uk tte daloiéno wa wakpa
ena fariseowakpa tsata, e' ta a' ké ddpa 1 bluie
Skékol tso' e' a.

S'ulurke fii ki ese ché Jesus to
(Lucas 12.57-59)

21 “A" wa ittséule t0 iyénebak ka iaiaé a' yépa a:
‘Ké a' kawo ta' s'ttokwa,” fies ‘Yi to s'ttéwa, ese wak
kichatérdaé.’ 22 Eré ye' to a' a iche to yi uluneka
iyami ki, ese kichatérdaé. E' kiie ta yi to iyami ché
sulué, ese kichatérdaé. Nies yi t6 iyami kichatéttsa,
ese ki inui tso' taié to ipatkerami bo' ké a.

23 “E' kueki a' wa ilé mi mé ka' tso' iyi moka
Skékol a e' ki ta ee a' éna ianewa t0 a' yami wele
wa ilé tté tso' a' ki, 24e'talmia' wa me e' muat ee,
ké imar. A' yu a' yami er bua'ukne a' ki. E' ukudki
ta a' yune 1 meke a' to e' mu.

25 “Yile wa a' mi kkateé s'shulo wé a, e' ta mik
a' dami fala Ki ie' ta, eta ishuld ie' ta as ie' ké t0
a' muttsa s'shulokwak ula a. A' ké to iwe es, e' ta
s'shulokwak to a' merattsa s'shkékipa ula a ta esepa
td a' wlterawa s'woto wé a. 26 Moki ye'td a' aiche to
a' ké dopattsa d0 mik a' to inui patuéttsa seraa eta.

S'senewabak dalosewéwa ese ché Jestis to
27 “A' wa ittséule t0 iyénebak: ‘Ké a' kawo ta’'
s'senewabak daloseukwa.” 28 Eré ye' to a' a iche

to yi to o'ka alakol sué ta ikkechéito, e' ta e’ wa
isenewabak dalosewéwaito ier a.

29 «g' kueki a' wobla bua'kka t0 a' keke i sulu
wamblok, e' ta iydttsa kéumi banet. A' yese ale kéu
a' to, e' dor bua'ie a' uyewa bo' ké a wa'fie e' tsata.
30 A'ula bua'kka to a' keke 1 sulu wamblok, e' ta it6o
uydmi banet. A' yese ale kéu a' to, e' dor bua'ie a'
uyewa bo' ké a wa'fie e' tsata.

Se'fit Owa ese ché Jests to
(Mateo 19.9; Marcos 10.11-12; Lucas 16.18)

31 “Nies iyénebak: ‘Wém t0 itayé éwa, ese wak
kawota il owa yékkud muk ia.” 32 Eré ye' to a' a
iche to wém to itayé éwa, ké dor itayé trér kueki,
e' ta e' wa ese to itayé womettsami isenewabak
daldseukwa™ Nies wém wele senéwa tayé ese ta, e'
wa e' to tayé senewabak dalosewéwa.

S'ttée me fii a Skékol worki ese ché Jesus to

33 “Nies a' wa ittséule t0 iyénebak kd iaiaé a' yépa
a: ‘A' tte mé Skékol wérki, eta e' wa uk a' kawota
mokié.” 34 Eré ye'to a' a iche to ké a' kawo ta' tté
muk fii a Skékol worki 0 ile ska wa. Ké a' kawo ta'
tte muk fil a kd j ]a1 wa, e' dor wé Skékol tkér s'bluie
e' kueki. 35 Ké a' kawo ta' tté muk il a kd i' wa, e’
dor Skékol k1o tkokaie e’ kueki. K& a' kawo ta' tté
muk iil a Jerusalén wa, e’ dor Skékél doér s'blu, e'
k¢, e' kueki. 36 Nies a' wakpa ké a a' tsa & manenuk
saruru 0 dalolo, e' kueki a' ké kawo ta' tte muk il
ai'es: “I chéyo e' ké yéne, e' ta ye' wokir t60.” 37 E'
kueki mik a' tte meke 1l a, ta a' to icheke, “td”, eta

5:32 itayé womettsami...e' daloseukwa: Tteéi' wa armise' éna fiies
i'es: “e'taie' tso'itayé sauk wes alakol trérta' es.

e' dor td; mik a' to icheke, “au”, eta e' dor au. A'to 1
ska chéne banet, e' ta e' dor sulué.

Se' e’ tsatko s'sulusipa yoki ese ché Jestis to
(Lucas 6.29-30)

38 “A' wa ittséule t0 iyénebak: Yi t6 o'ka wdbla
tskéwa, ese wak kawota wobla ské tskewa. Yito o'ka
ka péwa, ese wak kawota ka ské pewa.’ 39Eré ye'to
a'aicheto ké a' e' tsatkok pé' sulusipa yoki. E' skéie
yito a' ppé a' aswo bua'kka ki, e' ta a' aswo etta mu
ia ppe. 40Yi t0 a' kkaté s'shuldkwakpa worki a' paio
kiane iki e' kueki, e' ta a' paio mu ia, fiies a' paio
kikke mu ia. 41Yi t0 a' ké idali tsukmi késik wa do
kilémetro etf, e' ta iki tsumi do kildmetro bot. 42 Yi
t6 a' a ilé kak kié, e' ta imu ia. Nies yi td a' a iyi kié
peitule, e' ta ipeitd ia.

S'bolokpa ché Jestis to
(Lucas 6.27-28,32-36)

43 “Nijes a' wa ittséule t0 iyénebak: ‘S'yamipa
daléritsé eré s'bolokpa sau sulu.’ 44 Eré ye' to a'
a iche: A’ bolOokpa dalérits6. Wépa to a' we'ikeke,
esepa ki iki6 S'yé a t6 ikimu. 45 A' to iweke es, e' ta
e'wa a'tso'ikkachok td mokia'dora' Yé tso'ka jaia
e'ala'r. Ie' to diba patkeke s'ser buaé ena s'ser sulu
esepa Ki. Nies ie' t6 kali patkeke s'ser yésyésé ena
s'ser sulu esepa ki. 46 Wépa t6 a' daléritseke esepa &
ské daléritseke a' to, e' ta ;wes Skékol to 1 buaé memi
a' a iskéie? Nies inukol shtékwakpa Roma wokirpa a
e'pa to iweke es. 47 A' t0 a' yamipa € shke'weke, €'
ta ¢1 buaé weke a' t6 s'sulusipa tsata? Nies pé' ké

T 5:41 E'kéwo ska ta Roma fiippokwakpa wa kawd ta' judiowak kok
idali tsukmi do kilometro etk.



Mateo 5:48 xvi Mateo 6:7

to Skékol daloie esepa to iweke es. 48 A’ sent buaé
yésyésé wes Skékol dor S'yé tso' kd jal a e’ ser buaé
yésyéseé es.

6

Jesus to s'wobla'wé to wes se' ké s'siarépa kimuk

T«A' e kkd'nt! Mik a' to 1 buaé weke s'kimoie,
eta ké iwar sulitane worki as ie'pa t0 a' kkedka. A’
to iwe es, e' ta Skékol dor S'yé tso' ka jaia, e' k€ to 1
mepa a' a iskéie.

2 “E' kueki mik a' to s'siarépa kimeke, eta ké e
tté pparka sulitane kukua wes e' dkwakpa es. Ie'pa
to iweke ie'pa fi dapa'wo wé a ena fala wa as
sulitane t0 ie'pa kkedka. Moki ye'to a' aiche to pé'
to ie'pa kkeekeka e' € dor ie'pa icha ské. 3 Eré mik
a'to s'siarépakimeke, eta a' to iu béré, ké icharyi a.
4Es Skékol to 1 kos tso' bléule ese sueke, e' to 1 buaé
meraeé a' a iskéie.

Jests to s'wobla'wé to wes se' ké ttok S'yé ta
(Lucas 11.2-4)

5 “Mik a' ttoke S'yé ta, eta ké a' ttok sulitane
worki wes e' Okwakpa es. Sulu ie'pa wobatso €'
duokser ttok S'yé ta ie'pa fil dapa'wo wé a ena wé
pé' daparke taié ka die ese ska' as ikkearka. Moki
yo0 iche a' a to ie'pa icha ské detke iula a seraa.
6 Eré mik a' ttoke S'yé ta, eta a' yuwa a' tshu a, ukko
wotdwa ee a' tté Skékol dor a' Yé e' ta bérée. A' to
iweke es, e' ta Skekol to 1 kos tso' bléule ese sueke,
e'to1buaé meraé a' a iskéie.

7“Nies mik a' ttoke S'yé ta, eta ké a' ttok wes pé' ké
toie'daloieé e'pa ttoke ie'pa kékdlpa ta es. Ie'pa ttoke
tte etké wa taié batsié k wa ta'. Ie'pa to ibikeitseke

to ikékOlpa to ie'pa ttd ttsémi ie'pa tté taié e’ kueki.
8Kéa'toiukwesie'paes. I kiane a'ki e'jcher Skékol
wa kam a' to ie' a ikio e' yoki. YA tté ie'ta i’ es:

‘A Sa' Yé tso'ka jal a,

as be' daloid sa' to 1 ulitane tsata.

10 As be' d0 sa' bluie da'aie.

I kiane be' ki as e' or ka i' ki

wes iorke ka jal a es.

11 Chke kiane sa' ki i'fie senoie e' mu sa' a.
12Sa' nui olo'y6 sa' ki

wes sa' to s'malepa ki inul olo'yeke es.
13Ké sa' marttsa to 1 sulu to sa' erkiou,

e' skéie sa' tsatkd yi dér sulu ichdk™ e’ yoki.’

14 “S'malepa nui olo'yeke a' to ie'pa ki, e' ta fiies
S'yé tso' kd jai a, e' td a' nui olo'yeraé a' ki. 15Eré a'
ké to s'malepa ki inui olo'ye, e' ta S'yé ké t6 a' nul
olo'yepa a' ki.

Jesus s'wobla'wé to wes se' ké batsok

16«Mik a' batsoke Skékol a, etaké a' e' Ok siaré wes
e' Okwakpa es. Ie'pa e' Oke siaréla as s'malepatd isau
ta ikkeOkarakito ibatsokerak e’ kueki. Moki ye'to a'
aiché toie'paicha ské detke ie'pa ula a. 17 Eré mik
a' batsoke, eta a' woskudo, a' tsaikléo, 18 as s'malepa
ké to isau to a' tso' batsok. S'yé ké wérta' e' to lyi
ulitane tso' bléule e' sueke. A' batsé ie' & woa ta ie'
t0 iské meraé a' a buaé.

Iyi bua'bua blé kd jai a
(Lucas 12.33-34)

* 6:13 Yidor suluichék: E' dor bé kie Satanas e'.

19-21 “W¢ a' 1’y1 bua'bua tso' bléule ee a' er me'rie.
E' kueki k& a' t6 iyi bua'bua blok ka i' ki. Ka i'
ki powak se' iyi sulu'wekewa, fiies akblokwakpa to
iekibleke. E' skéie, a' iyi bua'bua e' bl6 ka jai a. Ee
powak ké ddpa iyi sulu'ukwa fiies akblokwakpa ké
dopa iyi ekiblok.

S'wobla buaé ena s'wobla sulué
(Lucas 11.34-36)

22 “S'wobla dor wes bo'wo es s'chka kos a. E'
kueki s'wobla dor buaé, e' ta se' chka kos e' a ka
olo ta' buaé. E' dor wes se' er dor buaé es, 1 kos dor
buaé yésyésé ese ki se' er me'rie. 23 Eré s'wobla ké
dor bua', e' ta s'chka kos e' tso' stui a. E' dor wes se'
er sulué es, 1 sulu kos ese ki se' er me'rie. Eré se' er
buaé e' miane sulué stuiie, e' ta e' dor sulué ichokle.

cYidor a' wokir?
(Lucas 16.13)

24 “W¢ kloulewa kaneé mésoie, ese kawota iwOkir &
ttd daloiok. Ie' wokirpa chdpa bol, e'ma ie' kawota
ekol é daloiok ena iekol watoktsa. Es a' ké a er
menukwa Skékol ki ena inukal Ki fita.

Ké a' tkinuk i ki
(Lucas 12.22-31)

25 “E' kueki ye' t6 a' a iche: I kiane a' ki senoie
chkeie, di'ie, datsi'ie 1ie, ese kos ké ki a' tkinuk.
S'tso' ttsé'ka e' ké dor chkok éme, fiies s'chka ké dor
datsi' € ioie. 26 Du sau a' to. Ie'pa ké t6 1 kuatketa'
1 woshteta', ie'pa ké to chke bleta’, eré S'yé tso' ka
jal a e' to ie'pa tieke. Ie' éna a' dalér taié du kos
tsata. 27 A' tkirke taié e'ki, e' ké t6 a'a kawo kimepa
senoie ekuolo é.

28 «;1 kueki a' tkirke datsi' ki? Ma'ma wérkua
bua'buaala ese sau wes italar, ké kaneblota', ké
datsi' yueta'. 29 Eré blu' bak kie Salomoén, e' wa
iyi ulitane bua'’buaé bak taié, eré ye' to a' a iche
to ie' datsi' bua'bua ké wér buaé wes ma'ma weér
es. 30Kako suéso i'fie, bule ta ifianewa, eré Skékol to
ikitkeke buaala iworkua wa. Ie' to kako kitkeke es,
je' yita ie' t0 a' kianeia erblok buaé ie' mik, esepa
paieraé! 31 E' kueki ké a' tkinuk. K& a' e' chakok, ;1
fiemisa't6? 6 ‘¢clyémisa'td? 6‘cIwasa' e paidmi?’
32 pé' ké to Skékol daloie esepa tkirke taié {yi kos
ekké ki. Eréikos kiane a' ki e' jchertke a' Yé tso' ka
jai a e wa. 33 E' kueki i kos bluie ie' tso' ena i dor
yésyésé ie' a ese ki a' er muwa kewe. A' to iweke
es, e' ta fiies 1yi fiekké kos doraé a' ula a. 34 Diwo
bit ekké iyi tso' ki tkine e' dor wé' se' a. Bulebok
?e' tkirmi i tkOmi ee e' ki, e' kueki ké a' tkinuk iki i'

a.

7
Ké a'to s'kichatok
(Lucas 6.37-38,41-42)

1-2 “Tte wa a' td s'malepa kichaté e' € wa Skékol
to a' kichateraé. Wes a' to s'malepa weke e' su a'
weraé Skékol to. E' kueki ké a' s'’kichatOk as Skekol
ké t0 a' kichatd. 3 Kaltak jchela tsir tso' a' yami
wobla a, €' sué a' to, eré ¢1 kueki kaltak bérie tso'
a' wak wobla a, e' ké sune a' wa? 4 ;Wes a' to0 ichémi
a'yami a: ‘suyo be' wobla a kaltak jchela tsir tso' e’
yettsa’? Eré kaltak bérie tso' a' wobla a, ¢e' ké sune
a'wa? S jA'e' Oke sulué! Kaltak bérie tso' a' wobla a
e' yottsa kewe, es a' yami wobla a kaltak jchela tsir
tso' e' wérmi a' a buaé yéttsa.

6« dor batse'r ese ké tularttsa chichi a dé' ie'pa
bitune a' jchoklor. Nies a' iyi buabua®, ese ké
tularttsa kochi a, ie'pa to ifiateraé ikla'tska wa.

I kiane a' ki, ese ki6 Skékol a
(Lucas 11.9-13; 6.31)

7-8 “Wépa t0 1yi kieke Skékol a, esepa a imeraé
ie' to; wépa to iyi yuleke ie' ska' esepa to ikueraé;
weépa to ie' chakeke, esepa kierawa ie' to weshke.
E'kuekiikianea'kie'kidie'a, etaie'to a'aimerag;
e'yuld ie' ska', eta a' t0 ikueraé; ie' chakd, eta ie' td
a' kierawa weshke.

9“Keé a' wéne to ak mepa ila a pan kiéito e' skéie.
10 Nies ké a' to tkab& mepa a' ala a nima Kiéito e'
skéie. 11 A’ dor pé' sulué eré e' to iyi buaé meke a'
ala a. iE' yita buaé S'yé tso' k4 jal a, e' to iyi buaé
meraé yi to ie' a ikieke ese a!

12«A'senu s'malepata wes a' ki ikiane to ie'pa ser
a' ta es. Tte e' a 1 kit Moisés ena Skékol ttekolpa to
yékkuO ki e' kos woiéulewa. E'kueki a' senu es.

Sene michoé wékko e’ dor tsir
(Lucas 13.24)

13 “Sene michoé e' wékko dor tsir, e' a a' shkéwa.
S'weir micho e' fialé ena iwékko dor shoé€; taié
s'mi'ke iki. 14Eré sene michoé e' wékko dor tsir ena
ifalé ki daréréé shka', wépa to ikué esepa ké dor
taié.

Kal buaé ena kal sulue
(Lucas 6.43-44)

15 “A" e' kKkd'nu kachokwakpa e' chd t6 ie'pa dor

Skékol ttekolpa esepa yoOki. Ie'pa e' 0 to ie'pa dor

* 7:6 iyi bua'bua: E' dor perla si'kuaie.

buaé wes obeja urula es, eré ie'pa er sulué wes
iyiwak sulusi es. 16 Wes ie'pa e' wambldke, e' wa
a' to isuerawa pé' wése idir. ¢Wé a' wa isuule to
uvawo 0 higowo e' shteta'so dika' kicha mik? 17Kal
buaé kos ese wo dor buaé, eré kal sulusi kos ese wo
dor sulué. 18 Kal bua’bua ké worta' kalwo sulusiie.
Nies kal sulusi ké worta' kalwo bua'buaie. 19 Kal
kos ké wor buaé, ese bikeeke ta ifia'wekewa bo'
a. 20 Es a' t0 kachokwakpa suerawa wes ie'pa €'
wamblo e’ wa.

Jesus to icheraé ‘ké ye' wa a' suule’
(Lucas 13.25-27)

21 “Wépa to ye' a icheke: ‘A Skéképa, a Skéképa’,
ké esepa dopawa seraa 1 bluie Skékol tso' e' a. Eré
weépa serke wes ye' Yé tso' kd jal a e' ki ikiane es,
esepa € dorawa. 22 Aishkuo ta mik a' wochakirketke
a' nui ki e' kéwo de, eta tai€ ie'pa to ye' aicheraé i'
es: ‘A Skéképa, be' ttd wa sa' ut Skékol ttekolie, be'
ttd wa sa' to aknama uya'lur, be' ttd wa 1 ké or yi
a ese Q' sa' to taié.’ 23 Eré ye' t0 ie'pa iuteraé: ‘Ké
ye'wa a' suule yés. A' e' wambld sulué. jA' yushka
bénet ye' yokil’

U yuOkwak bol
(Marcos 1.22; Lucas 6.47-49)

24 “E'kueki yi to ye' tt0 ttsé ta iwa iuteke, ese dor
wes wém ekol to u yué es. E' t0 u chki tobié iskié
ka dor ak & ese a. 25 Kali yéne taié, di' pone taié,
sérke tka taié, e' kos téne u e' mik, eré u ké anero,
ichki tuluulewa 4k a e' kueki. 26 Eré yi t0 ye' ttd
ttsé, eré ké iwa iuteku', ese dor wes wém ekol ké
kabikeitsota' es. E' t6 u yué ttsa'wo a ta chki ate
jaléjalé. 27 Kali yéne taié, di' pone taié, sérké tka

taié, e' kos téne u e' mik ta ianero iski ta ké 1 ta'ia
iwa.”

28 Mik Jesus tté one ta wes ie' t0 s'wobla'weke
e' t0 sulitane tkiwéwa. 29Ie' t6 ie'pa wobla'weke
tte moki, diché ta' taié, ese wa. E' ké dor wes
s'wobla'uk tte daldoiéno wa wakpa s'wobla'weke es.
E' kueki ie'pa wikranewa ittsok.

8

Weém ekol kiri'weke lepra to e’ bua'wé Jesus to
(Marcos 1.40-45; Lucas 5.12-16)
1Mik Jesus biteatkene kabata a, eta taié pé' dami
ie'itoki; 2 e' shua wém debitu ekol ie' ska' kiri'weke
lepra® t6. Ie' e' tkéwa kuché ki Jestus worki ta
ichéito:
—A Kkékeépa, be' ki ikiane, e' ta be' a ye' buarmine
asye' batse'rne.
3Jesus to ikéwa ula wa ta ichéitd ia:
—T0o, ye' ki ikiane. Be' dene batse'r.
E'wosha ta ie' buanene, ké ki lepra ku'ia. 4Jesus
toichéie' a:
—Itts6, ké icharyia. Be'yu e' kkachok sacerdote
a. I muk Moisés t6 a' ka' e' batse'waie, ' tsumi me
Skekol a iwa kkachoie to be' buanene.

Kaneé méso ekol bua'wéne Jesus to
(Lucas 7.1-10; Juan 4.43-54)
> Mik Jesus de Cafarnaum, eta Roma fippokwakpa
doka cien ese wokir de ekol ie' ska' kkochok, 6 ta
ichéito ia:

£

8:2 Lepra: E' dor dué s'méwdoie ese. Judiowak to iklo'wé to due e’
to yi tteke ese dor fid. Esepa batsekettsa banet ké a kawo ta' senuk
pé' malepa shua. Nies ie'pa ké a kawo ta' shkokwa Skékol wé a.

—A kéképa, ye' kané méso duladula ekol
kirinewa taié. Ie' me'r u a ka' ki pa dalérke taié
kranewa.

7Jesus to iuté:

—Ye' miibua'ukne.

8 NippOkwakpa wokir to iuté:

—A kéképa, be' dowa ye' u a e' ké dor ye' siarla
e' a. Eré ikéwo & mu ta ye' kané méso buardane.
9Ye' wokirpa ta', e'pa ttd iutdk ye' kawota. Nies ye'
dor fippOkwakpa taié e'pa wokir, ie'pa kawota ye' ttd
iutok. Mik ye' to ekol a icheke: ‘Be' yu’, ta imi. EkOl
a ye' to icheke: ‘Be' dow’, ta ide. Nies ye' t6 icheke
ye' kané méso a: ‘fyi 0’ ta iwéitd. Ye' iklo'wé to be'
wa kawo ta' iyi ulitane tsata, e' kueki ye' wa ijcher
to be' t0 ikéwo mé, e' ta ye' kané méso buardane.

10 Mik Jesus to e' ttsé ta e' to ie' tkiwéwa. Ichéitd
pé' dami ie' itoki e'pa a:

—Moki ye'iche a' a to Israel aleripa kos shua ké
ye'wayikune erblok ye' mik wes wémi'es. 11Ye'to
a' aiche to mik i bluie Skékol tso' e' kéwo de da'aie,
eta pé' ké dor judiowak tso' kd wa'fie, esepa doraé
taié e' tkokser chkok se' yépa bak kie Abraham ena
Isaac ena Jacob e'pa ta. 12 Eré warma wépa e'
tulokeser ee esepa uyardattsa banet stui ké a. Ee
ie'pa iuraé siaré ika yilitdawa weine kueki.

13 Eta Jesus t6 iché fippOkwakpa wokir a:

—Be'yu u a ta itkdraé wes be' erblé ye' mik es.

E' wosha ta ikane méso buanene.

Jestus to Pedro yak bua'wéne
(Marcos 1.29-31; Lucas 4.38-39)

14Jesus miaPedrouataie'isué to Pedro yak me'r
ka' ki kiri'weke due dalolo to. 15Ie' to iké iula ki ta
due dalolo to iéwa ta ie' e' kéka ta ile yuléito ie' a fie.

Jestis to s'dudke taié esepa bua'wéne
(Marcos 1.32-34; Lucas 4.40-41)

16 K4 tuirketke ta taié ie'pa wa pé' a aknama tso'
esepa debitu Jesus ska'. Itt0 & wa ie' t0 wimblupa
fie' tré'wéyal seraa. Nies s'kirirke e'pa bua'wéneito
seraa. 17E' tka es asiyé'at Skékol ttekol kie Isaias e’
to, ' wa tko. Ie'iyé":

“Se' due kos e' yéttsa ie' to se' ki,
Se' weirke kos e' mitser ie' wa se' yoki banet.”t

Weépa bol e' yuak Jestis ttOkatapaie
(Lucas 9.57-62)

18 Mik Jesus to isué to pé' dapaneka taié ipamik,
etaie'to iché ittOkatapa a: “Mishka batsori wishet.”
19 Eta s'wobla'ukwak tte daldiéno wa ekol de ie' ska'
ta ichéito ia:

—A S'wobla'ukwak, ye' shkak be' ta be' ttokataie
ka wa'fie wé be' miro ee.

20Jesus to iiuté:

—Bakli'uta'fiiesdulauta’, eréye' dor S'ditso Ala
e' ké wa u ta' senoie.

21 Eta wém ska dor ie' klé ekol e' to ie' aiché:

—A Kkéképa, kawo mu fia, mik ye' yé blénewa ta
ind wotOkwa, e' ukuodki ye' mi'ke be' ta.

22Tesus to iiuté:

—I' ta be' shko ye' ta. Wépa dor wes s'duulewa
es Skékol woa, as esepa t0 iyamipa nu blo.

T 8:17 Isaias53.4

Sérké woklo'wé Jesus to
(Marcos 4.35-41; Lucas 8.22-25)

23 Eta Jesus e' i€ka kano a ittOkatapa ta ta imiyal
batsori ki. 24Ie'pa mirwaia e' shua siwa' batsineka
taié to di' uyéka taié ta kano a di' iénekami. Eré€ ie'
kapome'r. 25 Eta ittokatapa de ie' ska' ta iti'wéka ta
ichéitorak ia:

—iA Skékeépa, se' tsatkd! jSe' dudlurmi!

26Te' t0 ie'pa iuté:

—:I kueki a' suane sekké? Weésua a' ké erbloku'
ye' mik bua'ie.

Eta ie' e¢' kéka ta siwa' ena di' yoli ufiéitd ta
iwoOkldonewa miane alamié. 27 Ie'pa tkinewa taié ta
ifii chakéka:

—¢Yidor wém wi? jE' ttd daldieke siwa' td ena di'
to!

Jestis td wépa bol a aknama tso' e'pa bua'wé
(Marcos 5.1-20; Lucas 8.26-39)

28 Mik Jesus demi batsori wishet ka kié Gadara
ee ta wépa bol a aknama tso', e'pa e' yéttsa po ké a
de ie' ska'. Ie'pa e' wamblorak sulué e' kueki ké yi
shkota' fiala e' wa. 291e'pa t0 ichémi aneule:

—Be' dor Skékol Ala. ¢16k be' de sa' tsiriuk? ;Be'
debitu sa' we'ikok kam sa' kéwo do e' yoki?

30 Ee tsinet kochi iéter taié chkok. 31 Aknamapa
tso' taié e'pa kkoché Jesus a:

—Be' t6 sa' uyekettsa, e' ta kaw0 mu sa' a e’
tiukwa kochi tso' taié jai a.

32]e'to iché ie'pa a:

—A' yushka ee.

Eta aknamapa kos e' yélur wépa a ta e' tiélur
kochi a. E' bet ta kochi kos poneka tunemirak ka
spé mik brutolonemi batsori a ta ee iduolur.

33 Kochi kkd'nukwakpa tkayalmi. Mik ie'pa de ka
kibi ki, eta ie'pa t0 1 kos tka wépa a aknamapa bak
e'pata, e'tté ppéka. 34 Eta kd e' wakpa kos mia Jesus
ska'. Mik ie'pa de, eta ie'pa kkoché ie' a: “Be' e’
yOttsa sa' ka a.”

9

Jestus to wém ekol kraulewa e’ bua'wéne
(Marcos 2.1-12; Lucas 5.17-26)

1E'ukudki ta Jesus e'iéka kano a ta imiane itd wa
demi Cafarnaium wé ie' serke ee. 2 Eta ee ie'pa wa
weém kraulewa ekol mitser Jesus ska' ka'la ki. Mik
Jesus to isué t0 moki ie'pa erblé ie' mik, eta ie' to
iché wém kirirke €' a:

—A yami, be' er kuy, 1 sulu kos wamblébo, e' nui
olone be'Kki.

3Eta s'wobla'uk tte daldiéno wa wakpa welepa to
ibikeitseke: “I ché ie' t6 e' wa ie' tso' Skékol chok
sulué.” 4 Eré i bikeitsok ie'pa tso' e' suéwa Jesus to
bet. E' kueki ie' to ie'pa a ichaké:

—cI kueki a' tso' iyi sulu bikeitsok? 5 Ye' to wémi'
bua'wémine as ishkone, e' ta ¢wes a' to iklo'wemi to
ye'ké ainui olonukiki? 6 Ye' dor S'dits6 Ala, sue'to
a' a ikkache t0 ye' wa kawo ta' ka i' a nui olo'yoie.

Etaie'to iché wém kraulewa e' a:

—Be' e' kdka, be' ka'la kdka ta be' yune be'u a.

7 Eta ie' ¢' kéka ta imiane iu a. 8 Mik e' sué pé'
tso' ee e'pa to, eta ie'pa suane taié. Ie'pa to isué to

Skékol to diché taié mé s'ditso ekol a, e' kueki ie'pa
t0 Skekol kikéka taié.

Jesus to Mateo Kkié ittOkataie
(Marcos 2.13-17; Lucas 5.27-32)

9 E' ukudki ta Jesus e' yéttsa ta imia, €' t0 wWém
sué ekol kie Mateo,” e' dér inukdl shtokwak Roma
wokirpa a. Ie' tkér ikaneblOke e' wé a. Ta Jesus t0 ie'
aiché:

—Be' shkd ye' ta ye' ttokataie.

Etaie'e' kéka ta imia Jesus ta.

10 E' ukuokj ta Jesus de ittokatapa ta Mateo u
a chkok. Ie'pa tulur chkok, e' dalewa inukol
shtokwakpa Roma wokirpa a esepa taié ena pé' su-
lusipa ska deyalfiak e' tuléser chkok Jesus ta. 11 Mik
e' sué fariseowakpa t0, eta ie'pa to Jesus ttokatapa
a ichaké:

—¢:16k a' wobla'ukwak chkdke inukol shtokwakpa
ena pé' sulusipa ska ta?

12Tesus to ittsé ta ichéito iarak:

—Weépa ké kirirku' esepa ké ki s'kapeyodkwak
kiane. Eré wépa kirirke, esepa ki ikiane. 13 Skékol
to iyé' iyékkuo ki: ‘Tyiwak jchéule me ye' a, ese ké
kiane ye' ki. Ye' ki ikiane to a' fil sau er siaré wa.’t
A'e'yud tte e'wa. Ye' k& dé'bitu wépa e' ttso to ie'pa
ser buaé yésyésé esepa kiok ye' ttOkataie; ye' dé'bitu
pé' sulusipa kidk ye' ttOkataie.

I kueki Jesus ttokatapa ké batsota’
(Marcos 2.18-22; Lucas 5.33-39)

* 9:9 Mateo: E' dér yékkuo i' shtokwak. Ie'pa woblane e' chok wes
a'ka che es, e' kueki ie' ké wa iyéne ye'. T 9:13 Oseas 6.6

14 Juan S'woOskutkwak ttkatapa de Jesus ska' ta
ichakérakito ie' a:

—Sa' ena fariseowakpa batsoke taié. ;I kueki be'
ttokatapa ké batsd?

15Jesus to ie'pa iuté:

—Mik s'kiule ulabatse ese kéwo tko'uk ta ¢wes
ie'pa eriarmi wém ulabatske e’ tso'ia ie'pa ta e’
dalewa? Eré ikéwO doraé eta ie' miratser ie'pa
yOki. E'je' ta ie'pa batsoraé.

16 “Ké yi t0 datsi' kéchke woOyuepawa datsi'tak
pa'ali wa. Datsi'tak pa'ali wokloneka, e' to datsi'
kéchkela shukueeke ta iki jcheeke taié. 17 Nies vino
ké térta'ka iyiwak kkuolit yOule ibloie ese kéchke
a. Itékaso es, e' ta mik ibacha'nebitu, eta ikkuolit
kéchke jchéemiitd. Es vino ena ikkudlit weirwami
éme. E' kueki vino tekeka ikkudlit pa'ali a, es vino
ena ikkuolit ké weirpawa.”

Jesus to Jairo ala busi shke'wékane fiies alakol

ekol bua'wéneito
(Marcos 5.21-43; Lucas 8.40-56)

18 Jesus tso'ia ttok, e' dalewa judiowak wokir
debitu ekolie' ska'taie' e' tkéwa kuché ki ta ichéito:

—Nikél ye'ala busi blénewa. Eré be' shkd, be' ula
muka iki ta ishkerdakane.

19 Jesus e' kéka ta imia ittdkatapa ta judiowak
woOkir itoki. 20-21 E' shua alakol ekol dewa tsinet
Jesus tsi kker. E' du'mi alakolpa dué wa e' ki duas
de dabom eyok ki bok (12). Ie' td ibikeitseke: “Jesus
datsi' bata & kéwayo, e' ta ye' buanene.” E' kueki
idatsi' bata kéwait0. 22 Eré Jesus wotrée ta isuéitod
ta ichéito ia:

—A ala busi, be' er kuu. Be' erblé ye' mik, e’
kueki be' buanene.

E'woOsha ta ie' buanene buaé.

23 Mik Jesus de Jairo u a, eta ie' to isué to ma'ma
bla'ukwakpa detke s'nu blérketke e' kueki, fiies pé'
iuke taié. 24Ie' t6 ie'pa a iché:

—A' e' yolur, busila ké du'wa, ikapdme'r é.

Ie'pa t0 Jesus jafieitséka taié, 25 eré ie' to ie'pa ké
e' skokmi banet. E' ukuoki ta ie' dewa weshke ta
busila ula klo'wéwaito ta busila e' kéka. 26 E' tté
buneka ka e' kos a.

Weépa bol ké wobla wawér e'pa bua'weéne Jests to

27 JesUs €' yéttsa ee ta wépa bol ké wobla waweér
mirwa ie' itoki, e'pa arke:

—iA Jesus, s'bli David bak e' aleri,f sa' sau er
siaré wal!

28 Mik Jesus de u a, eta ie'pa bol de ie' ska'. Ie' to
ie'pa aichakeé:

—¢A't0 1klo'wé to ye' a a' buarmine?

Ie'pa to iiuté:

—A kékeépa, t6, sa' to iklo'wé.

29 Eta Jesus to ie'pa wobla ké ta ichéit6 ie'pa a:

—Wes a' erblOke ye' mik es iwa ordaé.

30Eta ie'pa wobla buanene. Ta Jesus to iché ie'pa

—Keé a' kane ichok yi a yés.
31Eré ie'pa miyal ta 1 wé Jesus to e' paké ie'pa to
ka e'wakpa ulitane a.

Weém ké tto ekol e’ bua'wé Jests to.

i 9:27 David aleri: Es ie'pa t0 wé pairine'bitu idi' wa s'bluie
kitulebak t0 idatse e' & kie. E' wa kiane che si'kuaie El Mesias.

32 Wépa bol wobla buanene e'pa miyal, €' bet ta
pé€' welepa wa wém ké tto, ese debitu ekol Jesus
ska', e' a aknama tso'. 33 Mik Jesus t6 aknama
tré'wéshkar, eta wém ttékane buaé. Pé' tso' ee e'pa
tkirulune ta ichérakito:

—Ke& yi wa 1yi wise suule Israel aleripa shua.

34 Eré fariseowakpa to iché:

—Bé, e' wak diché wa ie' to ie'pa tré'wéyal.

Jesus to pé' sué er siaré wa

35 Jesus shkoke ka kos tso' Galilea blublu fiies
tsitsir e' a. Ie' s'wobla'weke judiowak fii dapa'wo
wé kos tso' e' a. I bluie Skékol tso' e' tté buaé
pakekeitd. Nies s'kirirke kos, idalérke s'mik kos, €'
bua'wekeitd. 36 Ie' to isué to ie'pa eriarke siareé,
weinetke siaré wes obeja ké kko'nukwak ta' es,
e' kueki ie'pa suéito er siaré wa. 37 Ie' t6 iché
ittOkatapa a:

—Moki, ye'ataie'pa dorwesiyiwd tso'tke wé'iaé
shte es, eré ishtokwakpa ké dor taié. 38 E' kueki a' td
ikid kane wak a to ishtokwakpa patkaé.

10

Jestus to ittekolpa tsd e'pa a kawo mé
(Marcos 3.13-19; Lucas 6.12-16)

1Jesus to ittokatapa dabom eyok ki bol (12), e'pa
kié e' ska' ta kawod meéitd ie'pa a wimblupa su-
lusi tré'woyal fiies s'kirirke due ulitane wa esepa
bua'wone.

2 Ie'pa ekképa dor fiies Jesus ttekolpa tsa, e'pa
kie i' es: kewe dor SimoOn, e' kie fiies Pedro ena
ie' él kie Andrés; Santiago ena iél kie Juan, ie'pa
dor Zebedeo ala'r; 3 Felipe ena Bartolomé; Tomds

ena Mateo dor inukol shtokwak Roma wokirpa a e';
Santiago dor Alfeo ala, ena Tadeo; 4 Simo6n Celote
ena Judas Iscariote t0 Jesus wOmekettsa aishkuo ta
ibolokpa a e'.

Jesus to ittOkatapa patkémi s'wobla'uk
(Marcos 6.7-13; Lucas 9.1-6)

5> Wépa dabom eyok ki bol (12), fie'pa patkémi
Jesus to ta ipattéito i' es: “Ké a' minuk pé' ké dor
judiowak esepakd a. Nies ké a' minuk Samaria. 6 A'
yu Israel aleripa kd a, ie'pa dor wes obeja chowa
es. 7 A' yu ipakok to 1 bluie Skékol tso' e' kéwo
dewatke. 8 S'kirirke bua'une, s'duowa shke'iukane,
s'kiri'weke lepra t0, esepa bua'une as ibatse'rne.
Nies aknamapa yoéttsa. E' diché méne a' a éme, €'
kueki ke yi fia'war iki.

9-10«Kgitsarmi. A'ké kawo ta' inukol tsukmi yés.
Nies sku', datsi' ska, klokkud, shko kéli ese kos ké
tsarmi. Kaneblokwak chkdmi i kanewekeito e' ské
wa, €' kueki ké 1 tsarmi.

11 “Mik a' demi ka tsitsir 6 kd blublu a, eta yi t6
a' kiéwami er bua' wa ese yuld. Mik a' ikué, eta e’
€ ua a kapdro a' tso' ee e' dalewa. 12 Mik a' dewa
ue'a,etaie'pa kos serke ee e'pa shke'u er bua' wa.
13Te'pa to a' kiéwa er bua' wa, e' ta Skékol er buaé
choraé ie'pa a. Eré ie'pa ké wa a' kinewa er bua'
wa, e' ta ké Skékol er buaé chdpa ie'pa a. 14U wele
wakpa 0 ka wele wakpa ké wa a' kinewa buaé 0
ké éna a' ttd ttsak, e'taa' e'yflurue'ado kae'ata
kapo tso' a' klottd mik e’ ppdo iwa kkachoie ie'pa
a to ie'pa dor Skékol bolokpa. 15 Moki, ye' to a' a
iche t6 aishkuo ta mik a' wochakirketke a' nui Ki, eta

ka e' wakpa womerdattsa weinuk taié Sodoma ena
Gomorra wakpa bak senuk sulué e'pa tsata.

Jesus ttokatapa weirdaé ie' kueki

16 “;ve' ttd ttsd! Ye' to a' patkekemi pé' shua wes
obejala émi namu tso' tai€, e' shua es. E' kueki a'
senud wosh wa wes tkabé es; eré fiies a' senu béré
wes nubol es. 17 A' tso' erki. A' miraé ie'pa wa
s'shuldkwakpa ula a, fiies @' burdaé siaré judiowak
fii dapa'wo wé a. 18 Ie'pa wa a' miraé dueéser
s'wokirpa ena s'blupa worki ye' tté kueki. Es a' td
ye' tté pakeraé ie'pa a, fies ka ulitane wakpa a.
19 Mik ie'pa to a' méttsa s'shulokwakpa ula a, eta ké
a'tkinukichemi a' to e' tsatkoie. E' wosha ta Skékol
to tté eraé a' er acheie'paa. 20Es ké a' ttdpa a' wak
er wa, e' skéie S'yé Wikol to tte eraé a' er a che.

21 «“Mik e' kéwo de, eta welepa t6 iél wOmerattsa
ttéwa, iyé t0 ila wOmerattsa, fiies ala'r e' koraka iyé
ena imi kkatok as ittdwa. 22 Sulitane to a' sueraé
sulué ye' tté kueki. Eré a'isie ¢' tkéwa daréréé doka
bata ekké, e' tsatkérdaé. 23 Mik ie'pa t6 a' we'ikeke
ka wele ki, eta a' tkéshkar iyoki, a' yu ka kua'ki a.
Moki ye' to a' a iche t6 kam ye' dor S'ditso Ala e'
done, e' yOki a' ké dOpa Israel ké kos a.

24 “W¢é woblarke e' ké dor iwobla'ukwak tsata.
Nies kané méso k& dor iwokir tsata. 25 E' dor wé'
wé woblarke e' a td idd wes iwobla'ukwak es. Nies e'
dor wé' kane méso a to idd wes iwOkir es. U wokir
Kiérakito Beelzebu™ je' yita iyamipa cherarakitd
sulué!

* 10:25 Beelzebu: E' dor bé, e' & kié Satanas.

Yiyoki se' ké suanuk
(Lucas 12.2-7)

26 “E' kueki ké a' suanuk ie'pa yoki. Ké i
ku' bléulewa e' ké kkayérpa aishkuo ta, ese kos
jcherdane. 271 chéyd a' a akir béré, e' chéne
sulitane kukua. Niesikos chéy béré asas a' kukud
a, €' chdne aneule sulitane a. 28 Ké a' suanuk yi
to s'tteta'wa esepa yoki. Ie'pa t0 s'chka é ttéwami
eré ie'pa ké a s'wikol dudkwa. E' skéie Skékol yoki a'
suanu. Ie' to s'chka fiies s'wikol ewewami bo' ké a.

29 “Dula bot tué tottola inukol etk woshkila &, eré
dula ké arta'wa iski S'yé ké wa ikéwo mene €' ta.
30 E' yita a' kkd'nera€itd buaé do a' tsako bito tso'
shtaoule ie' wa. 311e' a ta a' tue taié tkdka dula tso'
taié ese tsata. E' kueki ké a' suanuk.

Weépa ké jaéne Jestis ki
(Lucas 12.8-9)

324Yi ' cho sulitane worki to ie' dor ye' ttokata, €'
ta fiies ese cheraéyo ye' Yé tso' kd jal a e’ worki to ie'
dor ye' ttokata. 33 Eré yi to iblé s'malepa worki to ie'
ké dor ye' ttOkata, e' ta fiies ibleraéyo ye' Yé tso' ka
jal a e' worki to ie' dor ye' ttokata.

Jests tté kueki se' fil blabatsolordaé
(Lucas 12.51-53; 14.26-27)

34 “Ké a' to ibikeitsok to ye' dé'bitu as a' ser béré
Nita ka i' ki. Ye' ké dé'bitu as a' ser béré iiita, e' skéie
ye' dé'bitu a' mukka fippok. 35 Ye' dé'bitu as ila wém
Nipp0 iyé ta, as ila busi fippd imi ta ena as iyak
Nippd iyak ta. 36 Es yamipa ekka doraé fii bolGkpaie
ye' tté kueki.

37“Yi énaiyé 0 imi dalér tkoka ie' éna ye' dalér e’
tsata, ese k& dopa ye' ttokataie. Nies yi éna ila wém

0 ila busi e' dalér tkdka ie' éna ye' dalér e’ tsata,
ese ké dopa ye' ttokataie. 38 Yi ké e' chd weinuk
dd ittewa krus mik ta iser wes ye' ttOkata es, ese ké
dopa ye' ttokataie. 39Yi e' tsatkak ittéwa yoki, ese ké
ula a sene michoé dopa. Eré yi e' mettsa ttewa ye'
dalérmik, ese ula a sene michoé doraé.

Wes Skékol to iské meraé se' a
(Marcos 9.41)

40 “Yi t6 a' kiéwa er bua' wa, e' dor wes ye'
kiéwaito er bua' wa es. Nies yi t0 ye' kiéwa er bua'
wa, e' dor wes yi t0 ye' patké' e' kiéwait0 er bua' wa
es. 41Yi to Skéekol ttekol kiéwa er bua' wa Skékol
ttekol idir e' kueki, e' ta ese a 1 meraé Skéekol to
ittekolpa a, ese merdaé fiies. E' su yit0 s'ser yésyésé
ese kiéwa er bua' wa iserke yésyésé e' kueki, e' ta
ese a 1 meraé Skékol t0 s'ser yésyésé esepa a, ese
merdaé fiies. 42Yi isie t6 di' kakla & mé ye' ttokata
ésela a ye, ye' ttokata idir e' kueki, e' ta moki ye' td
a' aiche to ese a iské patordaé buaé.”

11
Juan S'wéskudkwak ttdkatapa e'pa de ilé chakok
Jesusa
(Lucas 7.18-35)

1 Mik Jesus to ittokatapa dabom eyok ki bol (12)
e'pa wobla'wé gne, eta ie' mia kd tso' tsinet ese a
s'wobla'uk ena Skékol tté buaé e' pakok.

2Juan S'woskuOkwak tso' wotéule s'woto wé a, ee
ie' t0 1 weke Cristo to e' tté ttsé. E' kueki ie' to
ittOkatapa welepa patké iska'. 3Ie'pa t6 ichaké ia:
“¢Be' dor weé pairine'bitu idi' wa s'bluie yéule idatse
e' 0 yi ska panéia sa' to6?”



Mateo 11:4 XXXV Mateo 11:13

4Jesus t0 ie'pa iuté: “A’ yune Juan ska' ta i kos
sué a' to, 1 kos ttsé a' to, e' pakdne ie' a. S Ipakd
ie' a to s'wobla ké waweér, esepa wobla wawénene;
s'kraulewa ké shko, esepa shkéne; wépa kiri'weke
lepra to, esepa buanene batse'nene; s'’kukud ké
wattsér, esepa wattsénene; s'duowa shkenekane;
fiies SkekoOl tte buaé e' pakane s'siarépa a. 6 iYyi ké
yOki ye' sulune, ayécha buaé ese!”

7 Mik ie'pa miyalne, eta Jesus t0 Juan tté
pakémitke pé€' a, ta iché ie'pa a: “Mik a' dé'ro
ka sir poé wé ké yi serku' ee Juan sauk, eta ¢ima
a' erbikd wém wése suemi a' to? A' ké dé'r0 wém
ése, kabikeitsd wi a dia a wes kua'’kd woppe siwa'
t0 es, ese sauk. 8 A' ké dé'r6 wém ese sauk, e' ta
iwém weése sauk a' dé'r0? A' ké dé'ro wém e' paid
datsi' bua'’bua wa ese sauk. A' wa ijcher t6 wépa
e' paid es esepa serke blu' u a. 9 Eré ;wém wése
sauk a' dé'r0? A' dé'r0 wém dor Skékol ttekol ese
sauk. Ye'to a' aiche t6 moki Juan dor Skékol ttekol,
eré ie' ké dor ese é. Ie' dor Skekol ttekol tsata.
10 Skékol yékkuo ki itso' kitule wé Skékol to iche wé
pairi'bituito idi' wa s'bluie e’ a:

‘Ye' tso'tke ye' tte pakokwak patkok be' yoki kewe
be' fialé yudk.”™

Skékol tte pakdkwak e' dor Juan. 11 Moki, ye'to a' a

iche t0 s'ditso ulitane tso'tke do ikke ta, e'pa shua

ké yiku'Juan S'woskudkwak tsata. Eré ibluie Skékol

tso' e' a wé dor €ésela shuteé e' dor Juan tsata.

12 “Mik Juan S'woskudkwak s'tsa pautmi do ikké
ta, wépa bluie Skékol tso' esepa weirke siaré. Pé'
késik sulué esepa éna ie'pa ewakwa. 13 Kam Juan

* 11:10 Malaquias 3.1

to s'pattdmi e' yoki Skékol ttekdlpa kos ena Moisés,
e'pa to iyé'bak t6 Skékol datse se' bluie. 14 A' éna
iklo'wak es, €' ta Juan dor Skékol ttekol kie Elias
yéuletke t0 idatskene e'. 15jA' éna ye' tt0 ttsak, e'ma
ikukueblé bua'ie!

16 “sIma a' chemi ye' t0? ¢Wes a' dor? A' dor wes
tte i' to iche es: Ala'rla tso' inuk u itoki. Shabotspa
arke taié ta icheke iyamipa a: 17‘Sa' to pulé bla'wé,
eré a' ké kloténe'; sa' to s'eriar ttseittsé, eré a' ké
iine'” 18 E'wa dor t6 Juan de batsota', blo' ké yota',
ta a' to iché t6 aknama tso' ie' a. 19 E' ukuoki ta ye'
dor S'ditso Ala, e' de ké batsota', blo' yeta', ta a' ye'
cheke t0 ye' chkd taié, ye' blo' yé taié fiies to ye' dor
inukol shtokwakpa ena pé' sulusipa malepa, esepa
sini'. A't0 ye' cheke es, eré isueraso bulebok ta to
wepa serke wes Skékol siwe to iché es esepa dor
yésyésé.”

Kd maniat wakpa weirdaé siaré
(Lucas 10.13-15)

20 Eta ka wépa ki Jesus t0 1 ké or yi a ese Q' taié
ka malepa tsata, e' wakpa ké er manegne Skékol
a. E'kueki ie' to ie'pa ché tté i' wa: 21 “A Corazin
wakpa, a Betsaida wakpa, iwéstela inaa'ta! 1ké or
yiaeseQ'ye'totaié a worki, eré a' ké er manegne.
E' upa ye to Tiro ena Sidon wakpa worki, e'ma ka
iaiaéie’pa er maneo'bak. Ie'pa to eriane datsi' ajaé
i€'kabak, fiies ie'pa e' tké'kabak muluchka ki iwa
kkachoie to ie'pa er mane'wé Skékol a. 22 E' kueki
ye' to iché t6 aishkuo ta mik a' wochakirketke a' nui
ki, eta @' wOmerdattsa weinuk taié shute Tiro ena
Sidén wakpa tsata. 23 A Cafarnaum wakpa, ké a' td
ibikeitsOk to Skékol wa a' mi'mitser ka jaia. Ie'to a'

patkerami diOshet wé s'wimblu weirke ee. 1 k& or
yia ese wéyo0 taié a' worki, eré a' ké er maneone. E'
upa ye' to Sodoma wakpa sulué worki, e'ma ie'pa
tso'ia do ikké ta. 24 E' kueki ye' t0 iche t6 aishkuo
ta mik a' wochakirketke a' nui ki, eta a' wOmerdattsa
weinuk taié shute Sodoma wakpa tsata.”

A'kos erbld Jesus mik
(Lucas 10.21-22)

25-26 Eta Jesus to iché: “Aye' Y&, be' dor iyi ulitane
tso'kajaiaenakai'ae'Kékol. Tte buaé blé'wabe'tod
pé' wa siwa' jcher iskié ena erbikd taié esepa yoki,
eré ikkachébo s'ésepala a. Es be' ki ikiane, e' kueki
be'to iwé es. E' kueki be' kikékayo.”

27Jesus tté iY8 ta one ta ichéitd pé' tso' ee e'pa a:
“Ye' Y€ t0 iyi ulitane méat ye' ula a. Ye' dor Skékol
Ala, ké yi wa ijcher moki to wes ye' dor, e' jcher ye'
Yé & wa. Nies k& yi wa ijcher moki to wes ye' Yé
dor, e' jcher ye' & wa. Nies wépa a ye' éna ikkachak
esepa wa ijchermi. 28 A’ eriarke taié, weirke siaré
iyi ulitane dikia wes dali ekkeé dikia s'shtrirwa es.
A' shkd ye' ska', eta a' enuraé ye' batamik. 29-30 Ye'
ser béré, ye' er buaé, e' kueki a' ' tiuwa ye' tte
dikia. Tte wa ye'td a' wobla'weke, e' ké dOr daréréé,
e'ké to a'we'ikepa wes. E'kuekia' e’ wobla'd ye' wa
ta a' enuraé buaé.”

12

Jesus ttokatapa to trigo woiklée eno diwo a
(Marcos 2.23-28; Lucas 6.1-5)
1 E' kéwo ska' ta, eno diwo a, Jesds dami trigo
shua ta ittokatapa dué bli wa. E' kueki ie'pa to trigo

woiklérami ta ikatéramirakitd. 2 Mik fariseowakpa
to isué, eta ie'pa to iché Jesus a:

—Isau, be' ttokatapa tso' 1 ké kéwo ta' weé eno
diwo a, ese uk.

31e't0 ie'pa iuté:

—I o' David to ka iaiaé ;e' ké aritsule a' wa Skékol
yékkuO Kki? Etokicha ta ie' ena iklépa dué bli wa. 4 E'
kueki ie' dewa Skékol wé a ta pan meule Skékol
a e' klo'wéito ta inéitd. Pan e' ké kéwo ta' fie ie'
ena iklépa a, sacerdotepa € a ikéwo ta' fie. Eré a'
éna iane to e' k& dor sulué Skékol woa. 5 Nies ¢a' ké
wa laritsule tte daldiéno kit Moisés t0 e' ki to eré
sacerdotepa kanebloke Skékol wé a eno diwo a, eré
e'ké waie'patdidaloseweku'wa? 6Ye'toichea'atd
iero se' dur ekol, e' dor Skékol wé tsata. 7 Skékol to
iyé'iyékkuo ki: ‘Iyiwak jchéule me ye' a, e' ké kiane
ye' ki. Ye' ki ikiane t0 a' fii sau er siaré wa.* Tte
e'' wa anupa a' éna mokié, e'ma ké s'kiinui ta' ese
ké kkatepa a' to. 8 Ye' dor S'ditso Ala, e' wa kawo ta'
ichoOk t0 1 dor buaé 6 1 dor sulué we eno diwo a.

Jesus to wém ekol ula siulewa e’ bua'wéne
(Marcos 3.1-6; Lucas 6.6-11)

9 E' ukudki ta Jesus dewa ie'pa fii dapa'wo wé a.
10 Eta ee wém tkér ekol ula etk siulewa. Ie'pa éna
Jesus kkatak ilé ki e' kueki ie' a ichakérakito:

—cImabe'toibikeitse? ;Kaw0 meule se'a Moisés
tté a s'’bua'wone eno diwo a 6 au?

111e'to ie'pa iuté:

—A' obeja anemi etd kauk a eno diwo a, e' ta a'
miraé iyoktsa. 12E'yita se' tueta' taié obeja tsata, €'
kueki kawo tso' se' a s'’kimoie eno diwo a.

* 12:7 Oseas 6.6

13 Eta ie' to iché wém ula siulewa e' a:

—Be' ula shuléo.

Ta ie' ula shulée ta ibuanene buaé wes iula iét
es. 14 Fariseowakpa e' yéttsa ta ileritsérakito “¢wes
SO Jesus ttéwami?”

Jesus dor Skékol kane méso bua'ie e’

15 E' jchenewa Jesus wa, e' kueki ie' mia banet.
Taié pé'damiie'itokie'pashuaikirirkerak e'pa kos
bua'wéne ie' t6. 16Ie' to iché ie'pa a:

—Ké ye' tté pparka. 17Ie' to iché ie'pa a es asiwa
tkd wes Skékol ttekol kieé Isaias to iyé' es, e' to iyé' 1’

es:

18 Skékol to iche: “I' dor ye' kane méso shukit ye' to,

e' dalér taié ye' éna, ie' wér ye' wa buaé shute.

Ye' Wikol meraéyo ie' a,

taie'to sene yésyésé wa pakeraé ka ulitane wakpa
a

19Te' serdaé béré. Ké yi wotlaktkepa ie' to.

Ké 1 chepa ie' to aneule. K& yi t0 ie' ttd ttsepa fala
ki.

20 S'weirke siaré, esepa ké ki we'ikepa ie' to,

Se' ké diché ta'ia esepa kimeraé ie' to

do mik ie' e" aloraka 1 sulu kos ki sene yésyésé wa
eta.

21K4 ulitane wakpa to ie' & paneraé e' tsatkoie.”t

Fariseowakpa to Jesus kkaté
(Marcos 3.20-30; Lucas 11.14-23;12.10)

22 Eta ie'pa wa wém ekdl a aknama tso' ese
debitu Jesus ska', e' k& wobla waweér, ké tto. Jesus
t0 ibua'wéne ta iwobla waweénene flies ittékane.
23 Ie'pa kos tkirulune iweblok ta ifii chakérak: “¢A'
iche wi dor s'blu bak David, e' aleri?”

T 12:21 Isafas42.1-4

24 Mik i ché ie'pa to, e' ttsé fariseowakpa t0, eta
ie'pa to iché: “Beelzebu dor bé, e’ diché wa ie' td
ie'pa tré'wekeyal.”

25Eréibikeitsekeie'pa to e' suéwaito, e' kuekiie'
to ichéie'pa a:

“S'serke ka etké ki e' fil blabatsélor fiipp0Ok fiita,
ké woklor, e' ta ie'pa wakpa & Al eurawa. Nies fil
yamipa e' kéka fippok fiita, ké woklor, e' ta ie'pa mir
wa'k éme. 26 Es fiies Satands mu to iklépa tré'weyal,
e' ta ie' tso' RippOk iwakpa € ta. ¢Wes 1 bluie ie'
tso' e' sermiia? 27 Ye' t6 aknamapa tré'upayal
Beelzebu diché wa, e' ta ¢yi diché wa a' klépa
to itré'wémiyal? Ie'pa ké a itrénukyal Beelzebu
diché wa, e' kueki ¢wes a' t0 ye' kkatemi t0 ye'
to itré'wekeyal Beelzebu diché wa? A' wak klépa
t0 iwa kkacheraé to a' tté ké dor moki. 28 Ye' to
aknamapa tré'wéyal Skékol Wikol diché wa, e' ta
e: wa kiane che t0 1 bluie Skékol tso', e' kéwo detke
a'a.

29 «“; Wes yi mi'miwa wém diché taiéf ese u a ie'
iyi ekiblok kam ie' t0 iwdk mauwa e' yoki? Es éme
ilyi ekiblérmi.

30«yi ké a ye' dor bua', ese dor ye' bolok. Yi ké t6
ye' kime imalepa tsukbitu Skékol ska', ese to ie'pa
po'wekemi.

31«E' kueki ye' to iche t6 i sulu kos wambleke a'
to fiies Skékol che sulu kos e' nui olo'yémiitd a' ki.
Eré yi t0 Wikol Batse'r ché sulué, e’ nui ké olorpa
iki. 32 Nies yi t6 ye' dor S'ditsod Ala, e' ché sulug, e'
nui olo'yémi Skékol to iki. Eré yi to Wikol Batse'r

i 12:29 Wém diché taié: E' wa kiane che Satanas. Jesus dor wé dor
ie' iyi ekibleke e'.

{:hé sulué e' nui ké olorpa iki i'fie ta fiies aishkud
a.

Kal buaé ena kal sulué

(Lucas 6.43-45)

33 “Kal wérkewa iwo ki. Kal buaé, ese wo dor
buaé; kal sulu, ese wo dor sulu. 34 ;A' dor sulué
wes tkabé chék es! A' er dor suluég, swes a' ttdmi
buaé? I bikeitsekeso, e' & chekesd. 35 Wém dor buaé
ese serke buaé, ttd yésyésé ie' er dor buaé e’ kueki.
Weém dor sulué, ese serke sulué, ttd sulué ie' er dor
sulué e' kueki. 36 Ye'td a' aicheé t6 aishkuo ta mik a'
wochakirketke a' nui ki e' kéwo de, eta tte sulu che
a' ulitane t6 shabatshabat e' ki a' wochakirdaé. 37 A'
wakpa tte wa a' shulirdaé. A' to tte buaé cheke, €'
ta Skékol to icheraé to ké a' kiinuita'. Eré a' to tte
sulu cheke, e' taie' to icheraé to a' ki nui tso".”

Fariseowakpa to 1 ké or yi a ese Kié sué
(Marcos 8.12; Lucas 11.29-32)

38 Eta fariseowakpa ena s'wobla'uk tteé daldiéno
wa wakpa welepa to iché Jesus a:

—Iké oryiaesetsa aiwa kkachoie t6 moki be'
patké'bitu Skékol to.

39Te' t0 ie'pa iuté:

—A' dor pé' sulué e’ ké t6 Skékol daloie wes trér
wakpa ké t0 imaso daldie es. A' t0 ye' a ikié to 1
ké or yi a ese uy0 iwa kkachoie t6 moki Skékol to
ye' patké'bitu. Eré ye'to ilé weraé etokicha 8me iwa
kkachoie e' dor wes ibak Jonas dor Skékol ttekol e
ta es. 40Ie' sene' nima bérie e' shua doka kd mafiat
Ni€ nafeé, es fies ye' dor S'ditso Ala, e' serdaé iyok
shua ka mafiat fiié nafieé. 41 Mik Jonds t6 Ninive
wakpa paut, eta ie'pa er maneq' Skékol a. Eré i'fie
ta ye' dur ie e' dor ie' tsata, eré a' ké er mane'u

Skékol a. E' kueki aishkuo ta mik a' wochakirketke
a' nul ki, eta Ninive wakpa e' koraka ie' worki a'
kkatok. 42 Aishkuo ta mik a' wochakirketke a' nui Ki,
eta alakol datse ka banet diwo tskirke e' o'mik, bak
ika bluie, e' e' koraka ie' worki a' kkatok to a' dor pé'
sulué. Ka iaiaé alakol e' dé'bitu datse kamié se' blu
bak Salomon wa iyi jcher taié e' ttd kittsok. Eré i'fie
ta ye' dur a' shua e' dor Salomon tsata, eré a' ké to
ye' ttd iute. E' kueki alakol e' to a' kkateraé.

Wimblu sulusi dene wém a
(Lucas 11.24-26)

43 “Mik wimblu sulusi tréneshkar yile a, eta imia
ka sir poé wé ké yi ku' ese ska'. Ie' tso' ka yulok
senoie eré ké ie' wa ikune. E' kueki ie' ibikeitse:
44 ‘Ye' miane wé ye' tréneshkar ee senuk.” Mik ie'
demine wém e' a, eta ie' td isué t6 wém dor wes
u shuiriule buaé maneneé ké a yi ku' es. 45 Eta
ie' mia iyamipa ki yulok doka kul sulué shute ie'
tsata ta ie'pa kos de senuk wém e' a. Wém e' miane
sulué shute kenet tsata. Es iwamblérdaé a' dor pé'
sulusipa e'pata.”

Jesuis mi ena i€lpa debitu ie' weblok
(Marcos 3.31-35; Lucas 8.19-21)

46 Jesus ttokeia pé' ta e' shua ie' mi ena iélpa ena
ikutapa e'pa iéter u'rki. Ie'pa ttak ie' ta. 47 Yile to
ibiyd ché ie' a:

—Be'mi ena be' €lpaena be' kutapa e'pa shko be'
weblok.

48 Eré Jesus iiuté:

—¢YidOr ye' mi ena ye' €lpa ena ye' kutapa?

49 Eta Jesus t0 ie' a ittokatapa kkaché ula wa ta
ichéito:



Mateo 12:50 xliii Mateo 13:11

—Isau, ie'pa dor wes ye' mi ena ye' élpa ena ye'
kutapa es. 50Yi serke wes ye' Yé tso' kd jai a e' ki
ikiane es, esepa dor wes ye' él ena ye' kuta ena ye'

mi es.
13
Té kuatkokwak tté
(Marcos 4.1-9; Lucas 8.4-8)

1E' é diwbd wa Jesus e' yéttsa u a mia batsori
kkomik ta ee ie' e' tkéser. 2 Pé' debitu taié ie' ska',
e' kueki ie' e' iéka kano a ta ee ie' e' tkéser ie'pa
wobla'uk. Ie'pa ulitane ate ka si ki batsori kkomik.
31e' to tté tsakié kleé ie'pa a. E' et dori' es: “Wém
ekol mia té kuatkok ppé ululu éme™ 4 Mik ie' tso'
iw0 ppok, eta ditsow0 wele anewa fiala ska' ta du
debitu to ikatéwa. > Ditsfjwb wele anewa dklo a wé
iyok ké ta' taié ese ska'. Iyok ke ta' taié, e' kueki bet
taitskineka. 6 Eré ké iwikicha ta' taié, e' kueki mik
diba aneka iki eta isinewa. 7 Ditsow0 wele anewa
dika'chka shua. Dika'chka ena ditsowo0 talane fiita,
eré dika'chka e'alékaiki. 8 Eré ditsowo wele anewa
iyok bua'bua ki, e' tskine talane wone buaé. Wele
wone doka cien eyok (100) elka elka, wele dabom
teryok (60), wele dabom mafiayok (30). 9A' éna ye'
tto ttsak, e'ma ikukuebld bua'ie!”

I kueki Jestis té s'wobla'weke kleaule

(Marcos 4.10-12; Lucas 8.9-10)
10 Eta Jesus ttOkatapa debitu ie' ska' ta

ichakérakito ia: “;I kueki be' t6 ie'pa wobla'weke
kleaule?” 11Je' t0 ie'pa iuté: “I bluie Skékol tso' e

* 13:3 té kuatkok ppé ululu: E'kéwo ska' ta pé' woblar té kuatkok
wo ppélur té kos e' ki.

tté bléulewa e' kw0 meneat a' a wa jchenoie, eré

pé' malepa a ké imeneat es. 12Yi wa tte e'jcher ese

a imerdaé as ie' wa iki jcher bua'ie. Eré yi ké éna

ianak, ese wa 1 jcher bérébéré e' yerattsane iyoki.

13] weke ye' to e' sueke ie'pa to, eré ie'pa ké éna

iwa ane. I cheke ye' to e' ttseke ie'pa td, eré ie'pa

ké to ittseku' er moki wa, ie'pa ké éna iwa iutak.

E' kueki ye' kapakoke ie'pa ta es. 1415 Es iwa tkoke

ie'pa ta wes Skékol ttekol kie Isaias to iyé' es, e' td

iyé'i'es:

‘Ka i' wakpa er mia daréré, ké i dé'waia.

Ie'pa kukuOfia wotéwa daréré as ké iwattsér,

ie'pa to iwobla tsimiwéwa as ké iwaweér.

Ie'pa td iwé es as ie'pa k& éna iwa ar, asie'pa ké er
mane'u ye' ska'ta ye' td ie'pa bua'we.

E' kueki ie'pa t0 ittseraé€ je', eré ké ie'pa éna iwa
arpa,

ie'pa to isueraé je', eré ké ie'pa to iklo'wepa.’T

Es Isaias to iyé'.

16 “Eré a' wobla waweér buaé, a' kukuoiia wattsér
buaé, e'kuekiayéchabuaéa'. 17 Mokiye'té a'aiche
to Skékol ttekolpa taié ena kaiaiaé s'bak ser yésyésé
e'patdisué a to enalttsé a' to e' kkeyé' siaré sue
ena ttse, eré ie'pa ké wa isune ittséne.

Té kuatkokwak tté e’ wa paké Jestis to
(Marcos 4.13-20; Lucas 8.11-15)

18 “Ttts®, 1 kleéyo té kuatkokwak tté wa, e' wa
pakekeyo a' a. 19 Pé' welepa ta itkdmi wes ditsowo
arwa fala ska' es. Esepa to 1 bluie Skékol tso' e’
tté ttsé, eré ie'pa ké éna iwa ane. Bé de ta tte
buaé yéttsa ie'pa er a. 20 Welepa ska ta itkdmi wes

T 13:14-15 Isaias 6.9-10

ditsow0 arwa aklo a es. Esepa t0 Skékol tte ttsé
ta iklo'wérakitod ttsé'ne buaé wa. 21 Eré ie'pa ké
wi Kkicha ta' tai€, e' kueki ie'pa to iklo'wé ekuolo
8. Mik ie'pa weinemitke Skékol tté kueki, eta
ie'pa anemine bet. 22 Welepa ska ta itkdmi wes
ditsOwo arwa dika'chka shua es. Esepa to Skékol
tte ttsé, eré ie'pa to iyi tso' kd i' ki ese bikeitseke
kibiie. Ie'pa er me'rie inukol ki ena 1 tso' ka 1'
ki t0 s'ttsé'weke buaé ese ki. E' kos t0 Skékol tte
kui'wéwa ie'pa er a ta ké idé'ttsa buaé wes ikiane
es. 23 Eré welepa ska ta itkdmi wes ditséw6 arwa
iyok bua'buaki es. Esepa je' to Skékol tté ttsé taiwa
ane buaé ie'pa éna ta iwa dettsa buaé wes ikiane
es. Ie'pa dor wes iyi kua wor buaé es wele wone
doOka cien eyok (100), wele dabom teryok (60), wele
dabom manayok (30).”

Kako kua'ki tkéne trigo shua e' tté

24 Jesus tO tteé ska Kkleéne ie'pa a i' es: “I bluie
Skékol tso' e' ta itkoke wes itka wém ekol to trigowo
kuatké ikd a e' ta itka es. 25 Nafiewe ie'pa kapolur
e' dalewa ibolOk debitu ekdl kako dor trigo sué ese
wo kuatké trigo shua ta iwdk mia. 26 Mik trigo
WoOne, eta iwénewa t0 fiies kako kua'ki tso'. 27 Ikané
mésopa mia ta iché kané wak a: ‘A kéképa, be' td
trigowo bua'bua kuatké be' ka a ta ;wes e' a kako
kua'ki tso'?” 28 Ie' t0 ie'pa iuté: ‘Ye' bolok wele to
iwamblé ye' ki’ Ie'pa to ie' a ichaké: ‘;Be' ki ikiane
to sa' mi' kako fie' yokulur?” 29 Eré ie' to ie'pa iuté:
‘Au, imuat es. A' to kako yéttsa e' ta trigo yérttsami
ita fiies. 30 Imuat as italar fiita do mik itérketke eta.
E'wa ye' t6 itOkwakpa patkeke kako tok kewe mue

eyOk eyOk ia'wéwa bd' a. E'ukudkita ye'to trigowo
tok patkeke ble wé ye' iyiw0 bloke e' wé a.” ”
Mostaza wo tté
(Marcos 4.30-32; Lucas 13.18-19) .

31 Tte ska kleéne Jesus to ie'pa a i' es: “I bluie
Skékol tso' e' dor wes mostaza wo kuatkeso ka a es.
32 E' wo dor tsirlala iyiwd ulitane dikia. Eré mik
italane ta e' dor iyi kua tsitsir ulitane tsata. E' mia
kalie ta du datse u yuok iula tsaka.”

Pan wolowoka tté
(Lucas 13.20-21) .

33 Jesus t0 ie'pa a tté ska kleéne i' es: “I bluie
Skékol tso' e' dor wes pan wolowoka wotué tayé to
harinachka mafiay0k a es. E' t0 harinachka e' kos
wolowéka taiée.”

Jesus to s'wobla'weke kleaule
(Marcos 4.33-34)
34 Tte e' kos kleé Jesus t0 ie'pa a. Moki ie' ké wa
i pakane ie'pa a ké kleaule. 351Ie' to s'wdbla'wé es,
e'wa1yé'bak Skékol ttekol ekol to e' wa tka, e' dor 1’

es:
“Ye' to s'wobla'weraé kleaule.

Tte tso' bléule ka iaiaé ka 1' yone e'tami,
ese kkacherayd ie'pa a.”}

Es Skékol ttekol to iyé'.

Kako kua'ki tté e’ wa paké Jests to
36 Eta Jesus e' chéat pé' a ta imia u a. Ittdkatapa
de ie' ska' ta iché ie' a: “Kakod kua'ki wakleébo,
e' wa pakd sa' a.” 37 Ie' t0 ie'pa a iché: “Yi t6
trigowo kuatké, e' dor ye' dor S'ditso Ala e'. 38 Té

I 13:35 salmo 78.2

we ki ikuatkéne e' dor kd i'. Trigow0 e' dOr wépa
bluie Skékol tso' esepa. Kakd kua'ki e' dor wépa
dor bé icha esepa. 39 Ibolok to kako kua'ki kuatké
e' dor bé é. Ilir kéwo e' dor ka 1’ erkewatke €'
kéwo. ItOkwakpa e'pa dor Skékol biydchOkwakpa.
40 Wes ie'pa t6 kakod kua'ki yéttsa uyéwa bo' a, es
itkoraé ka i' erkewatke eta. 41 E' kéwo ska' ta ye'
dor S'ditso Ala e' doraé iyi ulitane bluie da'aie. Ye'
to ye' biyochokwakpa patkeraé wépa to o'ka keke
1 sulu wamblok ena wépa e¢' wambld sulu esepa
kos shtokka. 42Ie'pa uyerawarakitd bo' taié a, ee
iurarak fiies ika yilitdawarak iweir kueki. 43 Eré
s'ser yésyésé, esepa daloburdaé wes diwo es wé
S'yé tso' ie'pa bluie ee. {A' éna ye' ttd ttsak, e'ma
ikukueblé bua'ie!

fyi tue dareréé bléulewa e' tté
44« bluie Skékol tso' e' dor wes fyi tue daréréé ese
bléulewa yile ka a es. E' kué wém ekol to ta e' to ie'
ttsé'wé buaé. E'kuekiie'to ibléwane taimiataikos
tso'iwa, e' watuéttsaito. E'ské waie'to ka e'tué. Es
lyi tué daréréé e' de ie' ula a.

Akwola bua'’bua tué daréréé e' tté
45 “Nies 1 bltie Skékol tso' e' dor wes dkwola
bua'bua yuleke iyi wataukwak ekél to tue es. 46 E'
to akwola bua'bua ichdk tué daréréé shute ese
kuéwa ta imia ta i kos tso' iwa e' watuéttsaitod. E'
ské wa ie' t0 akwola bua'bua e' tuéttsa.

Kla' tté
47 “Nies 1 bluie Skékol tso' e' dor wes kla' uyé
wépa welepa to dayé a es. E' to nima klo'wé taié
tsakié buaé ena sulué. 48 Mik ie'pa t6 kla' yéttsa

ka si ki ta ie'pa e' tuléser nima shushtdk; ibua'bua
iéka kKo a ta isulusi uyémi banet. 49 Es itkdraé mik
ka i' erkewatke eta. Skékol biyochokwakpa bituraé
s'shushtok; s'sulusipa michoé banet, s'ser yésyésé
michoé banet. 50 S'sulusipa kos uyerawa Skékol
biydchokwakpa t0 b0' taié e’ a, ee ie'pa iuraé siaré,
ka yilitdawa iweir kueki.”

Iyi pa'ali ena iyi kéchke e’ tté

51Jesus to ittOkatapa a ichaké:

—¢Tteé ekké kos wa ane a' éna?

52Je'pa iiuté:

—T6.

Ie't0 ie'pa aiché:

—E' kueki mik s'wobla'uk tté daloiéno wa wakpa
ese ekol e' yué buaé 1 bluie Skékol tso' e' tté wa, eta
ie'to s'wobla'wémibuaé tté kéchke wa fiies tté pa'ali
wa. Ie' dor wes u wak wa lyi tso' bléule iblo a es.
Ese wa ijcher mik ta ikéchke 0 ipa'ali kiane yettsa
s'malepa kimoie.

Nazaret wakpa to Jesus watéttsa

53 Mik Jesus tté kleé one, eta imia 54 demi
Nazaret, e' dorie' wak ka. Eeie' to s'wobla'wémitke
judiowak fil dapa'wo wé tso' ee e'a. Wesie'toie'pa
wobla'weke e' to ie'pa tkiwéwa. Ie'pa to iché iii a:

—:We ie' e' yué tte taié ekké wa? ¢Wes1Kké or yi
a ese wé ie' to buaé? 55 ;le' wi yé ké dor se' iyi yuok
kaltak wa e'? ¢le' mi k& dor Maria? ¢le' €lpa ké dor
Santiago, José, Simon ena Judas? 56 ;Nies ie' kutapa
ké serku' se' shua? Eta i kos weke ie' tdo swé €' bite
ie'wa?

57]e'pa ké éna ie' tte klo'wak. Eré ie'iché ie'pa a:

—K4 wa'fie Skékol ttekol daloiérta’, eré iwak ka
ki ena iwak u a ee ké idaloiérta'.

58]e'pa ké erbléne ie' mik, e' kuekiiké oryiaese
ké one ie' wa taié ee.

14

Juan S'woskubkwak kotewa
(Marcos 6.14-29; Lucas 9.7-9)

1E' kéwo ska' ta Herodes dor Galilea blu, e' to
Jesus tté ttsé, 2 e' kueki ie' to iché ikané mésopa a:
“Weém fie' dor Juan S'wOskudkwak shkenekane e'. E'
kueki ie' wa diché tso'1 ké or yi a ese woie.”

3 Herodes t0 Juan klo'ukwa patké' woté'waitod
s'woto wé a, e' kueki ie' t0 Jesus ché es. Ie' sene’
Herodias ta, e' dor ie' €l kie Felipe e' alakol. 4 E' yé'
Juan to ie' a: “Ké be' kawo ta' senuk be' él alakol
ta.” E'kueki Herodes t6 Juan wotokwa patkeé'.

>Herodes éna Juan ttakwa eré ie' suane pé' yoki,
ie'pa to iklo'wé to Juan dor Skékol ttekol e' kueki.
6 Eré mik Herodes t6 iduéswo kéwo tko'weke, eta
Herodias ala busi e' kloté s'kiule tso' taié e'pa
worki. E' wér buaé Herodes wa. 7 E' kueki ie' to
iché ie' a yésyésé Skékol worki: “Moki ye' to iche,
i kié be' to ye' a, ' meraéyo be' a.” 8 Eta ie' td iché
Herodes a wes imi to ie' a iy€é' es:

—Juan S'woskutkwak ttokwa patké ta iwokir mu
ye'a kulé' a iwa kkachoie t6 moki ittéwarakito.

9 Eta blu' Herodes erianeka taié, eré ie' to itté
métke s'kiule tso' e'pa kukua, e' kueki ie' t6 ikéwo
mé. 10Te' t6 Juan kuli' tokok patké s'wotowé a. 11E'
ukuoki ta ie'pa wa iwOkir debitu kulé' a mé busi a
taie'to imé imi a.

12Juan ttOkatapa de ta inu tsémirakitd wotéwa. E'
ukuoki ta ie'pa mia ta ibiy6 ché Jesus a.

Pé' doka mil skeyok e' tié Jests to
(Marcos 6.30-44; Lucas 9.10-17; Juan 6.1-14)

13 Mik Jesus t6 biy0 e' ttsé, eta ie' mia kano ki
ekorla banet weé ké yi serku' ese ska'. Mik pé' wa
ijchenewa t0 ie' mia, eta ie'pa miyal itoki batsori
kkomik k16 wa. 14 Mik Jesus e' yéttsa kano a, eta
Pé' tso' taié ipanuk e' suéitd. Ie'pa suéito er siaré
wa. S'kirirke kos demi ie'pa wa e' bua'wéit6. 15 Ka
tuirketke, e' kueki ittokatapa de ie' ska' ta ichérakitod
1e'a:

—Ka de tsdlj, ké yi serku' ie. Ie'pa yudmi as ie'pa
mi' pé' serke tsinet ee ile tauk fie.

16Te' t0 ie'pa iuté:

—Ie'pa ké kawota mi'kyal; ie'pa ti6 a' to.

171e'pa to iiuté:

—Pan skel ena nima boto e' € tso' sa' wa.

18Te' to iché:

—Itsubitu fa.

19 Eta ie' t0 pé' ké e' tuldkser iski ta'tsi ki. E'
ukuoki ta ie' to pan skel ena nima boto e' klo'wé
ta ika sué ka jal a ta wéstela chéitd Skékol a. Ta
pan blatéitd mé ittOkatapa a as ie'pa to iwatio pé' a.
20 Je'pa ulitane chké de wé'. Ibata ate e’ shtérakit®d
iéne doka kkdla dabom eyok ki bok. 21 Ie'pa chké
e'pa doka mil skeyok (5.000) wépa &, alakdlpa ena
ala'rla ké shtane.

Jesus shké di' ki
(Marcos 6.45-52; Juan 6.16-21)
22E'ukuoki ta Jesus to iché ittokatapa a: “A' e'idka
kano a, a' yushkatke ye' yoki kewe batsori wishet.”

Ie' to iché pé' malepa a: “A’ yune a' u a.” 23 E'
ukuoki ta ie' mia ekorla kabata a ttok S'yé ta. Mik ka
tuine, eta ie' tso'ia kabata a. 24 E' dalewa ittokatapa
mirwa batsori ki demitke elkeé. Siwa' bitsirke taié
ie'pa kke woid, e' t0 di' uyeke taié térke kano mik.
25 K4 fiirketke eta Jesus miaie'pa ska' shkdrami di' ki.
26 Eré mik ie'pa to isué to ie' shkodatse di' ki, eta e’
to ie'pa tkiwéwa suawé taié ta ianekarak:

—iWimblu datse se' kker!

27Eré ie'iché ie'pa a:

—iA'er kuu! Ké a' suanuk, ye'idir.

28 Eta Pedro to iché ie' a:

—A Skéképa, moki be' idir, e' ta kaw0 mu ye' a
shkok di' ki do be' ska'.

29 Eta Jesus to iiuté:

—Be' shkd ye' ska'.

Eta Pedro e' yéttsa kano a shkémi di' ki do Jesus
ska'. 30 Eré mik ie' isué to siwa' bitsirke daréréég,
eta ie' suanéka taié ta iwGtunewami di' a ta ianeka
taie:

—iA Skékeépa, ye' tsatkd!

31E'bet ta Jesus to iklo'wé iula a ta iché ia:

—iWésua be' erbldke ye' mik bérébéré! ;I kueki
be' ibikeitséka botbot?

32Mik ie'pa bol e' iéka kano a, eta siwa' woklone.
33Te'pakostso'kano a, e'pa e' tuléser kuché ki Jesus
worki idal0ioie ta ichérakito:

—iMoki be' dor Skékol Ala je'!

Jesus to s'kirirkepa bua'wé Genesaret
(Marcos 6.53-56)

34Jtkattsarak batsori wishet demirak Genesaret.
35 Mik ka e' wakpa to isué to Jesus idir, eta ie'pa to
itté ppéka ka e' kos a. Ie'pa wa s'kirirke mi'ke ie'

ska' as ibua'uitd. 36 S'kirirke esepa kkdchoke ie' a
to ie'pa aie' datsi' bata & mu kéwa. Wépa kos to iké
e'pa buanene.

15
It6 se'ia'wemi fidie
(Marcos 7.1-23)

1 Fariseowakpa ena s'wobla'uk tte daldiéno wa
wakpa serke Jerusalén, e'pa welepa debitu Jesus
ska'. Ie'pa to ie' a ichaké:

2 ;1 kueki be' ttékatapa ké to se' yépa bak e'pa
ser e' daloie? Ie'pa chkd ula ké pakoule.

31e't0 ie'pa iuté:

—.I kueki Skékol tté daldiéno e' daldsewekewa
a' t0 a' wakpa ser daldioie? 4 Skékol iyé'at: ‘A’ yé
ena a' mi e'pa daldid,”™ fiies ie' to iyé'at: Yi to iyé &
imi ché sulué ese wak womerdattsa ttéwa.’T 5 Eré a'
icheke t6 se' a iyérmi s'yé a 6 s'mi a i’ es: ‘I kos tso'
ye' wa a' kimoie, e' meuletke Skékol a¥, e’ kueki ké
ye'aa' kimenukiwa’. 6 A'to icheke to yi isie e' ché,
ese wak ké kawotaia iyé 0 imi kimuk. Es Skékol tte
daldiéno fie' dalosewekewa a' to a' wakpa ser iuté
wa. 7jA' e' 0 sulué! Buaé Isafas t0 a' yé' mik ie'iyé"
8 Skékol to iche: ‘Pé' ikképa to ye' daldieke kkd & wa,
eré ie'pa er tso' kamié ye' yoki.
9E ichokle ie'pa mi'ke ye' wé a ye' daloiok.

Tte wa ie'pa s'wibla'weke e' dor s'ditso tte daldiéno
8.8

* 15:4 Exodo 20.12; Deuteronomio 5.16 T 15:4 Exodo 21.17;
Levitico 20.9 + 15:5 meuletke Skékol a: Ie'patoiché eseréie'pa

ula aitso'ia, e' wakaneweémiie'pa to wesie'pakiikiane es. § 15:9
Isaias 29.13

Es Isaias t0 iyé'at.

10E' ukuoki ta ie' t0 pé' tso' ee e'pa kié ta ie' iché
iarak:

—A' t6 ye' ttd ttsd, iwa anu a' éna. 111 fieke a'
to ese ké t0 a' ia'wepa fidie Skékol woa. Eré 1 sulu
wambleke a' to tskirke a' er a ese je' t0 a' ia'weraé
Naie.

12 Eta ittOkatapa de ie' ska' ta ie' a ichaké:

—¢Be' wa ijcher to 1 chekebo e' to fariseowakpa
uluwé?

131e' t0 ie'pa iuté:

—Fariseowakpa esepa dor wes iyi kua ké
tkénewa ye' Yé tso' ka jal a e' wa es, e' kueki ie'pa
yérdattsa wié. 14 Je'pa muat es. Ie'pa dor wes
s'wobla ké waweér ese to o'ka wobla ké wawér e'
ulaiée es, e'pa bol tkoaraé kauk a.

15Eta Pedro t6 iché ie' a:

—Tte wakleébo fie' wa pakd sa' a.

16 Te' toO iiuté:

—:Nies a' ké éna iwa ane? 17 ;A' ké éna iane t6 1
Nekesod ese mi'ke s'fiawi a e' ukuoki ta iwekettsaso?
18 Eré 1 sulu tskirke a' er a ese t6 a' ia'weémi
fidie. 191 sulu bikeitseke a' to, s'ttéwa, senewabak
dalosewewa, tré, akble, s'’kkaté kache wa fies fii
che sulu ese kos tskirke a' er a. 20 Iyi ese t§ a'
ia'weraé fdie. Eré a' chko ké ula pakoule e’ ké to
a'ia'wepa naie.

Tayé ekol ké dor judiowak e’ erblé Jestis mik
(Marcos 7.24-30)
21 Eta Jesus ena ittokatapa miyal kd kie Tiro ena

Siddn ee. 22 Eta tayé ekol serke ee dor cananwak,
e' ardatse taié Jesus itoki:

—A kéképa be' dor David aleri, ye' sau er siaré
wa. Ye' ala busi kirirke taié a aknama tso'.

23 Eré Jesus ké wa ie' iuténe yés. Eta ittOkatapa
kkoché ie' a:

—Tayé ardatse taié se' itoki, 1 kiane ie' ki e' mu
ie'a asimi'a.

24Je' t0 ie'pa iuté:

—Skékol to ye' patké' Israel aleripa & kimuk.
E'pa dor wes obeja chowa siaré es.

25 Eta tayé dewa e' tkéwa kuché ki Jesus worki ta
ichéito ia:

—iA kéképa, ye' kimu!

26Jesus iiuté:

—Ke idor buaé ala'rla chke yéttsa me chichi a.

27Tayeé t6 iché:

—A Kkékeépa, €' yéne; eré chke mulé darke iski e’
Neke chichi to.

28 Eta Jesus iché ie' a:

—A tayé, be' erblé moki ye' mik, e' kueki i kiane
be' ki e'de be' ula a.

E' wosha ta ila busi buanene.

S'kirirke ese bua'wéne Jests to

29 Eta Jesus ena ittokatapa biteyalne batsori kié
Galilea e' kkomik. Eta ie' tkaka kabata tukir ki ta
ee ie' e' tkéser. 30 Ta pé' de taié ie' ska', e'pa wa
iduepa de Jesus worki. Iduepa ké& shko, ké wobla
waweér, ké tto, ula 6 kld suluulewa fies s'kirirke
dueé ulitane wa ese kos bua'wéitd. 31 Pé' ulitane
tso' ee isauk e'pa wokrarulune. Ie'pa to isué to ké
s'tto esepa ttékane, s'ula ena s'kl0 suluulewa esepa
buanene, ké s'shko esepa shkéne, fies ké s'wabla
wawér, esepa wiObla wawéne. E' kueki ie'pa tso'
Israel aleripa Kékol kikokka taié.

Weépa dokag mil tkéydk e’ tié Jests to
(Marcos 8.1-10)

32 Eta Jesus to ittOkatapa kié ta ichéito ie'pa a:

—Siaré ye' wa pé' ikképa wér. Ie'pa tso' ye' ta e’
ki ka de maniatk ta ké ie'pa wa i ku' fie. K& ye' éna
ie'pa patkak u a ké chkaule do' isiwa'arwarak fiala
ki.

33 Eta ittOkatapa to iché ia:

—Eré kai' a ké yi serku'. ;Wes sa' td pan kuémi
taié pé' ekképa tioie?

34]e't0 ie'pa a ichaké:

—¢Kos a'' wa pan tso'?

Ie'pa iiuté:

—Sa' wa pan tso' kul (7), fiies nima tso' elkela.

35 Eta ie' to pé' ké e' tuldkser iski 36 ta pan kul
ena nima e' klo'wéito ta weéstela chéito Skekol a ta
iblatéitd mé ittokatapa a ta ie'pa to iwatié pé' a.
37 pé' ulitane chké de weé' ta ibata ate e' iéne doka
kké kul. 38 Ichkérak e'pa doka mil tkéyok (4.000)
weépa &, alakolpa ena ala'rla ké shtane. 39 Jesus
to pé' yuémine ta ie' e' iéka kano a ta imia ka kie
Magdala ee.

16

Fariseowakpa to i1 ké or yi a ese uk ké sue
(Marcos 8.11-13; Lucas 12.54-56)

1 Fariseowakpa ena saduceowakpa welepa de
Jesus ska'. Ie'pa éna ie' tsaiak, e' kueki ie'pa to ikié
ie'ato1ke oryia ese uitd iwa kkachoie t6 moki ie'
patké'bitu Skekol to.

2 Eré ie' t6 ie'pa iuté: “Tsdli ta a' to icheke, ‘Ka
tanewa mat bule diba ardaé buaé€’; 3 blami ta a’'
icheke, ‘Ka tanewa mat kali moneka ttsettseé ta

kali yérdaé.’ A’ énaiane buaé mik ta diba armi mik
ta kali yérmi, eta ¢wes 1 tkoke i'fie ta e' ké wa ar a'
éna? 4A' dor pé' sulué e' ké t6 Skékol daldie wes
trér wakpa ké to imaso daldié es. A’ ye' a ikié to
1 k& or yi a ese uy0 iwa kkachoie t6 moki Skékol
to ye' patké'bitu. Eré ile weraéyo0 etdkicha éme iwa
kkachoie, e' dor wes Jonds ta ibak es.”
Etaie't0 ie'pa méat ta imia banet.

Fariseowakpa pan wélowgka e’ pake
(Marcos 8.14-21)

5 Jesus ena ittokatapa demi batsori wishet, eré
ittokatapa éna ile chowa tsemi fie. 61Ie'iché ie'pa
a:

—Ye' ttd ttsd. A’ e' kkd'nu fariseowakpa ena
saduceowakpa pan wolowoka e' yoki.

7IttOkatapa iché il a:

—iKé se'waideé' ne!

81 chok ie'pa tso' e' suéwaito ta ichéito ie'pa a:

—c:I kueki a' tso' ichok fil a to ké se' wa i dé' fie?
iKam a' erbld ye' mik mokié! 9 ;Kam a' éna iwa
ar? Pan skel wadé'yd wépa dOka mil skeyok (5.000)
ekkeé a, ¢e' chowa a' éna? Eta ¢kké bik ibata kit a'
t6? 10 Nies pan kul wadé'yd wépa doka mil tkéyok
(4.000) ekke a, ¢e' chowa a' éna? E' ukuoki ta ¢kké
bikibatakita'to? 11;wes a' ké éna iane to ye'ké ku'
1 fiekesO ese chok? A' e' kko'nu fariseowakpa ena
saduceowakpa pan wolowoka ese yoki.

12FEtaie'paénaiane to Jesus ké ku' pan wolowoka
tso' se' wa ese chok. Ie'pa éna iane t0 tte wa
fariseowakpa ena saduceowakpa to s'wobla'weke
e' chokie'tso'.

Pedro to iché to Jesus dor wé pairine'bitu idi' wa
s'bluie e’
(Marcos 8.27-30; Lucas 9.18-21)

13Mik ie'pa de ka kié Cesarea Filipo, eta Jesus to
ittokatapa a ichaké:

—Ye' dor S'ditso Ala, ¢ima e' cheke pé' to ye' dor
yi?

14Te'paiiuté:

—Welepa t0 icheke t6 be' dor Juan
S'woskuokwak., Welepa ska to icheke to be' dor
Skékol ttekol bak kié Elias shkenekane e'. Welepa
ska to icheke t0 be' dor Skékol ttekol bak kie
Jeremias 0 Skékol ttekolpa ska bak e’ wele.

15Te'to ie'pa a ichaké:

—Eré ;ima a'iché, ye' dor yi?

16 Sim6n Pedro to iiuté:

—Be' dOr wé pairine'bitu idi' wa sa' bluie e'. Be'
dor Skékol chék Ala e'.

177Jesus iché ie' a:

—A Simon, Jonds ald, ayécha buaé be' dor. I ché
be' to e' ké méne s'ditsd wa be' a, e' mé ye' Yé tso'
ka jai a e' to be' a. 18 E' kueki ye' be' a iche t6 be'
dor Pedro (kié e' wa kiane ché ak). Be' dor wes ak
dor u katabloie es, e' wa ye' ichapa ki doraé taié.
I kos tso' dd duéwa diché, e' ké e' alopaka ie'pa Ki.
191 bluie Skékol tso' e' wékkd Kkdppdo kéwod meke
ye' t0 be' a. Ye' to kaw0 meke be' a ye' tté buaé
pakok as Skeékol do s'tso' taié e' bluie. E'dor wes blu'
ekol kane méso to blu' wékko kkoppee as s'dowaia
es. [ ké kéwo mene be'wakai' a, ese ké kéwo mene
Skékol wa. Nies 1 kéwo mé be' to kd i' a, ese kéwo
me'bak Skékol to.

20 E' ukuoki ta Jesus ké wa ittOkatapa kane yi a
ichok to ie' dOor we pairine'bitu idi' wa s'bluie e'.

Jests e' biyd ché to ie' tterawa
(Marcos 8.31-9.1; Lucas 9.22-27)

21 E'ukuoki ta Jesus to itsa ché ittdkatapa a:

—Ye' kawoOta shkokmi Jerusalén, ee judiowak
kueblupa ena sacerdotepa wokirpa ena s'wobla'uk
tte daldiéno wa wakpa to ye' we'ikeraé taié. Ye'
tterawa eré e' ki ka de manat eta ye' shkerdakane.

22Pedro to ie' kiémi banet ta iufiémiito:

—iA Skéképa, ké e' char! jE' mu ké dor es! jKé e’
wamblénuk be' ta!

23Eré ie' ' wotrée Pedro kke ta iché:

—iA Satands, be' yushka banet ye'yoki! Be'tso'ye'
woklo'uk. Be' ké t0 1yi sué wes Skékol to isueke es;
be' to isueke wes s'ditso to isueke es.

24-25Te' t0 iché ittOkatapa a:

—Yi e' tsatkak ittéwa yOki, ese k& ula a sene
michoé ddpa. Eré yi e' mettsa ttéwa ye' dalérmik,
ese ula a idoraé. E' kueki yi e' yuak ye' ttokataie,
ese ké kane tkinukia e' ki. E' skéie ikawota e' chok
do ittewa wotéulewa krus mik ekké. Es ie' kawota
shkok ye' itoki. 26-27 Ye' dor S'ditso Ala, e' doraé
Skékol olo ta' taié e' a, fies Skékol biydchdOkwakpa
ta. Ye'to sulitane patueraé ekol ekdl wes iser es.
E'kueki iyi ulitane tso'kd i'a e'de a' ula a, eré sene
michoé ké dé'a'ulaa,e'tae' dor¢liebua’a'a? Sene
michoé ké patorpa i wa. 28 Moki ye' té a' a iche to
a' tso' ie, e'pa welepa to ye' dor S'ditso Ala, e’ datse
blu'ie e' sueraé kam iblérulur e' yoki.

17

Jests to ilo taié e’ kkaché ittdkatapa a
(Marcos 9.2-13; Lucas 9.28-30)

1 E' ki ka de terdl, eta Jesus wa Pedro ena San-
tiago ena Juan dor Santiago €l, e'pa mitser €' ta
ka bata kakkeé ese ki. 2 Ee ie'pa wo shaé ie'
manenettsa mia kua'ki, iwd olobune wes diwo
es, Nies idatsi' manenettsa mia sarurué wonarke
daloloé. 3 E' bet ta ie'pa t6 Skékol ttekolpa bak ka
iaiaé kie Moisés ena Elias e'pa sué kapakok ie' ta.
4Eta Pedro to iché ie' a:

—A Skéképa, buaé se' tso' ie. Be' ki ikiane, e'ma
ye' to ula yueka mafiatkuela; etkue be' a, etkue
Moisés a, etkue Elias a.

5 Je' ttokeia €' wosha ta mochka woiiarke daléloé
ese t0 ie'pa kitéwa. Mochka shua ie'pa to ttd ttsé to
iché: “Se dor ye' ala dalér taié ye' éna, e' wér buaé
shute ye' wa. Ie' ttd iutd.”

6 Mik e' ttsé ittokatapa to ta ie'pa suanéka taié, e’
kueki ie'pa ¢' télur wowakkot. 7 Jesus dewa ie'pa
o'mik ta ie' t0 ie'pa kéwa ta ichéitd ie'pa a:

—A' e'kdka; ké a' suanuk.

8 Mik ie'pa t6 kd sué, eta ie'pa isué to ké yi ku'ia,
Jesus € dur.

91e'pa bitetkene wa'k, eta Jesus t6 ie'pa a iche:

—Isuéa'to e'ké pakar yia dd mik ye' dor S'ditsd
Ala, e' ttéwa shkenekane e' ukuoki.

10Te'pa to ie' a ichake:

—:1 kueki s'wobla'uk tté daldiéno wa wakpa to
icheke to Elias kawota dokne kewe wé pairine'bitu
idi' wa s'bluie e' yoki?

111e'to ie'pa iuté:

—E' yéne t06 Elias datsekene kewe. Ie' t0 1 kos
kaneweketke kewe wé pairine'bitu idi' wa s'bluie
e' yoki. 12Eré ye' td a' a iche to ie' dé'bak, eré ie'pa
ké énaianetdie'idir. Ie'patoiwe'ik siaré wesie'pa
ki ikiane es. Es fiies ie'pa to ye' dor S'ditso Ala e’
we'ikeraé.

13Te'pa éna iane to ie' tso' Juan S'woskudkwak €'
chok.

Duladula ekol tteke aknama to e’ bua'wéne Jesus
to
(Marcos 9.14-29; Lucas 9.37-43)

14 Mik Jesus ena ittOkatapa demine wé pé' da-
parke taié ie' panuk ee, eta wém de ekdl ie' ska' ta
ie' e' tkéwa kuché ki Jesus worki ta ichéito ia:

15 —A kéképa, ye' ala sau er siaré wa. Ie' kirirke
siaré, wekke ale ta ilineka, mikle ta ie' anero bo' a,
mikle ta di' a. 16 Kam be' dd eta ye' wa idebitu be'
ttokatapa a eré ie'pa ké a ibuarne.

177esus to iché:

—A pé' ké erblota’ Skékol mik, a' ké éna ka ane.
¢Mik ye' sermirg a' ta? ¢Kos ye' to a' dalé'ttsemirQ?
Kabéla fie' tsubitu fia.

18Etaie'to aknama ufié taitré'wéshkar duladula
a. E' wosha ta duladula buanene buaé.

19E'ukuoki ta ittokatapa tté ie' ta banet. Ie'paie’a
ichaké:

— I kueki sa' k& a aknama e' tréneshkar?

20Te'iché ie'pa a:

—A'keé erbloku' Skékol mik mokié e' kueki. Moki
ye'to a'aicheto a' erblépa Skékol mik tsir mostaza
woO dor tsirla ekké, e'ta a' to ichemi kabatawia: ‘Be’

e' skéttsa yashka banet’, ta imiraa banet. A’ erbloke
moki Skékol mik, e'ma ké i dor daréré a' a we. 217

Jestus ska e' biyd ché to itterawa
(Marcos 9.30-32; Lucas 9.43-45)

22 Mik Jesus enaittokatapa fil dapa'wé Galilea, eta
ie'to ie'pa a iche:

—Ye' dor S'dits6 Ala, e' wOmerdattsa pé' ula a,
23 ta ye' tterawarakito, eré e' ki ka de mafiat ta ye'
shkerdakane.

Tte e' to ie' ttokatapa eriawé taié.

_ Inukol shteke Skekol weé kanéwole ese patué Jestis

0

24 Mik Jesus ena ittokatapa de Cafarnaum, eta pé'
to inukol shteke Skékol wé kanéwoie e'pa de Pedro
ska' ta ie' a ichaké:

—¢Be' wobla'ukwak t6 inukol patuekesod Skékol
weé kanéwoie e' patueta'?

25 Pedro to ie' iuté:

—T0o, ipatueta'.

E' ukuoki ta mik Pedro de weshke, eta Jesus tté
ie' ta kewe ta ichéito ie' a:

—A Simon, ¢ima be' ibikeitse? ;Yi fia'weke ka
woOkirpa t0, ika wakpa ekka 0 pé' kua'ki?

26 Pedro t0 iiuté:

—Pé' kua'ki.

Jesus to iché:

—E' yéne, e' kueki ila'r ké kawota ipatauk. 27 Eré
ipatauso as ie'pa ké ulurka se' ki. E' kueki be' yu
batsori kkomik eta bikld' uydémi di' a. Eta nima tsa
kli'wé be'to e' kkd shuppdo, ee be' to inukol kueraé

* 17:21 YékkuO kéchke wele t6 versiculo 21 ki kudtkéka. E'to iché i'
es: Eré aknama ese yérmittsa ikié S'yé a ena batse e' € wa.

et. E' tsumi ie'pa patuoie, e' dor wé' se' bol nul
patuoie.

18
Yi dor ibua'ie Skékol wia
(Marcos 9.33-37; Lucas 9.46-48)

1E'kéwo ska' ta Jesus ttokatapa de ie' ska' ta ie' a
ichakeérakito:

—I bluie Skékol tso' e' shua ¢yi dor ibua'ie
imalepa tsata?

2Jesus t0 alala kié ekol duéser ie'pa shushaé 3ta
ichéito ie'pa a:

—Moki ye'td a' aiche to a' ké er mane'u as a' do
wes alala i' es, e' ta a' ké dopawa 1 bluie Skékol tso'
e'a. 4Yi er mane'wé ta ie' e' woéwa wes alala i' es,
ese doraé ibua'ie i bluie Skékol tso' e' a. 5 Yi to alala
i'se kiéwa ye' ttd wa, ese to ye' wak kiéwa.

A'tso'wosh wa i to s'ké i sulu wamblok ese yoki
(Marcos 9.42-48; Lucas 17.1-2)

6 «Yi t6 ikképala erbloke ye' mik, esepa ekol ké i
sulu wamblok, esepa weirdaé taié shute tkdka ak
wawoie muéwa ikuli' a batréemi dayé a e' tsata.
71yi tso' taié s'erkidwoie i sulu wamblok, e' kueki
weéstela ina kd 1" wakpa ta. Kekraé i sulu tso'
s'erkiouk, eré yi to s'ké 1 sulu wamblok, wéstela ina
esepa ta.

8«A'ula 0 a' k1o to a' ké 1 sulu wamblok e' ta ité6o
uydémi banet. A' dowa sene micho a ula etké 6 klo
etké, e' dor buaé. E'skéie a' uyéwa bo' fiar michoé e’
a ula botké ena k1o botké e' dor sulué. 9 Nies s'wobla
to s'ké 1 sulu wamblok, e' ta iy6ttsa uyémi banet. A’
dowa sene micho a wobla ek é wa, e' dor buaé. E'

skéie a' uyeéwa bo' fiar michoé e' a wobla boké, e' dor
sulué.

Obeja chowa e’ pake
(Lucas 15.3-7)

10-11«A' ' kKkd'n1, ikképala ké watarttsa. Ye'téa'a
iche to Skékol biydchOkwakpa tso'ie'pa kko'nuk e'pa
tso' kekraé ye' Yé tso' ka jal a e' worki ie'pa tté chok.

12 «;Ima a' to ibikeitse? Wém ekdl wa obeja tso'
doOka cientae'etd chowa, e'tasiweémiie'to? Obeja
dOka dabom suliy6k ki sulitu (99) e' meraat ie' td
kafiika ta imia obeja chowa e' yuldk. 13 Moki ye'
to a' a iche to mik ie' to ikué, eta ie' ttsé'nene buaé
tkdoka imalepa ké ché'wa e' to ie' ttsé'we e' tsata.
14 Es Skékol dor a' Yé tso' kd jai a, e' ké ki ikiane t6
ikképala chowa ekla wé'ia.

Wes se' ké er buanukne fii ki
(Lucas 17.3)

15 “A’ yami wele t6 1 sulu wamblé a' ki, e' ta a' yu
ie'ska'taisulu wambléito e' chdie'a, e' shuld a' bol
ét0. Ie'to a' ttd iuté, e' ta a' er buanene fii ki. 16 Eré
ie' ké wa a' ttd iuténe, e' ta a' yamipa tsumi ekol 6
bol, tte ki a' to ie' kkate e' ttekolie as ior wes itso'
kitule es. E'to iche, “Tte kos shulekeso eta ittekolpa
kiane bol 6 mafial ichoie t6 moki idir 6 au.” 17 Eré
ké ie' wa e'pa tt0 ttséne, e' ta ichd ye' icha erule e’
kukua. Nies k& iwa ie'pa ttd iuténe, €' ta isai wes
pé' ké to Skékol daloie es 6 wes inukol shtokwakpa
Roma wokirpa a e'pa sue es.

18 “Moki ye' t0 a' a iche t6 1 cheke a' to t6 e' dor
sulué ka i' a, ese cheraé Skékol to to e' dor sulué.
Nies 1 cheke a' t6 t6 e' dér buaé kd i' a, ese cheraé
Skékol to to e' dor buaé.

19-20 “yYe' t6 1 ska chekene a' a: Wé a' bol 6 maiial
fidapa'wé ye'ttd wa, ee ye'tso'a' ta. E' kueki a' bol
er méwa nikkée ka i' a ile kiok ye' Yé tso' ka jaia e’
a, e'taimeraéito a' a.”

21 Eta Pedro dewa Jesus ska' ta ichakéito:

—A Skéképa, ¢bitOkicha ye' yami t6 1 sulu wamblé
ye' ki, e’ olo'yemiy0 iki? ¢Moki do kul ekké?

221e' iiuté:

—Keéye'to be'aiche kul é. Ye'iche t0 be' kawota
inui olo'yok iki kekraé bitokicha ekké™

Blu'er buaé ché ikane méso ekol a

23 «T chéyo a' a e' wa pakekeyd tté i' wa. I bluie
Skékoltso' e' dor wes blu' ekol éna nui shulak ikane
mésopa ta es. 24Ie' t6 ie'pa nui shulémitke eta ikané
méso ekol debitu ie'pa wa ie' worki, e' wa nuli tso'
taié shutet 25 Ie' k& a nui ekké patorpa, e' kueki
blu' t6 ie' ena ilakol ena ila'r ena 1 kos tso' iwa
e' watauktsa ké inui ekké patuoie. 26 Ikane méso
e' tkéwa kuché ki blu' worki ta ikkoché taié ie' a:
‘Be' we'ikey0, ye' panu béré tsir, e' wa ye' to be'
patuettsa seraa.” 27 Blu'ie' sué er siaré wa, e' kueki
ifiarke kos e' olo'yéit0 iki seraa ta iémine béré.

28 “Eré mik kané méso e' mia, etaie' to kané méso
iekol kué fia'weke ie' to elkela &% Ta iklo'wéwaitd
ikuli' a tuéwa daréréé ta ichéitod ia: ‘iBe' farke ye'
ula a, e' patauttsa fia” 29 Ta iékol e' tkéwa kuché
ki ie' worki ta ikkoché taié: ‘Be' we'ikeyd, ye' panu

* 18:22 kekraé bhitokicha ekké: Griegoie e' dor dabom kuryodk doka
kuktokicha (70%7). T 18:24 nui taié shute: Tte i' dor inukol kié
talento e' mil doka dabop. I'fie ta' e’ ské dor ddlares doka millén doka
dabom skeyok (50,000,000) i 18:28 elkela &: Ttei' dor inukol kie
denario ese doka cien.

béré tsir, e' wa yo be' patuettsa seraa.” 30 Eré
ie' ké wa 1ékol kkochOke e' iuténe. Ie' t0 iwodtdokwa
patké s'woto wé a dd mik inui patuéttsaito seraa
eta. 31 Mik kane mésopa malepa t0 ittsé, eta e’ td
ie'pa eriawé taié. E' kueki ie'pa mia blu' ska' ta
ichéka seraa. 32 Eta blu' t6 kané méso e' kiok patké
ta ichéitd ia: ‘iBe' dor pé' sulué! Ye' to be' ki be' nui
taié e' olo'ya' seraa be' kkoyé' ye' a e’ kueki. 33 o
kueki be' k& wa be' yami sune er siaré wa wes ye'
be'su' es?’ 34Eta blu' uluneka taié, e' to ikané méso
wotokwa patké as iwe'ikd ie'pa to siaré dd mik inui
patonettsa seraa eta. 35 Es fiies a' yami t6 1 sulu
wamblé a' ki e' nui ké olo'ye a' td iki er moki wa,
e'taye'Yé tso'ka jalae't0 a' we'ikeraé siaré.”

19
Se'fil dwa ese ché Jesus to
(Mateo 5.31-32; Marcos 10.1-12; Lucas 16.18)

1 Mik Jesus to tte ekké ché one, eta ie' e' yéttsa
Galilea miaJudea ta itkattsa Jordan a wishet. 2Taié
pé' dami ie' itoki e'pa shua wépa kirirke esepa kos
bua'wéito.

3 Eta fariseowakpa welepa de ie' ska' ta ie'pa t6
ie' aichaké itsaioie:

—¢Wepa a kawo ta' itayé owa iyi ulitane kueki?

4]e' t0 ie'pa iuté:

—1 tso' kitule Skékol yékkuo ki, se' ké sune a"wa?
E' t6 iche to tsawe ta Skékol to se' y0' wém ena
alakol. 51Ie'to iyé" ‘E' kueki wépa ké serpaia iyé
ena imi e'pa dapOmik, ta iserdawa alakol ta. Ie'pa
bol serdaé fiita ta ie'pa mia wes wak ekol & es.”* Es

* 19:5 Génesis 2.24 saul.

ikiteat 6 e' kueki ie'pa ké ia bol, ie'pa yone wes wak
ekol é es. E' kueki wépa batséwa Skékol to esepa ké
batsokok yi to.

7Etaie'patoie' aichaké:

—E' dor es, e' ta ¢1 kueki Moisés t0 iyé'at to wém
to itayé éwa, ese wak kawota il owa yékkud muk
ia?

8Ie' iuté:

—A' er daréré, e' kueki Moisés to kawo me' a' a
a' tayé Okwa, eré tsawe ta ké idor es. 9Ye' to a' a
iche to yito itayé éwa, ké dor itayeé trér kueki, ese to
alakol ska tséwane, e' ta e' wa isenewabak kewe €'
dalosewéwaito.

10Jesus ttokatapa t0 iché ie' a:

—FE' dor es €' ta bua' idir sa' a to ké sa' alakol
tsuwa.

111e'to ie'pa iuté:

—1 ché a' td e' k& dor sulitane a, e' dor weépa
a imene esepa € a. 12 Wépa welepa dor kachir
ie'pa wak dé'ka es e' kueki. Welepa ska yueke
s'’kapeyOkwakpa t0 kachirie. Iska tso' esepa serke
kachirie 1 bluie Skékol tso' e' kané kueki. Wépa
sermi es, esepa senu es.

Jesus to ikié S'yé a alarla ki
(Marcos 10.13-16; Lucas 18.15-17)
13Pé'wa ala'rla debitu Jesus ska' as ie' ula muka
iki ena ikid S'yé a iki. Eré ittokatapa to pé' ufiélor.
14Ereé ie' to iché:
—As ala'rla bitu ye' ska'. Wépa dor wes ie'pa es,
esepa bluie Skékol tso', e’ kueki ké iwoklo'waria.
I5Etaie'ula mékaie'paki, e' ukudki ta imia banet.

Inukol blu ekol to Jesus a ichaké
(Marcos 10.17-31; Lucas 18.18-30)

16 Wém ekol debitu Jesus ska' ta ie' a ichaké:

—A S'wobla'ukwak, ¢1 buaé wemi ye' to as sene
michoé do ye' ula a?

171e' to iiuté:

—1 kueki be' t6 ye' chaké 1 dér buaé ese Kki?
Skékol ekol & dor buaé. Be' ki sene michoé kiane,
e'ta tte me'atbak ie' to daliéno e' daloid.

18Te' t0 Jesus a ichaké:

—¢Tté wéne?

Ie' iiuté:

—Ké a' kawo ta' s'ttokwa, ké a' kawo ta'
s'senewabak e' dal6seukwa, ké a' kawo ta' akblok,
ké a' kawo ta' s'kkatok kache wa, 19 a' yé ena a'
mi dalgid, fiies @' malepa daléritsd wes a' wakpa e’
dalér es.’f

20 Duladula to ie' a iché:

—Tte e' kos daloié'bitu ye' to iaiaé. Eta ¢1 ska
kianeia?

211e' iiuté:

—Be'énaibuaékoswakseraa,e'tabe'yutaitso’
be' wa, e' watauttsa seraa ta iské muttsa s'siarépa
a. E' ukuoki ta be' shkd ye' ta ye' ttokataie. Es ta iyi
buaé taié doraé be' ula a ka jai a.

22 Duladula dor inukol blu taié, e' kueki mik ie'
to e' ttsé eta ie' erianeka taié ta imiatke.

23 Eta Jesus to iché ittokatapa a:

—Moki ye' t0 a' a iche t0 inukdl blupa a daréréé
idir dokwa 1 bluie Skékol tso' e' a. 24 Iska cheneyo
a' a to inukol blupa a dokwa 1 bluie Skékol tso' e' a

T 19:19 Exodo 20.12-16; Deuteronomio 5.16-20; Levitico 19.18

e' dor daréréé tkdoka kameio tkdmi datsi' yuo diké
ese woukla a e' tsata.

25 Mik e' ttsé ie'pa t0, eta ie'pa tkinewa taié ta
ichéitorak:

—E' dor es e'ma ¢yi tsatkérmi?

26 Je'pa webléito ta ichéito:

—E'ké onuk s'dits0 a wes, eré Skékol a Iyi ulitane
ormi.

27Eta Pedro to iché ia:

—Sa'to Iyi ulitane me'at ta sa' bite be'ta. (I domi
sa'ula a e' skéie?

28Te' t0 ie'pa iuté:

—Mokiye'to a' aiche to mik ka i' manerketkene
buaé aishkuo ta, eta ye' dor S'ditso Ala e’ doraé ka
ulitane bluie olo ta' taié. Nies a' dor ye' ttokatapa,
e'pa e' tuldraser blu' kulé doka dabom eyok ki bot
e' ki, Israel ditséwOpa doka dabom eyok ki bol e'pa
wéttsuk. 29 Wépa kos to iu 0 iélpa 6 ikutapa 0 iyé
0 imi 0 ila'r 0 ika ese méat ye' tté kueki, e' ta e'pa
ula a iské dorane taié shuteé, fies aishkuo ta sene
michoé doraé ie'pa ula a. 30 Eré i'fie ta se' taié tso'
kewe esepa doraé bataie ena se' tso' bataie i'fie ta
esepa doraé keweie.

20

Kané mésopa patué e'tté
1 «] bldie Skékol tso' e' ta itkdke wes itka wém
ekol ta es. E' mia blami kané mésopa yuldk ie'
uva tso' tkéule e' kanéuk. 2 Ie' t6 iché ie'pa a:
‘Ye' t0 a' patueke kos s'patorke ka etk ekké, e' dor
denario etk.’ E' dor buaé ie'pa a ta ie' to ie'pa
patké kaneblok. 3 Diwo de sulitu (9) eta kane wak

miane kaneé mésopa ska yulok eta ee ie' to isue to
weépa tulur fiala ska' ké ku' kaneblok. 41e' to ie'pa a
iché: ‘A’ yu kaneblok ye' kane a ta ye' to a' patueke
kos s'patorke moki ekké.’ Eta ie'pa mia kaneblok.
> Diwo de bata a ta ie' mia kane mésopa ska yulok
eta ie' to ie'pa patké kaneblok. Nies tsali diwo de
mafiat eta ie' mia kané mésopa ska yulok ta ie'pa
patkéito fiies kaneblok. ¢ Diwo doketke skel eta ie'
mia kane mésopa ska yulok, ee ie' to wépa kué iéter
ké ku' kaneblok. Ie' to ie'pa a ichaké: ‘¢16k a' iéter
fié e ké ku' kaneblok?’ 7Ie'pa to iiuté: ‘Ké yiwa sa'
akane mene.” Etaie't0ie'paaiché: ‘A'yu kaneblok
ye'a’

8 “Mik ka tuine, eta kané wak to iche ikané
mésopa pataukwak a: ‘Kané mésopa kié eta ie'pa
patau. Wépa debitu bataie, e'pa pataumi kewe,
ta wépa debitu kewe, e'pa patau bataie’ 9 Eta
kané mésopa debitu kaneblok tsali diwo skel, e'pa
patone kewe. Ie'pa kos patone denario et et.
10 Mik kane mésopa debitu kaneblok kewe, e'pa
patorketke eta ie'pa t0 ibikeitsé: ‘Sa' patorke
aishet sa' malepa tsata.” 11 Eré ie'pa kos patone
denario etet & 12E'to ie'pa kabewéka ta iché kané
wak a: ‘Wépa ikképa debitu bataie kaneblé bérbérla
8, e' skéie sa' kaneblé fiié, fia'wé diba to, fiies shtrine
taié. Eta ¢wes be' to ie'pa patué kos be' to sa' patué
ekké?’ 13 Eré kané wak t6 ikane méso ekol iuté: ‘A
yami, ye' ké ku'1 sulu wamblodk be' ta. Se' tté mé
fil a td ye' be' patueke denario etk. 14 E' kueki be'
inukol klo'a ta be' yashka. Wém debitu kaneblok
ibataie ese a ye' éna inukol mak kos ye' to be'aimé
ekke eta ¢wes ide? 15Ye'a kawo ta'iwak ye' éna ye'

inukol wa, ese woie. Ye'to ile kakmeke yile g, ¢e' td
be' ukyéweke ye' ki?’

16 “Es s'tso' bataie esepa doraé keweie ena s'tso’
keweie esepa doraé bataie.”

Jesus e' biyd chéne to ie' tterawa pé' to
(Marcos 10.32-34; Lucas 18.31-34)

17 Jesus ena ittokatapa dabom eyok ki bol (12),
e'pa mirka Jerusalén ta ie' t0 ie'pa kié bdanet ta
ichéito ia:

18 —Se' mirka Jerusalén i', eta ee ye' dor
S'dits6 Ala, e' merdattsa sacerdotepa wokirpa
ena s'wobla'uk tte dal6iéno wa wakpa ula a. Ie'pa
to ye' kichateraé. 19 Ye' merattsarakito pé' ké dor
judiowak esepa ula a. E'pa td ye' wayueraé pperaé
siaré ta ye' tterawarakitd wotéule krus mik. Eré e’
ki ka de manat, eta ye' shkerdakane.

Santiago ena Juan e'pa mi té6 kawo kié Jesus a
(Marcos 10.35-45)

20 Santiago ena Juan dor Zebedeo ala'r e'pa mi
de ie'pa taJesus ska' ta ie' tkéwa kuché ki iworki ilé
kioie ie' a. 21Jesus to ie' a ichaké:

—I kiane be'ki?

Ie' to iiuté:

—Ye' t0 be' a kawo kieke t6 mik be' tkéneka
s'bluie, eta ye' ala ekdl tkdwa be' ula bua'kka, ekol
be' ula bakli'kka s'wéttsuk be' ta.

221e' iiuté:

—1I kieke a' to e' k& wa jcher a' wa. ¢Ye' tka'
wayarmi a' a? ¢A' e' ché weinuk wes ye' weirdaé
es?

Ie'pa to iiuté:

—T6, sa' dirmi.

231e'iché:

—Moki ye' tka' wayeraé a' to, a' weirdaé wes ye'
es. Eré e' tkokser ye' ula bua'kka 6 ye' ula bakli'kka,
e' ké kéwo menuk ye' a. E' tso'tke ye' Yé wa kloule
yi a imekeitd esepa a.

24 Mik tte e' ttséwa ittOkatapa malepa doka dabom
eyok (10) e'pa t0, eta ie'pa uluneka ie'pa bol fie' ki.
25Eré ie' to ie'pa ulitane kié ta iché ia:

—A' wa ijcher t6 pé' ké to Skékol daloie, esepa
wokirpa kos e' alokeka ie'pa ki kekraé, fiies iblupa to
ie'pa patkeke késik wa. 26 Eré a' ké kane e' wamblok
es. E' skéie, a' isie e' yuak a' wokirie, ese kawota e’
woO6kwa imalepa dikia didshet ikané mésoie. 27 Nies
a'isie e' yuak ibua'ie a' malepa tsata, ese kawo0ta e’
muktsa imalepa a kane mésoie. 28 Ye' dor S'dits6
Ala, e' ké dé'bitu as yi t0 ye' kimu. Ye' dé'bitu
ie'pa kimuk ena e' muktsa ttéwa pé' tso' taié e' nui
skéie. E' kueki a' kawo0ta e' wookwa a' malepa kané
mésoie.

Weépa bol wobla ké waweér e'pa bua'wé Jesus to
(Marcos 10.46-52; Lucas 18.35-43)

29 Jesus ena ittokatapa e' yéttsa Jerico, e'pa itoki
pé' mirwa taié. 30 Eta wépa bol wobla ké waweér,
e'pa tulur fiala ska'. Mik ie'pa t0 ittsé t0 Jesus dami,
eta ie'pa to iché aneule:

—iA Kkéképa, s'blu David bak e' aleri, sa' sau er
siaré wa!

31 Pé' t0 wépa e' ufieke as ie'pa siwa'blowa, eré
ie'pa ki aneka taié:

—A kéképa, David aleri, sa' sau er siaré wa

32 Jesus €' duéser ta wépa wobla ké wawér e'pa
kiéito ta ie'pa a ichakéito:

—I kiane a' ki?

331e'pa iiuté:

—A kékeépa, sa' wobla bua'u.

34]e' to ie'pa sué er siaré wa ta ie'pa wobla kéito.
E'wo sha ta ie'pa wobla buanene ta imiyal ie' ta.

21

Jests demi Jerusalén
(Marcos 11.1-11; Lucas 19.28-40; Juan 12.12-19)

1 Mik Jesus ena ittokatapa demi tsinet Jerusalén,
ka kie Betfagé tso' Olivo kébata a ee, eta ie' to
ittokatapa kié bol 2ta ichéito iarak:

—A' yu wi u weéne eruleé ee. Mik a' demi ee, eta
bet ta a' to burro alaki kueraé et6 moulewa ena
ilala dur io'mik. E' wotsd0 ta itsubitu fa. 3 Yile to a'
a ichakeé, e' ta iiutd: ‘Skéképa ki ikiane, e' wa ie' to
imene.

41tka es as1yé'athbak Skékol ttekdl to e’ wa tkd es.
Ie'to iyé"
5> “Ichd Jerusalén wakpa a:

‘Ye' tto ttsd, a' blu datse a' ska' e' tkéuleka burro Kki.
Ie' dor pé' béré ke e' ttsota'ka.
Ie' datse burro alala ki, e' dor iyiwak tso' dali oie

ese. ”*

Es Skékol ttekol to iyé'at.

6 Ittokatapa miyal ta iwérakitd wes Jesus t0 iché
ie'pa a es. 7Ie'pa wa burro alaki ena ilala bitetser
Jesus a. Ie'pa to ipaio kikke méka burro alala ki ta
Jesus e' tkéka iki. 8 Pé' tso' taié e'pa to ipaio kikke
shuélor fiala ki, fiies welepa t0 kal ko télor shuélor
fala ki Jesus falé tsoie. 9 P€' mirwa keweie Jesus
yOki fies itoki, e'pa ulitane arke taié:

* 21:5 Zacarias 9.9

—ile'1'dor se' blu bak David e' aleri, e’ kikokaso!
Ayécha buaé ie' datse Skékol ttd wa. jSkékol tso' ka
jal a e' kikokaso!T

10 Mik ie' dewa Jerusalén, eta e' wakpa aldneka
taié ta ichakeé:

—¢Yidorie'?

11pé' datse taié ie' ta, e'pa to iuté:

—E' dor Jesus. Ie' dor Skékol ttekol datse Nazaret
ate Galilea e'.

Jestus to Skékol wé batse'wé
(Marcos 11.15-19; Lucas 19.45-48; Juan 2.13-22)

12 Eta Jesus dewa Skékol wé a. Eta wépa tso'
ee lyi tauk ena iyi watauk e'pa kos tré'weyal ie'
t6. Inukol mane'uk¥ wakpa mesa trélurkaito. Nies
nubol wataukwakpa kula' trélurkaito. 13 Ie' iché
le'pa a:

—SKkékol to iyé'at iyékkuo ki: ‘Ye' u kirdaé tto ye'
tawé’,S eré a' to iia'wéka akblo wéie.

14Eta s'wobla ké wawér ena ké s'shko bua' esepa
debitu Jesus ska' Skékol wé a ta ie' t0 ie'pa bua'we.
15 Ala'rla tso' ee e'pa to iché aneule: ‘js'blu bak
David, e' aleri kikokaso!” Mik sacerdotepa wokirpa
ena s'wobla'uk tte dal6iéno wa wakpa td 1 we Jesus
to €' sué, ena ima ala'rla to ie' ché e' ttsé, eta ie'pa
uluneka tai€ 16 ta ichéitorak Jesus a:

—1I chék ala'rla tso', ¢e' ttsé be' td?

Ie' to ie'pa iuté:

—T06, e' ttséyo. Eré ima e' ché Skékol yékkuo to,
weésua e' ké suule a' wa. E' to iche:

T 21:9 Salmo 118.26 i 21:12 inukol mane'uk: Judiowak a
inukdl tso' wakanewe Skékol wé € a, e’ tuekene ie'pa t6 inukol ése

wa. S 21:13 Isafas56.7

‘A Skékol, ala'rla ena bébépala tsu'yOkeia, esepa
kébo e' kikdkka.”™
17 Eta ie' to ie'pa méat ta imia k4 kie Betania ee.
Eeie' kapére.

Higo kld siwéwa Jesus to
(Marcos 11.12-14,20-26)

18 Bule es bla'mi ta Jesus michone Jerusalén ta ie'
mirwa fiala wa ta ie' dué bli wa. 191e' t6 higuera k1o
ter elka sué ta imia iwo yulok kate. Eré ké iwo ta',
iko & arwa taié. E' kueki ie' t6 iché kal e’ a:

—iK& be' wirpaia yés!

E' wisha ta higuera k1o sinewami. 20 Mik e' sué
ittokatapa t0, eta e' to ie'pa tkiwéwa tai€, e' kueki
ie'pa toie' aichakeé:

—¢Wes higuera k10 sinewa bet?

21Te' t0 ie'pa iuté:

—Moki ye' to a' a iche t0 a' erblé Skékol mik
moki, ké ibikeitsule botbot, e' ta 1 wé ye' to, e' ormi
a' a nies. E' kiie ta a' to ichemi kabata wi a: ‘Be' ¢’
skéttsa ie anuwa dayé a’, e' ta es iwa tkoraé. 22 A'
erblé Skékol mik moki, e' taikos kié a'to ie' a e' wa
doraé a' ula a.

cYito kawo mé Jesus a?
(Marcos 11.27-33; Lucas 20.1-8)

23 E' ukuoki ta Jesus dewa Skékol wé a, ee ie' tso'
s'wobla'uk. Eta sacerdotepa wokirpa ena judiowak
kueblupa de ie' ska' ta ichaké ia:

—¢Yi ttd wa be' to iyi ikké weke? ¢Yi to e' kéwo
mé be'a?

241e' iiuté:

* 21:16 Salmo 8.3

—Nies ye' t6 a' a ilé chakeke, e' iuté a' to, e' ta ye'
to a' a icheke to yi to ikéwoO me' ye' a. 254Yi t0 Juan
patké' s'woskudk? ¢Skékol tso' kd jal a e’ 6 s'ditso?

[e'pa Al iutémi ta ichérakitd: “Se' to ichémi to
Skékol to kawO mé Juan a, e' ta ie' to se' iutemi: ‘Eta
¢l kueki a' ké wa ie' tteé kloone?’ 26 Pé' ulitane to
iklo'wé t6 Juan dor Skékol ttekol. Se' suane ie'pa
yOki, e' kueki ké se' a iyénuk t0 Juan a kawo me'
s'ditso t0.” 27 E' kueki ie'pa to iiuté:

—Keé& sa' wa ijcher.

Ie' to ie'pa a iché:

—Es fiies ye' ké t0 a' a ichepa t0 yi to ye' a kawd
mé iyi ikké woie.

Ala'rbole'tté

28Jesus to ie'pa a iché:

—Tte kleekeyd a' a e’ ttsé a' t0. Wém ekdl ala dor
bol wépa, e' debitu ila ekol ska' kewe ta ichéito ia:
‘A ala, be' yu kaneblok i'fie ye' uva tso' tkéule e' a.’
29 T1a t0 iiuté: ‘Ké ye' mine.” Eré e' ukuoki ta ie' td
ibikeitséne kua'ki ta imia. 30 E' ukudki ta iyé mia ila
1ékol ska' taichéitd ia: ‘Be' yu kaneblok ye' uva tso'
tkéule e' a.’ TIla iuté: ‘Ekéké ye' mi'ke.’ Eré ie' ké
mine.

Eta Jesus to ie'pa a ichaké:

31-32—;Ima a' to ibikeitse? Ala'r bol, se' wéne to
iyé ttd iute?

Ie'pa to ie' iuté:

—Weéne a ichéito kewe e'.

Ie'iché ie'pa a:

—Juan S'woskudkwak dé'bitu sene yésyésé falé
kkachok a' a, eré a' ké wa ie' tte kloone. Eré inukol
shtokwakpa Roma wokirpa a ena alakdlpa sulusipa,

esepa to ie' tté klo'wé. E' sué a' to eré ké a' er
maneone ie' tté klo'woie. E' kueki moki ye'to a' a
iche to ie'pa esepa dorawa a' skéie 1 bluie Skékol tso'
e'a.

Uva kanéukwakpa sulusipa e’ tté
(Marcos 12.1-12; Lucas 20.9-19)

33 Iska kleekeyo0 a' a, e' tts6. Kaneé wak ekol to
uva kuatké taié ta ikkodiéwaitdé buaé, kauk biéitod
uva did tuoie. Nies tila yuéito kakkeé uva kko'noie.
E' ukudki ta ie' to ipeitéat wépa welepa a as ie'pa
to ipatau ie' a iwoOrke e' kak wa. E' ukuoki ta ie'
mia k4 bdnet. 34 Mik uvawo aline tso'tke wé'iaé
shte, eta ie' to ikane mésopa welepa patkémi ie'
icha tsuk. 35 Eré kanéukwakpa t6 ikané mésopa
klo'wéwa, ekol ppérakitd siaré, ekol ttéwarakito,
ekol shka'wérakito taié ak wa. 36 Eta kane wak to
ikané mésopa ska patkémine tkdka kuaé ipatké'itd
e'tsata. Eré kanéukwakpa t6 iwamblé ie'pa ta wes
ie'pa to iwamblé' wépa dé'r6 kuaé e'pa ta es.

37 “Bata ekkeé ta ie' t0 iwdk ala patkémi ta ie'
ibikeitsé: ‘Ye' ala idir, e' kueki ie'pa to idalOieraé.’
38 Eré mik ie'pa t6 ila sué, eta ie'pa iché fii a: ‘Ie' wi
dorkai'wakala, kai' atdaéie'ula a. IttOwaso eta es
se'ula a kd i' atdaé.’ 39 E' kueki ie'pa t0 iklo'wéwa
yéttsa banet ta ittéwarakito.”

40 Eta Jesus to iché:

—Ye'to a'aichake: sIma a' to ibikeitsé? Mik kane
wak dene eta ;1 weraé ie' to kanéukwakpa e'pa ta?

41]e'pa to iiuté:

—Ie' to pé' sulusipa e'pa tteralur er sulu wa
ta uva kané meraneitd kanéukwakpa kua'kipa to
ipatueraé buaé mik ikéwo doke bit ekké esepa a.

42Etaie'to ichéie'pa a:

—Ye' tté tso' kitule Skékol yékkuo Ki, ¢e' k€ sune
a'wa? E'to iche:
‘Ak waté'ttsa u yudkwakpa to
e' yOnene ak bua'buaie.
E' kaneo' Skékol to,
ta e' to s'ttsé'weke buaé, s'tkinewa iweblok.’t
Es Skékol yékkuo to iyé'at.
43 E' kueki yo iche a' a to 1 bluie Skékol tso' e' kané
mene a' a, eré e' yerattsaito a' ula a ta imeraéito
pé' kua'kipa t6 iwakaneweraé buaé esepa a. 44 Es
yi klastkéne ak e' mik ese parolordaé ena yi ki ak
e' aneka ese yalitdawa idikia. 45 Mik sacerdotepa
wokirpa ena fariseowakpa to 1 kleé Jesus to fie' ttsé,
eta ie'pa to isuéwa to ie' tso' ie'pa chok. 46 E' kueki
ie'pa éna ie' klo'wakwa ee. Eré pé' to iklo'wé to ie'
dor Skékol ttekol, e' kueki ie'pa suane pé' yoki ta ké
ie'pa wa ikloonewa.

22

Blu' ala ulabatske e' tté
(Lucas 14.15-24)

1 Eta Jesus to tté ska kleé ie'pa a i' es: 2 “I bltie
Skékol tso' e' ta itkoke wes itka blu' ekol ta es. E'
to ila ulabatske e' kéwo tko'weke. 3 Ie' to ikané
mésopa patké wépa kiule kos e'pa a ichok: ‘Blu'
ala ulabatske e' diwo de, a' shké ikéwo tko'uk.
Eré ie'pa ké shkak. 4E' ukuoki ta blu' t6 ikane
mésopa kua'ki ska patkémi e'pa a ichéitd: ‘Ichd
weépa kiule kos a to ye' iyiwak bua'buaé e' duotke
alinetke, kate € kianeia. E' kueki a' shko ye' ala

T 21:42 salmo 118.22-23

ulabatske e' kéwo tko'uk.” Eta ie'pa miyal e' chok
weépa kiule e'pa a. 5 Eré wépa kiule kos e'pa ké wa
blu' ttd iuténe. Ie'pa ekol mia ikane ki, ekol mia lyi
watauk 6 ta imalepa t6 blu' kane mésopa klo'wéwa
taiwe'ikérakito siaré, fiies welepa ttéwarakito. 7 Eta
blu' uluneka taié ie'pa ki ta ie' td iché ifiippOkwakpa
a: ‘A’ yu ie'pa kos ttokulur, fiies ie'pa u kos fia'uwa.’
8 E' ukudki ta ie' to iché ikaneé mésopa a: ‘Iyi ulitane
tso'tke ye' ala ulabatske e' kéwo tko'woie, eré wépa
kiule e'pa dor pé' sulué, e' kueki ye' ké t0 kawo
mepa ie'pa a ye' ala ulabatske e' kéwo tko'uk. 9E'
kueki a' yu bet fiala kibi kos ese ki ta pé' kos sué a'
to e'pa a ishkefiu kawo tko'uk ye' ta.” 10 Eta ikane
mésopa miyal fiala kos Ki ta pé' kos kué ie'pa to, pé'
buaé ena pé' sulué, esepa dapa'wéka wé ie'pa tso'
ikéwo tko'uk e' wé a. Es iwé wa iéne taié.

11 «“Eré mik blu' de wépa dapane e'pa sauk, eta
weém ekol sugito ké e' paiéule wes ikawota e’ paiok
ulabatsé kéwo tko'wo es. 12 E' kueki blu' to ie' a
iché: ‘A yami, ¢wes be' dewa? Be' ké e' paiéule
ulabatse kéwo tko'wo ese datsi' wa.” Eré wém e'
ké wa blu' iuténe yés. 13 Eta blu' t6 iché ichko
watiokwakpa a: ‘Wém i' ula ena iklo mouwa a' to
ta iuyOttsa banet stui ké a, ee ie' iuraé siaré, ika
blardaé iweir taié€ e' kueki’ 14 Tte e' pakéyo a' a
e'wadori'es. S'tso' taié kiule as Skékol klo'urakito
ibluie, eré wépa shukitbakito esepa ké dor taié.”

S'wokirpa patauk, e' tté
(Marcos 12.13-17; Lucas 20.20-26)
15 E' ukudki ta fariseowakpa miyal ta ittérak fiita:
“i1é chakdso Jesus a as ie' to ile sulu chd ikkatoie.”

16 E'kuekiie'pa to iklépawelepa ena Herodes klépa
welepa patkémi ie' a ichakok. Ie'pa to ie' a iché:

—A s'wobla'ukwak, sa' wa ijcher to kekraé be' ttd
moKkié. Be' t0 sulitane sueke fiikkéé. Ima pé' to be'
cheke e'ké ki be' tkine. E' kueki be' to s'wobla'weke
yésyésé Skékol fialé tté wa. 17 E' kueki ichd sa' a,
¢ima be' t0 ibikeitse? Roma wokir kibi patueso ¢e'
dor buaé 6 ké idor buae?

18Te't0 isuéwa to ie'pa tso' ie' chakok er sulu wa,
e' kuekiie'iiutéi' es:

—A' ¢' 3 sulué, ¢I kueki a' tso' ye' ma'uk tsaie?
19 Inukél tso' a' wa Roma wokir patugie, e' kkaché
ye'a et.

Ta ie'pa wa inukol woshki ese debituia et. 20 Eta
ie't0 ie'pa a ichaké:

—¢Yidiokol ena yi kie me'rka iki?

211e'pa iiuté:

—Roma wokir kibi.

Etaie't0ie'pa aiché:

—E'ma kos Roma wokir kibiicha, ese muie'a, ta
kos Skékol icha ese mu ie' a.

22 Mik ie'pa to e' ttsé, eta ie'pa tkinewa. Ie'pa to
iméat ta imiyal.

¢S'duolur e' shkermikane 6 au?
(Marcos 12.18-27; Lucas 20.27-40)

23 E' € diwd wa, saduceowakpa welepa de Jesus
ska'. E' wakpa to iklo'wé to s'duowa e'pa ké
shkenukkane. Ie'pa to ie' a ichaké:

24 —A s'wobla'ukwak, Moisés to se' a iyé'at to
wém blénewa ké ala ate, e' ta ie' él kawota ischo
tsukwa as ila koka iél blenewa e' a. 25 Etdkicha sa’
shua wépa bak doka kul fii elpa Ikibi alakol tséwa,
eré iblénewa ké ala ate. E' ukudki ta ie' itoki iél to

isché tséwa, 26 eré fies e' blénewa ké ala ate. Es
itka iél ska ta fiies imalepa kos e'pa ta. Ie'pa kul
blérulune ké ala ate yés. 27 Bata ekke ta fiies ilakol
blénewa. 28 Wépa kul e'pa bak alakol ekol é ta. Mik
s'duowa e'pa shkenekane, eta jwéne domiie' wém
chokie?

29Te' t0 ie'pa iuté:

—A' k& wa Skékol yékkud suule, fies ie' diché
ké jcher a' wa, e' kueki a' woa kd chowa.
30 Mik s'duolur e'pa shkenekane, eta wépa ena
alakolpa ké serpawaia fita. E'pa miyal wes Skékol
biydchOkwakpa tso' ka jal a k& serta'wa fiita es.
31 ;A" ki kiane jcheno t6 moki s'duowa e'pa
shkerdakane? I yé' Skékol to a' a iyékkud Ki ¢e'
ké aritsule a' wa? Ie' to iyé' Moisés a: 32 ‘Ye' dor
Abraham, Isaac ena Jacob, e'pa Kékol.™ Ie' k& dor
s'duowa e'pa Kékol. jle' dor s'ttsé'ka e'pa Kekol! E'
kueki se' wa ijcher to s'duowa e'pa shkerdakane.

33 Mik pé' to tte wa Jesus t0 s'wibla'weke fie' ttsé,
eta ie'pa tkirulune.

cSkekol tte daloiéno e'isie dor ikibiie?
(Marcos 12.28-34)

34 Mik fariseowakpa wa ijchenewa t6 Jesus to
saduceowakpa siwa'blowéwa tté moki wa, 35 eta
ie'pa ekol dor s'wobla'ukwak tté daldiéno wa, e’ td
ie' a ile chaké itsaioie:

36 —A S'wobla'ukwak, Skékol tte daldiéno ¢e'
weéne dor ibua'ie imalepa tsata?

* 22:32 Ye'dor Abraham, Isaac ena Jacob, e'pa Kékol: Mik tte e’ ché
Skékol to Moisés a, eta Abraham, Isaac ena Jacob e'pa blérulunebak
kd iaiaé. Wes ie' t0 iche, e' wa kiane che t6 ie'pa tso' ttsé'ka Skékol
ta. Exodo 3.6 sau.

371e'iiuté:

—Keéke dor a' Kekol, e’ daléritsd a' er kos wa, a'
wak kos wa ena a' erbiké kos wa.” 38 Tté e' dor
ibua'ie tteé daldiéno malepa kos tsata. 39 Er€ e' itoki
tte ska tso', e' dor wes iét fie' es, e' t0 icheé: ‘A’
malepa daléritsé wes a' wakpa e' dalér es.” 40 Tte
daldiéno kos kitbak Moisés to ena Skékol ttekolpa
to yékkuo ki, e' whiénewa tte bot fie' € a.

cWé pairine'bitu idi' wa s'bluie e' dor yi aleri?
(Marcos 12.35-37; Lucas 20.41-44)
41Fariseowakpa daparkeia, 42 e' dalewa Jesus t0
ie'pa aichake:

—c:Ima a' to wé pairine'bitu idi' wa s'bluie e' che,
to yi aleri idir?

[e'paie' iuté:

—E' dor s'blu bak kie David e' aleri.

43Etaie'iché ie'pa a:

—E'dores, e'taswes David to iki'ie' Kékol? David
to iyé' Skékol Wikol wa i' es:

44 ‘Skékol to iché ye' Kékol a:

Be' e' tkéser ye' ula bua'kka daldiéno taié,

dod mik ye' t be' bolokpa mérd be' k1o dikia eta.’t
45Te' dor David aleri, e' ta swes e' kiémi David to ie'
Kékol?

46 Ké yi a ie' iuténeia yés. E' ukuoki ta ké yi késik
dé'kaia ie' a i ska chakok.

23

Fariseowakpa ena s'woébla'uk tté daldiéno wa
wakpa kkaté Jesus to
(Marcos 12.38-40; Lucas 11.37-54; 20.45-47)

T 22:44 salmo110.1

1 E' ukudki ta Jesus t0 iché itt6katapa a ena
s'tso’ taié e' kukua: 2 S'wobla'uk tté daldiéno
wa wakpa ena fariseowakpa a kaw0 meéne tte
daldiéno me'atbak Moisés to e' wa pakok se' a.
3 E' kueki 1 kos dal6iok a' ké ie'pa t6 e' daloid.
Eré 1 daloiok ie'pa to a' ké ese ké daloieta’ ie'pa
wakpa td. E' kueki ké ie'pa wakowar a' to. 4Ie'pa
to tte daloiéno taié daréréé ese meke s'malepa a
wa daloie. E' dor wes dali ekkeé ie s'ki es, eré
ie'pa ké to iketa'wa iulatska € wa s'kimoie. 51
kos weke ie'pa to e' dor s'ditsO & wo wa e' oie to
ie'pa dor pé' buaé. Skékol tte wele kitule datsi'tak
ki, ese mueke ie'pa t0 iwodtsa ki ena iula ki e’
kitkoie. Nies ie'pa wobatso idatsi' kitkok datsi'tak
batsibatsi chalala buaala ese wa. ¢ W¢ ie'pa kawo
tko'uke fiies Nl dapa'wo weé a ese ska' kula' tso'
skéképa dalOiérta’ taié esepa a, ese ki ie'pa wibatso
e' tkokser. 7 Nies ie'pa ki ikiar t6 pé' to ie'pa shke'we
wes kéképa daloiérta’ taié ese shke'we eswé pé' tso'
taié e'pa wowa. Ie'pa wobatsO t0 pé' to ie'pa kie
‘s'wobla'ukwak’.

8 “Eré a' ulitane dor fiies &, e' kueki ké a' il kiok
‘s'wobla'ukwak.” A’ wobla'ukwak e’ dor ekol éme e
kueki ké a' fii kiok es. 9 Nies a' ulitane yé dor ekol
éme, e' dor Skékol tso' ka jaia e'. E' kueki ké yi kiar
kd i' a ‘S'yé.’ 10 Nies a' wokir dor ekol &me, e' dor
we pairine'bitu idi' wa s'bluie e'. E' kueki ké a' i
kiok ‘s'wokir.” 11-12Yj e' ttséka tai€, esepa woardawa;
eré yi e' woéwa diOshet, esepa kikardaka. E' kueki
weé dor ibua'ie a' shua ese kawota €' wookwa kane
mésoie imalepa kimuk.

13-14 «;A s'wobla'uk tté daldiéno wa wakpa, a

fariseowakpa, wéstela ina a' ta! jA' e' 0 sulué! I
bluie Skékol tso' e' wekko wotekewa a' to s'malepa
yoOki as ké ie'pa dowa. A' ké mi'wa, hies wépa
shkakwa esepa woklo'weke a' to.

15 “;A s'wobla'uk tte dal6iéno wa wakpa, a farise-
owakpa, wéstela ina a' ta! jA' e' 6 sulué! A’ shkoke
ka kos ekké ki s'yulok as ie' yud a' ttokataie. Mik a'
ikué, eta iyué a' to 1 sulu wamblokwak taié tkdka a'
wakpa tsata. Es ie' weirdaé siaré bo' ké a wes a' es.

16 ;A" dor wes sulaitkwakpa wobla ké wawér es!
iWeéstelaina a' ta! A' icheke: Yi to tte mé Skékol wé
wa, ese ké kawota iiutok kroroé. Eré yi to tte mé
orochka tso' wotéule Skékol wé mik e' wa, e' ta e'
wa kawota iute.” 17 jA' ké erta'! jA' dor wes s'wobla
ké wawér es! ¢I déribua'ie, orochka tso' Skékol wé
mik e'  Skékol wé to orochka batse'wé e'? 18 Nies
a' to icheke: Yi to tté mé ka' tso' iyi moka Skékol a
e' wa, e' ta ese ké kawota iiutok kroroé. Eré yi to
tte mé iyi me'rka ka' fie' ki e' wa, e' ta e' wa kawota
iute” 19 ;A' dor wes s'wobla ké wawér es! ¢I dor
ibua'ie, iyi me'rka ka' fie' ki e' 0 ka' td ibatse'wé e'?
20Yi t6 tte mé ka' fie' wa, ese ké ku' tté muk ka' fie'
& wa, fiies ie' tso' tté muk kos i tso' iki e' wa. 21Yi
to tte mé Skékol weé wa, ese ké ku' tte muk Skékol
wé é wa. Nies ie' tso' tté muk Skékol serke ee e’ wa.
22Yi t6 tte mé ka jal wa ese tso' fiies tte muk Skékol
kplé wa. Nies itso' tté muk Skékol wak tkér ikulé ki
e''wa.

23 %A s'wobla'uk tte daléiéno wa wakpa, a farise-
owakpa, wéstelaina a' ta! jA' e' 0 sulué! Kakola tso’
iéno chke a kié menta ena anis ena comino ese kos
tsa meke a' to Skékol a. E' dor buaé eré tte daldiéno
e' bua'ie ké dalgié a' to. E' dor sene yésyésé, ena

Nl sau er siaré wa ena erbld Skékol mik moki ké
ilo'yeta'. Nies e' kos dal6iok a' kawota. 24 jA' dor
wes sulaiOkwakpa wobla ké wawér es! E' dor wes
a' to scho'wak woppée ta a, eré kameio maléwa a'
to wa'fie, ké ittsé'ne a' wa.

25“;A s'wobla'uk tte dal6iéno wa wakpa, a farise-
owakpa, weéstelaina a'ta! {A' e' 6 sulué! A' dor wes
a' tka' kos pa skueke a' to ikikke & es. A' wér buaé
eré a' er sulué. A' dor akblokwakpa. A' ki s'yamipa
iyi kos kianettsa a' & a. 26 jA fariseowakpa, a' dor
wes s'wobla ké waweér es! Tka' ttd skuéo kewe, es
fies ikikke pa sune.

27 ;A s'wobla'uk tte dal6iéno wa wakpa, a farise-
owakpa, weéstelaina a'ta! jA' e' 6 sulué! A' dor wes
po pateule sarurué es. Ese wér buaé ikikke, eré
ishua s'nu diché tso' tai€, e' dor fid sulué. 28 A' dor
wespO esees,a' e' dtd a' dor pé' buaé yésyésé, eré
a' er dor sulué. A' dor e' okwakpa.

29 “;A s'wobla'uk tte dal6iéno wa wakpa, a farise-
owakpa, wéstelaina a'ta! jA' e' 0 sulué! A’ to Skéekol
ttekolpa bak kd iaiaé e'pa po yuekene pa'ali. Nies1
yué a' to as s'ser yésyésé bak e'pa ké chowa a' éna,
ese kitkeke a' dor buaé. 30 E' dalewa a' icheke: ‘Sa'
tkdpa sa' yépa bak ka iaiaé e'pa kéwo ska' ta, e'ma
ké sa' wa ie'pa sini'kune Skékol ttekolpa ttOkulur.’
31 Mik e' cheke a' to, eta a' e' chokeka t6 a' dor wépa
to Skékol ttekdlpa kotulur, e'pa aleripa. 32 Wes a'
mir e' wa iwénewa to 1 sulu wamblé'mi a' yépa to
ese ki wambleraé a' to do ibataie.

33¢«:A' dor sulué wes tkabé es, wes tkabé&ichdék es!
iWes a' tkomishkar k& wOmerpattsa weinuk bo' ké
a? 341ttso, ye' to Skékol ttekolpa ena s'pattokwakpa
ena s'wobla'ukwakpa ye' tté wa, esepa patkeraé

a' a. Eré a' to ie'pa welepa tterawa, welepa ska
woterawa a' to krus mik ttéwa, welepa ska pperaé
siaré a' to ttsa'bata daloie wa a' il dapa'wo wé
a. le'pa yuleraé a' to iwe'ikeraé a' to ka wa'fie.
35E'kueki s'ser yésyésé kotulur a' yépa té mik Abel
kotwa Cain to doka mik Zacarias dor Berequias ala e’
kotwa a' yépa to ka' tso' iyi moka Skékol a e’ ena ie'
wé e' shusha, e' nui kos kierane ie' to a' a. 36 Moki
ye'td a'aiche to s'ser yésyésé kos kotulur a' yépa to,
e' nui ki a' ena wépa dor wes a' es esepa weirdaé
siareé.

Jesus eriane Jerusalén wakpa dalérmik
(Lucas 13.34-35)

37 jA Jerusalén wakpa, Skékol ttekdlpa kos
ttekewa a' to kekrag! Nies itté pakokwakpa patkeke
ie't0 a' a, e'pa ttekewa a' to dk wa. wekké ye' erkie
to ye' mu a' dapa'we e' ska' wes dakro mitchke to
ila'rla dapa'we ipik dikia es, eré ké a' ki ikiane yé!
38 Ye' tto ttsd, Skékol ké to a' ka kko'nepaia. 39 Ye'
to a'aiche to i'tami a' ké t0 ye' suepaia do mik ye'
dene eta. E' kéwo ska' ta a' to ye' cheraé: ‘jAyécha
buaé yi datse Skékol ttd wa e'l’

24

Jesus to iché to Skékol wé olordawa
(Marcos 13.1-2; Lucas 21.5-6)
1Jesus e' yéttsa SkékOl wé a ta imia ta ittokatapa de
ie' ska' ta Skékol wé ena u bua'bua ska tso' ipamik,
e'kkaché ie'pa to ie' a. 2Eré ie'iché:
—Moki ye' td a' a iche to u kos tso' bua'buaé sué
a' to ie, e' olordawa seraa, iékwo € ké atpa 1l bata
ki.

cIwa sé isuémi té kd i’ erkewatke?
(Marcos 13.3-23; Lucas 21.7-24; 17.22-24)

3 E' ukuoki ta ie'pa miyal kabata kie Olivo ee.
Jesus e' tkéser ta ittokatapa de ie' ska' ta ie' & a
ichaké:

—Ichd sa' a ¢mik {yi ekké wamblérmi? ¢I wa s6
isuémi to be' dotkene, fiies to kd i' erkewatke?

4+-51e' to ie'pa iuté:

—Taié pé' datse e' chok to ie'pa dor ye'. Icher-
arakito: ‘Ye' dor wé pairine'bitu idi' wa s'bluie e”,
ta pé' kiterarakito taié. E' kueki a' tso' wosh wa as
ké yi to a' kitd'u. 6 Ka taié wakpa fippOke taié wi
a dia a e' biyd ttseraé a' to. E' wake' tkoraé eré ka
1' erwami e' kianeia. E' kueki ké a' tkinuk e' wa.
7 Ka kua'ki kua'ki wakpa fiippOraé fiita. Nies i t6 kd
woti'weraé ka wa'fie. Nies kd tseé wakpa tteraé bli
to taié. 8 Ereé iyi ekké kos dor erpa s'tsa weirketke
kam ye' done e' yoki ese. E' dor wes alakol ala
kurketke ta ikirir es.

9 “A' merdattsa we'ike. A' ttelurdaé pé' td. Suli-
tane to a' sueraé sulué ye' tté kueki. 10 E' kéwo
ska' ta wépa erblé ye' mik, esepa taié to ye' water-
attsa. Ie'pa fii sauraé sulué, fiies welepa to iéltépa
woOmerattsa ibolokpa ula a. 11 Kachdkwakpa e' chd
to ie'pa dOr Skékol ttekolpa esepa doraé taié. Ie'pa
to s'kitd'weraé taié. 121 sulu ki wamblérdaé taié
shute, e' kueki s'kibiie ké t6 imalepa daléritsepaia.
13 Eré yi e' tkéwa daréréé doka bata ekké, esepa
tsatkérdaé. 141 bluie Skékél tso' e' tté buaé pakar-
daé ka wa'fie as ka ulitane wakpa wa ijcher, e’
ukuoki ta ka i' erdawa.

15 “Skékol ttekol bak kieé Daniel, e' to ikit iyékkud
ki t0 1 sulusi to 1 dor batse'r e' ia'we fidie, e' dorawa
Skékol wé a iia'ukka fidie, (yi tso' yékkuo i' sauk, e’
éna iwa anu). Mik e' sué a' to, 16 eta wépa serke
Judea e'pa tkdyalmi kabata a; 17 yi tso' u bata ki*
esepa tkdshkar ké dokwane weshke ilyi tsukmi.
18 Nies yi tso' kaneblok kafiika esepa k& dokwane
weshke idatsi' yoktsa. 19 E' kéwo ska' ta alakodlpa
ala kurketke ena alakolpa tsu' muke ila a jwéstela
ina esepa ta! 20-21S'dits0 weirdaé taié shute. Mik
ka i' yone do ikké ta ké s'we'ikule ekké, fies ké
s'weirpa aishkuo ta ekké. E' kueki iki¢ Skékol a as
ké iwamblér a' ta yuédio késka' 6 eno diwo a. 22 E'
kéwo ké wodpawa Skékol to, e'ma ké yi isie atukia
ttsé'ka. Eré e' kéwo woerawaitd, wépa shukitbakito
esepa dalérmik.

23-24 “Kachokwakpa €' koraka e' chok t6 ie'pa dor
we pairine'bitu idi' wa s'bluie e' 0 Skékol ttekol
wele. E'pa to 1 k& or yi a ese weraé s'kitd'woie
to ie'pa tte dor mokié. DO wépa shukit Skékol to,
esepa mu kitérmi, e'ma ikitérda€. E' kueki yile to a'
aicheke: ‘Isau, wé pairine'bituidi' wa s'bluie e' dur
1e’, 0 ‘Isaq, ie' dur wie’, e' ta ké a' to iklo'war. 25 Ittso,
iyi ekké biy6 chétkeyo a' a keweie. 26 E' kueki mik
ie'pa to icheke a' a: ‘Isau, wé pairine'bitu idi' wa
s'bluie e' tso' ka wé ké yi serku' ee’, eta a' ké minuk
isauk. Mik ie'pa to icheke a' a: ‘Isau, ie' tso' ie
bléulewa’, eta ké a' to iklo'war. 27 Ye' dor S'ditso Ala,
mik e' dene, eta sulitane to isueraé wes ala wonar
to ka olo ppee kd wa'fie e' sueso es. 28 Sulitane wa

* 24:17 ubataki: E' kéwo ska' ta ie'pa u tsabata dor kkueie, e' ki
ie'pa shkoke.

ijcher to weé 016 daparke taié, ee ilé nu tér. Es fiies
mik ye' dene, eta sulitane wa ijcherdaé.

Jesus dorane olo ta' taié
33)(Marcos 13.24-37; Lucas 17.26-30,34-36; 21.25-

29 “«S'weine e' kéwo tka, e' bet diwo wotuirdawa,
Nies si'w0 ké woOnarpaia. BékwO darolordaé ena
i kos tso' ka jai a e' wotirdaé. 30 Eta sulitane to
iyi sueraé ka jal a iwa kkachoie t6 ye' dor S'ditso
Ala, e' datsene bet. K& ulitane wakpa suardaé
taié e' yoki, ie'pa iuraé taié ta bet ie'pa to isueraé
to ye' datse kashuk a mo a diché ta' taié olo ta'
taié. 31 Duk blardaé taié ta ye' biy6chtkwakpa
patkeramiyo wépa shukitbakyo, esepa dapa'ukka
ek tsini éme. Ie'pa to iyuleraé ka wa'fie do wé ka i'
bata erkero ee ena wé ka jai bata erkero ee.

32“A' ¢' wobla'u tte ikké wa iwa sau higo kld wa:
Mik iulatska tso' ul6ldla ena erpa ikdyok tskirdoka,
eta a' wa ijcher t6 duas dewatke tsinet. 33 Es fiies
mik a' to isué to iyi ekké wamblérke, eta a' wa
ijchenu to ye' datskene, e' diw0 dewatke tsinet.
34Mokiye'to a' aiche t6 Iyi ekké wamblérdaé wépa
dorwes a' es esepa kam erwa e'yoki. 35 Kashuk ena
kai' erdawa, eré ye' tté michoé e' ké erpawa yés.

36 “Eré e' kéwo e' diwo ké jcher yi wa. Skékol
biydchokwakpa tso' k4 jai a, e'pa ké wa ijcher; fiies
ye' dor Skékol Ala e' ké wa ijcher. S'yé &€ wa ijcher.

37 “Ye' dor S'ditso Ala, mik e' dene eta e' kéwo
dor wes Noé késka' es. 38 E' késka' ta kam di' taié
tkd e' yoki, ie'pa tso' chkok, di'yok, senukwa wes
kekraé es do mik Noé dewa ikano bérie e' a eta.
39 Eré ie'pa ké ku' ipanuk yés eta di' dettsa taié

ie'pa ki, e' t0 ie'pa ulitane ttélur. Es itkoraé mik ye'
dor S'dits6 Ala e' dene eta. 40 E' kéwo ska' ta wém
bol tso’ kaneblok ese ekol mira iwa ta i€kol atdaé.
41 Alakolpa b6l tulur dk wawok, ese ekol mira iwa
ta iékol atdae.

42 “E' kueki a' tso' erki. A' ké wa ijcher t6 diwo
wekkeé a' Kékol dorane. 43 A'wa ijcher buaé té u wak
mu wa ijcher to wekké akblokwak datse, e'ma ké
ikapOpawa iyoki, ké it0 kawo mepa yi a dokwa ilyi
ekiblok. 44 Es fiies ye' dor S'ditso Ala, e' datskene
mik a' ké ku' ye' panuk eta, wes akblokwak es. E'
kueki a' tso' erki.

Kaneé méso buaé ena kané méso sulué e' tté
(Lucas 12.41-48)

45 “Kane méso yésyésé kabikeitsd buaé, ese mer-
aka iwOkir t0 imalepa kuebluie ie'pa tiok kekraé
mik ké iku' e' dalewa. 46 IwoOkir dene ta ikuéito
iwakanéuk wes iyéneia es, e' ta ayécha e' dor buaé
ie' a. 47 Moki ye' to a' a iche t6 kané méso ese
merakaitod ie' wa lyi tso' kos e' kuebluie. 48 Eré
kane méso fie' dor sulué to ibikeitsé to ké iwgkir
dopane bet. 49 E' kueki ie' t6 imalepa ppémi. Nies
ie' chkémi, blo' yémi bloblopa ta. 59 Eré idiw0 ena
ikéwo ké wa ie' ku' ipanuk, eta iw0kir dorane 51 ta
iwe'ikerait0 siaré womerattsa weinuk e' dkwakpa ta.
Ie'paiurarak siar€, ika blardaé iweir kueki.

25

Busipala dokg dabop e’ tté
1¢] bldie Skékol tso' e' ta itkdraé wes itka ulabatse
a es. Busipala doka dabop e' e' yélur ib6'wola wa
wém ulabatsoke, e' fialetsuk. 2 Busipa skel e'pa

dor kabikeitsota' buaé esepa, eré imalepa skel ké
dor es. 3 Wépa ké kabikeitsota' buaé e'pa wa
ib6'wola & mi, k& wa b6'wo did ki mine. 4 Eré wépa
kabikeitsota', e'pa wa ib0'wola mi, fiies idi0 ki mirak
iwa. SEré wém ulabatsoke, e' ké dé' bet, iwOtkéneka
e' kueki. E' dalewa busipa shtrine ta ikapolur.
6 K& shabots ta ie'pa t6 ittsé to iarkerak: ‘{Wém
ulabatsoke, e' datse! jA' yu ifialetsuk!” 7 Eta busipa
kos e' kéka ta ib6'wOla wotskémirakitd. 8 Eta busipa
ké kabikeitsota' e'pa to iché imalepa a: ‘A’ bo'wo
did kakmu sa' a as sa' bo'wola ké woitwa.” 9 Eré
ie'pa iiuté: ‘Au, sa' t0 imé a' a, e' ta ké iddpaka se'
ulitane ki. E' kueki a' yu a' icha tauk wé iwatorke
ee.”’ 10 Eta ie'pa miyal b6'wo did tauk. E' dalewa
wém ulabatsoOke e' de, eta wépa wa bo'wo did ki mi
e'pa dewa wém ulabatsoke e' ta iulabatso wé a ta
iwékkd woténewa. 11 E' ukudki ta busipa malepa
debitu ta ichakeke u'rki: ‘jA kéképa, a kéképa, ukko
kkopp60 sa' al’ 12 Eré wém ulabatsoke e' to ie'pa
iuté: ‘Moki ye' to a' a iche to ké ye' wa a' suule’

13“Ye't0 a' aiche to a' ké wa ijcher 1 kéwo, 1diwo
ye' domine e' kueki a' tso' erki.

Inukol mene wakanewe e' tté
(Lucas 19.11-27)

14 “Nies 1 bluie Skékol tso' e' ta itkoraé wes itka
wém ekol mi'kea kamié kd kua'ki a ese ta es. Ie'
to ikane mésopa kié ta iché ie'pa a: ‘Ye' inukdl
wakaneu ye' a buaé as iki klor.” 15 Tkane méso ekol
a ie' t6 inukol kié talento™ ese mé mil skel (5.000).
Iékol a ie' imé mil bot (2.000). Eta iska a ie' to

* 25:15 talento: E' dor ie'pa inukol kié denario e' mil terdl (6.000).
Denario et e' dor s'’kanebld ki et e' ské ekkeé.

imé mil et & (1.000). Ie' td ie'pa a imé kos ie'pa a
iwakaneor ekké. E' ukuodki ta ie' mia. 16 Wéne a
imene mil skel, e' to iwakanewé buaé. Ie' to iki
klo'wé mil doka skel. 17 Es fiies wéne a iméne mil
bot, e' to iki klo'wé mil doka bot. 18 Eré wéne a
iméne mil et, e' mia ta iyok biéitd e' a itd iwokir
inukol wotéwa.

19 “K4 de taié eta ie'pa wokir dene e' to ie'pa kié
isuoie to kos ie'pa t6 inukol ki klo'wé. 20 Wéne a
imene mil skel, e' de kewe iwdkir ska'. Ie' wa inukol
ki debitu mil doka skel. Ie' iché iwdkir a: ‘A kéképa,
be' t0 ye' a inukol me' mil skel, e' ki klo'wéyo mil
doka skel.” 21 Iwokir to iché ie' a: ‘E' dor buaé, be'
dor kané méso buaé yésyésé. Inukol elkela me'yo
be' a e' wakanew¢ be' t0 yésyésé. E' kueki ye' td
iyi ska meraé be' a taié wakaneweé. Be' shkéwa
ttsé'nu buaé ye' ta.” 22 E' ukudki ta wéne a imene
mil bot e’ de ta ichéito: ‘A kéképa, be' to ye' a inukol
me' mil bot, e’ ki kl6'wéyo mil doka bot.” 23 Iwokir
to ie' a iché: ‘E' dor buaé, be' dor kane méso buaé
yésyésé. Inukol elkela me'yo be' a e wakanewé be'
to yésyésé. E' kueki ye' t0 iyi ska meraé be' a taié
wakanewe. Be' shkéwa ttsé'nu buaé ye'ta’

24«Eré kane méso aimene mil et, mik e' de, eta ie'
to iché iwokir a: ‘A kéképa, ye' wa ijcher to be' dor
wém er daréréeé ese. Be'to iyi wOshteke wé ké be'wa
ikuatkéne ee. Nies1ké dor be' icha ese klo'wekewa
be' dor. 25 E' kueki ye' suane be' yokj dé' ye' to be'
inukol chowewa. E' kueki be' inukol blé ye' to iyok
a. I' be' inukol dene ye' wa be' a.” 26 Eta iwokir t6
iiuté: ‘Be' dor kane méso sulué, bikeér taié ese. Be'
iché to ye' to iyi woshteke wé ké ye' wa ikuatkéne ee
enaiké dorye'icha ese klo'wekewayo, 27 e' ta be' to

ye' inukdol bldpa inukdol blo wé a as ee iki klor. Be'
ikaneupa es, e'ma ye' dene eta ye' inukol ena iki
klone, e' de ye'ula a.” 28-29 Eta ie' t6 iché: ‘Wé wa lyi
tso' e' a iki merdaé. Eré wé ké waiku',1tso'e'wa
elkela e' yerattsa iyoki. E' kueki inukol me'yo ie' a,
e' yOttsa ie' ula a ta imu wé wa itso' doka 10.000 e’
a. 30 Eta kane méso sulué i' e' uyottsa stui ké a, ee
p€' sulué iurarak siaré ika blardaé iweir kueki.’

Jestus to ka ulitane wakpa shuleraé

31 “Ye' dor S'ditso Ala, e' dorane s'bluie olo ta'
taié ye' biyochOkwakpa kos ta. Mik ye' dene, eta
ye' e' tkOraka blu' kulé ki ka ulitane wakpa shulok.
32]e'pa dapardaé ye' worki ta ye' to ie'pa blabat-
seraé wes iyilwak kko'nukwak t0 obeja ena chibo
blabatse es. 33 S'ser yésyésé esepa dor wes obeja
es, ie'pa merawa ye' to ye' ula bua'kka. S'ser sulué
esepa dor wes chibo es, ie'pa merawa ye't0 ye' ula
bakli'kka. 34-36 Eta ye' t0 icheraé wépa tso' ye' ula
bua'kka e'pa a: ‘Ye' dor a' blu. Ye' yé er bua' ché a'
a. Mik ye' du' bli wa, eta a' to ye' dé'; mik ye' bak
ersinuk, eta a' to ye' a di' me'; a' ké wa ye' suule,
eré a' to ye' kiéwa buaé a' u a. Ye' bak datsi' ké ta',
eta a' to ye' a datsi' kakme'; ye' bak dudk siaré, eta
a' dé'ye' kimuk; ye' bak wotéulewa s'woto wé a, eta
a' dé' ye' sauk. E' kueki a' shkéwa 1 bluie ye' tso' e’
a, e' kos youlebak a' a kam k4 i' yor e' yoki” 37 Eré
s'ser yésyésé e'pa t0 ye' a ichakeraé: ‘A Skéképa, sa'
ké wa ijcher. ¢Mik sa' to be' su' td be' tteke bli to, e’
dé' sa' to? ¢Mik sa' to be' su' to be' tteke ersi to, €'
a di' me'sa' t6? 38 ;Mik be' dé'bitu sa' u a, ké suule
sa' wa, e' ki'wa buaé sa' t0? ;Mik sa' to be' su' datsi’
ké ta', e' a datsi' kakme' sa' to6? 39 ;Mik sa' to be' su'

t0 be' dudke 0 be' wotéulewa s'woto wé a, e' sauk sa'
dé'?” 40Etaye'td ie'pa iuteraé: ‘Mokiye'to a'aiche
to mik a' to iyi ekké buaé o' ye' yamipa siaré ikképa
a, eta e'dor wes a' t0 ye' wak a iwe es.’

41-43 “E' ykuoki ta ye' t0 icheraé wépa tso' ye' ula
bakli'’kka e'pa a: ‘Ye' du' bli wa, eré a' ké wa ye'
déne; ye' bak ersinuk, eré a'ké wa ye'a di' méne. Ye'
dé'a'ska', ké suule a' wa, eré a' ké wa ye' kinewa a'
u a; ye'bak datsi' ké ta', eré a' ké wa datsi' mene ye'
a; ye' bak dudk ena wotéulewa s'woto wé a, eré a'
ké dé'ye' sauk. E' kueki a' womeulettsabak weinuk
siaré. A'e'skottsa ye' yoki. A' yashkabo' fiar michoé
yOule bé ena iklépa we'ikoie e' a.” 44 Eré ie'pa to ye'
a ichakeraé: ‘A Skéképa, e' ké jcher sa' wa. ;Mik sa’
to be' su' to be' dudke bli wa? ¢Mik sa' to be' su' td
be' ersine? ;Mik be' dé' sa' u a? ¢Mik sa' to be' su'
datsi' ké ta'? ¢Mik sa' to be' su' dudke 6 wotéulewa
s'woOto wé a? ¢Mik sa' ké wa be' kimene?’ 45 Eta ye'
toie'paiuteraé: ‘Mokiye'to a'aiché to mika'kéwa
iyi ekké one s'siarépa ikképa a, eta e' dor wes ké a'
wa ye' wak a ione es.” 46 S'ser sulué esepa michoé
weinuk, eré s'ser yésyésé esepa ser michoé buaé
ye ta »

26

Judiowak wokirpa to Jesus aleritsé klo'wewa
(Marcos 14.1-2; Lucas 22.1-2; Juan 11.45-53)

1 Mik Jesus t6 s'wobla'wé kos e' one, eta ie' to iché
ittokatapa a:

2—A' wa ijcher to boiki se' to Se' Yépa Yérulune
Egipto e' kéwo tko'weke. E' kéwo ska' ta, ye' dor
S'd}i{tsﬁ Ala, e' wOmerdattsa ttewa wotéulewa krus
mik.

3 E' kéwo ska' ta sacerdotepa wokirpa ena ju-
diowak kueblupa fii dapa'wé sacerdote kibi kié
Caifas, e' u a. 4 Ee ie'pa to Jesus aleritsé kito'we
ikl6'wowa ttéwa. 5 Eré ie'pa iché fii a:

—Ké& s0 iwamblé Se' Yépa Yérulune Egipto e’
kéwo tko'wekeso e' a as pé' ké shutirka taié.

Kidé masmas téka alakol ekol to Jesus Ki
(Marcos 14.3-9; Juan 12.1-8)

6Jesus tso' Betania, Simon kiri'uk lepra bak, e' u
a. 7Ie' tkéria mesa ki chkok. Eta alakol ekol de ie'
ska', e' wa kio masmas tué daréréé ese debitu, e' mi
ie' wa iukkuo youle 4k bua'’bua wa ese a. Eta kid e’
tékaito Jesus wokir ki. 8 Eré mik e’ sué ittokatapa to,
eta ie'pa uluneka ta iché:

—¢iI0k  kid se we'ikéwa ie' t6 éanas?
9 Iwatormittsa inukol taié skéie s'siarépa kimoie.

10E' ttsé Jesus to ta ie' t0 iché ie'pa a:

—;168ka' tso' alakél i' tsiriuk? fyi buaé wéitd ye'a.
11S'siarépatso'kekraé a' shua, eré ye' ké ku' kekraé
a' ta. 12Kid tékaitod ye' ki ye' kanéwoie kam ye' nu
wotérwa e' yoki. 13 Moki ye' a' a iche t6 ka wa'fie wé
Skékol tte buaé pakarke, ee ipakardaé fiies to ie' to
1buaé o' ye'a. Es e' ké chopawa yi éna.

Judas to Jesus watké
(Marcos 14.10-11; Lucas 22.3-6)
14Jesus ttokatapa dabom ey0Ok ki bol, e'pa ekol dor
Judas Iscariote, e' mia sacerdotepa wokirpa ska'
I5taie'to iché ie'pa a:
—¢Kos a' to ye' patuemi Jesus wOmottsa a' a?
Eta ie'pa t6 inukdlchka woshki mé ie' a doka
dabom mafiay6k (30). 16 E'tami ie' t6 kaw0 yulémi
bua'iewa Jesus wOmottsa.

Jests to Judiowak Yépa Yérulune Egipto e’ kéwo
bata tko'wé

(Marcos 14.12-25; Lucas 22.7-23; Juan 13.21-30;
1 Corintios 11.23-26)

17 Kawo kié Pan K& Youle Iwoldwoka Wa™ e' kéwo
tsd diwo dewatke. Eta Jesus ttokatapa de ie' ska' ta
ie' aichaké:

—¢We be' ki ikiane to sa' to Se' Yépa Yérulune
Egipto kéwo tko'wekeso e' chké kanewe?

181e' t0 ie'pa iuté:

—A' yu Jerusalén, wém yé' ye' to a' a €' u a ta
iché ie' a: ‘S'wobla'ukwak be' a ichok ké: Ie' kéwo
dokewatke. Ie' datse be' u a kawo tko'wekeso e'
tko'uk sa' ta.’

19Te'pa to iwé wes ie' td ie'pa a iché es ta ee ie'pa
to ichké kanewé.

20 Mik katuinetke, eta ie' tkér mesa ki chkok
ittokatapa dabom eyodk ki bol e'pa ta. 21 Ie'pa
chkoke, e' dalewa ie' to iché ie'pa a:

—Mokiye'to a'aiche to a' ekol to ye' womerattsa.

22Te'pa erianeka taié ta ichakémi ie' a ekol ekol:

—A Skékeépa, ¢ye' ale idir?

23]e' t0 ie'pa iuté:

—A' tso' ye' ta pan nuuk tka' etké a fie, e' ekol
ye' WOmerattsa. 24 Ye' dor S'ditso Ala, e' ta itkOraé
wes itso' kitule Skékol yékkuo ki es. Eré wéstelaina
yi ye' wOmekettsa, e' ta. Buaé idir wém e' a t0 ké
ikunupa.

25 Eta Judas t0 iwOmekettsa, e' t0 ie' a ichaké:

—A S'wobla'ukwak, ¢ye' ale idir?

* 26:17 Kawo kié Pan Ké Youle Iw6ldwoka Wa: Kawo e' tkd'weke
Israel aleripa do ka kul, e' diwo tsa kierakito Se' Yépa Yérulune Egipto
e' kéwo.

Ie' iiuté:

—Be'wak e' chéka.

26Te'pa tso'ia chkok, e' shua pan klo'wéito ta e' ki
weéstela chéitd Skékol a ta iblatéito ta iwa tié ie'pa a
ta ichéito:

—Pan se dor ye' chka, e' fiu a' to.

27-28 E' ukuoki ta tka' a vino tso', e' klo'wéito ta e’
ki wéstela chéitd Skékol a taiméitd ie'pa a taichéito:

—Vino se dor ye' pé. Ye' tterawa e' pé térdaé, e’
wa tté pa'ali me' Skékol t0 e' wa de. Ye' ttewa, €'
wa s'tso' taié e'pa nul olo'yarmi. E' kueki a' ulitane
to ikak y6. 29 Ye' t6 a' a iche t6 vino ké yepaiayo
do mik 1 bluie ye' Yé tso' e' kéw0 de da'aie, eta iska
yeraneyo a' ta.

Pedro toicheraé to ie' ké wa Jesus suule
(Marcos 14.26-31; Lucas 22.31-34; Juan 13.36-
38)

30 Eta ie'pa to Skékol ttseittsé, e' ukudki ta ie'pa
miyal Olivo kébata a. 31 Jesus t0 iché ie'pa a:

—I' nafiewe a' ulitane tkodyaldaé. A' ye' meraat
ekorla. E' dor wes itso' kitule Skékol yékkud ki
es, €' to iche: ‘Obeja kko'nukwak ttewaraéyo ta
obeja pordami wi a dia a’T 32 Eré mik ye' ttéwa
shkenekane, e' ukudki ta ye' miraé Galilea a' yoki
kewe.

33Pedro to ie' aiché:

—Eré ie'pa ulitane be' memiat ekorla, eré ye' ké
t0 be' mepaat.

34Te' to iiuté:

T 26:31 Zacarias 13.7

—Moki ye' iché be' a t0 i' nafiewe, kam dakro
ar, e' yoki be' icheraé manatokicha to be' ké wa ye'
suule.

35 Pedro to ie' aiché:

—Eré ye' ttemiwarakito be' ta, eré ké ye' ichepa
to ké ye' wa be' suule.

Eta ie'pa ulitane ttOke es éme.

Jesus tté S'yé ta Getsemanti
(Marcos 14.32-42; Lucas 22.39-46)

36 E' ukuokj ta Jesus mia ittokatapa ta ka kié
Getsemani ee. Ie' to iché ie'pa a:

—A' ate tulur fe, e' dalewa ye' mia wishke ttok
S'yé ta.

37 Eta ie' wa Pedro ena Zebedeo ala'r bol, e'pa
mitser e' ta. Eta ie' erianemi chkenewami taié.
38]e'to iché ie'pa a:

—Ye' eriane taié ttséskua ye' ttewamiitd ekké. A’
e' tsuat e ye' ta, ké a' kapOkwa.

39Te' mia wishke ta ie' e' kéutér wowakkot iski ta
ikiéitd Skékol a i' es: “A yéwo, 1 tkoraé ye' ta e' dor
wes Iyi bacha'bachaé yéwaso es. E' mu ula a ye'
yérmittsa, e'ma ye' yottsa iula a. Eré ké iwar wes
ye' ki ikiane es, id wes be' ki ikiane es.”

40 E' ukuoki ta ie' dene wé ittokatapa tulur ee ta
ie'pa kuéito kapdtulur ta ichéitd Pedro a:

—¢A' k& wa kapéwa woklone do hora ek é ye' ta?
41 Ké a' kapOkwa. A'iki¢ Skékol a as 1 sulu t6 a'
erkioweke ese ké e' aldka a' ki. Moki a' éna i buaé
wak, eré a' diché k& dé'ka iwa uk, e' kueki a' a
daréréé idir.

42 Eta ie' ska miane wishke ttokne S'yé ta ta
ichéitd: “A yéwo, 1 tkoraé ye' ta e' mu ula a ye'

yérmittsa, e'ma ye' yottsa iula a. Eré iu wes be' ki
ikiane es.”

43 Mik ie' dene, eta ie'pa kuéneitd kapdtulur;
ie'pa wobla surirkewa kape wa e' kueki. 441e' ska
miane wishke ttok S'yé ta, i' ta idare mafatokicha.
Eta itténe wes itté kuaé es. 45 E' ukuoki ta ie' dene
we ie' to ittokatapa mafial méat ee taie' to iché ie'pa
a:

—¢A' kapdtuluria enukeia? Ye' dor S'ditso Ala,
e' diwo dekatke mettsa pé' sulusipa ula a. 46 A’ e’
koka, yi t0 ye' wOmekettsa, e' dotke 1' ta. Mishka ie'
panuk.

Jestus klo'wéwa ibolokpa to
(Marcos 14.43-50; Lucas 22.47-53; Juan 18.2-11)

47 Jesus tso'ia ttok, e' dalewa ittdkatapa dabom
eyOk ki bol (12), e'pa ekdl kié Judas, e' debitu pé'
ta taié. E' wakpa debitu tabe ki ena kal wolo ki.
Ie'pa patké'mi sacerdotepa wokirpa ena judiowak
kueblupa t6. 48 Judas dor iwOméttsa e' to ie'pa a
iyé'bak: “We shke'wekey0 woalattse wa, e' dor ie',
ikl6'"uwa a' t6.” 49 Eta ie' de Jesus ska' ta iché ia:

—iA S'wobla'ukwak!

Ta iwdalattséwaito. 50 Jesus to iché ie' a:

—Avyami,iukbe'de, e'u.

Eta pé' datse Judas ta e'pa de Jesus ska' ta
iklo'wéwarakito.

51 Eta ie'pa iéter ee Jesus ta e'pa ekol to itabe
yéttsa ta e' wa sacerdote kibi e' kané méso kukuoia
téttsa. 52Jesus to iché ie' a:

—Weépa fhippoke tabé wa, esepa doraka tabe kkd
a. E'kueki be' tabé bléwane ikkuolit a. 33 ;Be' k& wa
ijcher to ye' ki ikiane, e'ma ye' t0 ikiemi ye' Yé a ta
ie' to ibiyochOkwakpa taié doka 70.000 e' patkémi ye'

tsatkok? >4 Eré ye'to ikié es, e' ta ¢ wes Skékol yékkuod
kiitso'kitule e' wa tkdmi? E't6 iche to 1 sulué tkoke
ye'ta e' kawota tkok es.

55Eta ie' to ichakeé pé' ekképa a:

—:1 kueki a' bite ye' klo'ukwa tabeé ki kal wold
k_i wes akblokwakpa klo'wewa es? Ke_:kraé ye' bak
e' tkokser Skékol wé a s'wobla'uk, eré a' ké wa ye'
kloonewa. 56 Eré i tkoke i' e' dor as iwa tkd wes
Skékol ttekolpa to ikitatbak Skékol yékkuo Ki es.

E' wosha ta ie' ttOkatapa kos tkayalmi t6 iméat
ekorla.

Jesus demi ie'pa wa Caifds worki
(Marcos 14.53-65; Lucas 22.54-55,63-71; Juan
18.12-14,19-24)

57 Eta pé' t0 Jesus klo'wéwa e'pa to ie' tsémi
sacerdote kibi kie Caifds e' u a. Ee s'wobla'uk tte
daldiéno wa wakpa ena ]udlowak kueblupa kos
daparke. 58 Eré Pedro datse ie'pa itoki kamié dottsa
sacerdote kibi e' u pamik, ee ie' e' tséat tkér Skékol
weé shkékipa ta isauk to 1 tkdmi.

59 Eta sacerdotepa wokirpa ena judiowak
wokirpa malepa to tté yuleke Jesus kkatoie as
ie'pa t0 iwOmuttsa ttewa. 60 Taié pé' de ie' kkatok
kacheé wa, eré ké yi wa ie' kkaténe wé'ie' wOmottsa
ttewa. Bata ekkeé ta idebitu bol ikkatok kache wa,
61e'pa to iché:

—WEém se t0 iyé' to ie' a Skékol wé olorwami, e'
yuékamineitd kd mafat shua.

62 Sacerdote kibi e' kéka ta ichaké Jesus a:

—:K& be' ie'pa iuteku' yés? ¢Ne' ie'pa be'
kkateke, e' dori1?

63 Eré Jesus siwa'bléwa ie'pa yoOki. Eta sacerdote
kibi to ichaké ie' a:

—Ichd sa' a yésyésé Skékol chék e’ worki to ¢be'
dorie' Ala? ;Be' dOr wé pairine'bitu idi' wa sa' bldie
e'?

641e' jiuté:

—Wes be' iché es idir. Ye' to iche a' a to ye' dor
S'ditso Ala, e' sueraé a' to tkérka Skékol diché ta'
taié {yi ulitane tsata e' ula bua'kka daldiérta’ taié.
Nies ye' datskene kashuk a mo a e' sueraé a' to.

65 Eta sacerdote kibi e’ datsi' jchée ikkachoie to
ilungka ta ichéito: .

—I chéie'to, e' wa ie' tso' Skékol chok sulué. ¢lie
se' ki ikkatokwakpa ki kiarmiia? Tte sulué chéito, e'
ttsétkes0. 66 ;ima a' to ibikeitse?

Ie'pa to iiuté:

—Ie' wak iane iwiie, e' kueki ikawota ttéwa.

67 Eta ie'pa wirituoke Jesus wo ki ta itekerakito
taié. Welepa t0 ippé iwo ki 68 ta ichérakito:

—Be' dor wé pairine'bitu idi' wa s'bluie €', e'ma
sa' aichdka ¢yi to be' ppé?

Pedro toiblé to ke ie' wa Jesus suule
(Marcos 14.66-72; Lucas 22.56-62; Juan 18.15-
18,25-27)

69Pedro tkéria sacerdote kibi e' u pamik ta alakol
kanebloke u e' a, ese de ekol ie' ska' ta ichéito ia:

—Be' fiies dOr Jesus Galilea wak e' klé ekol.

70 Eré ie' to iblé sulitane tso' e'pa kukua. Ie' t6
iché:

—Ye' ké éna iane t0 1 chok be' tso'.

711e' mia ukko tkér kafiika ee ta alakol ska to isué
e' to iché imalepa a:

—Ie'i' dOr Jesus Nazaret wak e’ klé ekol.

72 EtOkichane Pedro t0 iska ché:

—iYe' iché Skékol worki to ye' ké wa wém e’
suule!

73 E'kuolo ta wépa tso' ee e'pa debitu ie' ska' ta
ichéito:

—Moki be' dor ie'pa élté wak, be' ttd ie'pa ttd
ttsée.

74Etaie'iché:

—Skékol workiyo iche to jwém e'ké suule ye' wal!
Ké idor es, e'ma as ye' kichatér.

E' wishaé dakro ane, 75 ta 1 yé' Jesus to ie' a €'
anewa ie' éna, e' dor i": ‘Kam dakro ar, e' yoki be’
to icheraé mafiatokicha to be' ké wa ye' suule.” Eta
ie' e' yéttsa mia kafiika ta ee ie' ié taié siaré.

27

Jesus mitser Pilato worki
(Marcos 15.1; Lucas 23.1-2; Juan 18.28-32)

1 Mik k4 fiine, eta sacerdotepa wokirpa ena
judiowak kueblupa kos fi dapa'weéka ileritsok
to “¢wes sO Jesus ttewami?” 2 Ie'pa wa imitser
moulewa mé Pilato a. Pilato tké'ka Roma wokir
kibi t0 Israel aleripa ké wokirie.

Judas e’ ttéwa

3 Judas to Jesus watg'ttsabak, mik e' wa
ijjchenewa t6 moki Jesus woOmenettsa tteéwa, eta
e't0 ie' eriawéne taié. E' kueki ie' mia sacerdotepa
woOkirpa ena judiowak kueblupa ska' ta inukdl
mene ie' @ mafiayok (30), e' méneitd ie'pa a. 41Ie'
ichéie'pa a:

—1I sulu wambléyd. Wém ké ki i sulu nui ta', ese
WwOméttsayo ttewa.

Eréie'patoie' iuté:

—iE' ké ki sa' tkine! {E' wérke be' woki!

5Eta ie' inukol e' uyémine Skékol wé shua ta imia
e' kuli' skéka ta, esie' e' ttéwa.

6 Eta sacerdotepa wokirpa t6 inukol e' shtéka ta
ichérakito:

—Inukoli' dor s'kotulewa ské, e’ kueki fia idir. Ké
iiénukwa inukol tso' Skékol a iyi kanéwoie ese a.

7E' kueki ie'pa tte mé fii a to ka tauttsaso iwa
yué poie pé' datse ka banet blénewa ie, esepa nu
bloie. Eta ka kie Skauchka Yuokwak Ké e' tué ie'pa
to. 8Ie'pa to ka e' tué s'kotulewa ese ské wa, e' kueki
do ikké ta ka e' kie Ka Tone S'k6tulewa Ske Wa.
91yi ekké kos tka wes Skékol ttekol kié Jeremias to
iyé'atbak es. Ie' t0 iy€é': “Israel aleripa to iské méka
inukolchka woshki doka dabom mafiayok (30), ekké
klo'wé ie'pa t0, 10ta e’ wa ie'pa t0 ka kie Skauchka
Yuokwak Ké e' tué wes Skékol to ye' a iyé' es.”™
Es Jeremias to iyé'at.

Pilato to Jesus a ichaké
(Marcos 15.2-5; Lucas 23.3-5; Juan 18.33-38)

11 Jesus mitser ie'pa wa Pilato dor ka e’ wokir e’
ska'ta e'to ie' aichaké:

—¢Be' dor judiowak blu?

Ie'iiuté:

—T3, wes be'iché, e'ma es idir.

12 Sacerdotepa wokirpa ena judiowak kueblupa
to ie' kkateke Pilato a, eré Jesus ké wa ie'pa iuténe
yés. 13 E' kueki Pilato t6 ie' a ichaké:

—Ie'pa to be' kkateke taié ¢e' ké ttséne be' wa?

* 27:10 Jeremias 19.1-13; 32.6-9

14 Eré ie' ké wa iiuténe yés, e' to Pilato tkiwéwa
darérée.

Jesuis méttsa ttéwa Pilato to
(Marcos 15.6-20; Lucas 23.13-25; Juan 18.38-
19.16)

15 Judiowak Yépa Yérulune Egipto, e' kéwo wa
Pilato woblar s'wotéulewa s'woto wé a ese yOktsa
ekol émine wé kiane pé'kie'. 16 E'kéwo ska' ta wém
tso' wotéule ekol kie Barrabas kkekauleka taié ju-
diowak shua. 17 E' kueki mik ie'pa e' dapa'wé taié,
eta Pilato t0 ie'pa a ichaké:

—¢S'wotéulewa wéne kiane a' ki to ye't0 iyettsane
a' a: Barrabas 0 Jesus kiekerakitd wé pairine'bitu
idi' wa s'bluie e'?

18 Te' t6 isuéwa td ukyéne wa sacerdotepa
wokirpa tod Jesusme'ttsaie'ulaa. E'kuekiie'toie'pa
a ichakeé es.

19 Te' tkérkaia s'shulo kulé ki, eta ilakol to ichok
patké ie' a: “Nafiewe ye' t0 Jesus kébisué, e' to ye'
tsiriwétka tai€, e' kueki be' ké e' tiuk wém ser
yésyésé e' ta.”

20 Eré sacerdotepa wokirpa ena judiowak
kueblupa to pé' ulitane dakifié ta ichérakitd: “Ikid
Pilato a t0 Barrabds émine eré Jesus ttéwa.”

21Pilato to ie'pa a iska chakéne:

—cWeépa boli', wé kiane a' ki to ye' to iemine?

Ie'paiiuté:

—iBarrabas dmine!

22]e't0 ie'pa a ichaké:

—Eta ¢wes Jesus kiekerakit0 wé pairine'bitu idi'
wa s'bluie ' wemiy6?

Ie'pa iiuté:

—ilttdwa wotéulewa krus mik!

231e' to ichaké ie'pa a:

—:I kueki? ;I sulu wambléitd?

Eré ie'pa ki arke:

—iIwotéwa krus mik!

24 Te' to isué to ie' ké a Jesus tsatkénuk wes, pé'
ki arkeka taié, e' kueki ie' to di' tsuk patke ta iula
skué ie'pa ulitane worki iwa kkachoie to ie' ké iane
iwiie. Ie'iché:

—WEeémi' patkeraéyo ttewa eré e' nui ké ku' ye' ki.
E'nui ardaé a' ulitane Ki.

25 Eta ie'pa ulitane iiuté:

—Sa' ena sa' ala'r kos as e' ki inui ar.

26 Eta Barrabas émi ie' t6. E' ukuoki ta ie' to
Jesus ppok patké ttsa' bata daloie wa, ta iméttsaito
iflippOkwakpa ula a wotéwa krus mik.

27 Eta Pilato fippOkwakpa wa Jesus mitser
s'wokirpa wé kie Pretorio e' pamik ta ee ie'pa
to NippOkwakpa malepa kos kiéttsa dapa'we ek tsini
Jests pamik. 281e'pa to Jesus datsi' yéttsa ta datsi'
mat daloshdalosh ese wa ipaiérakito blu'ie. 29 Nies
dika'kicha yué woshkiie, e' tkékarakitd iwokir ki
blu'ie. Kuakol wolo mérakito ie' a iula bua'kka wes
blu' es. E' ukudki ta ie'pa e' tkéwa kuché ki ie' worki
iwayuoie ta ichérakito:

—iBe' dor judiowak blu! jBe' kikdkka sa' tso'!

30 Nies ie'pa wiritué iKi taié, ta kuakol wolo a'tser
iula a, e' yéttsarakito, e' wa ippeérakito taié iwokir
ki. 31 Mik iwayué one, eta datsi' mat daloshdalosh,
e' yettsarakit0 ta iwak datsi' iékanerakito iki ta
imitserak iwa woteéwa krus mik.

Jestis woténe krus mik
(Marcos 15.21-32; Lucas 23.26-43; Juan 19.17-
27)

32Mik fippOkwakpa wa Jesus dami e'pa e' yélur ee,
eta wém ekol kué ie'pa to fala ki kie Simon, e' dor
Cirene wak. Ie' ké ie'pa t0 Jesus krus tsukmi.

33 Mik ie'pa de ka kie Golgota ee (GOlgota
wa kiane ché s'wokirdiche), 34 eta ie'pa t6 vino
shutuule kapoli bacha'’bachaé wa, ese mé Jesus a
ye. Eré mik ie' to ipattsé, eta ie' ké wa iyanewa.

35 Mik ie'pa t6 iw6té krus mik one, e' ukudki
ta ie'pa iné fil ma'woie sué t0 wes ie'pa to ie'
datsi' blatemi i a. 36 E' ukudki ta ie'pa e' tuluéser
ikko'nuk as ké yi itsatkd. 37 Kaltak ki itso' kit-
ule t6 iche: “I' dor Jesus dor judiowak blu e™, e’
batséwarakito ie' wokir tsaka. E' kit ie'pa t0 iwa
kkachoie t0 1 nui ki ie' woténewa krus mik.

38 Eta flies wépa bol akblokwakpa wotéwarakitod
krus mik, ekol iula bua'kka, ekol iula bakli'kka.
39 Pé' tkOke ee e'pa to icheke sulu, iwokir
wotiukerak iw0a, es ichekerakito:

40 —iBe' se tO Skékol weé tkekettsa, ta kd mafiatk
é ta be' to iyuékane! Moki be' dor Skékol Ala, e'ma
be' e' tsatkd, be' e' wa krus se mik.

41 Es fiies sacerdotepa wokirpa ena s'wobla'uk tte
daldiéno wa wakpa ena judiowak kueblupa, e'pa
to ie' wayueke. Ie'pa il a ichOke:

42 —(Q'kapa tsatkéitt eré ie' wak ké a e' tsatkeér.
Moki ie' dor Israel aleripa bld, e'ma as ie' ¢' dwa
krus wi mik, e' iarma ta sa' erblomi ie' mik. 43 ;le'
ké wa sa' a iyéne t0 ie' dor Skékol Ala? jle' erbloke
Skékol mik e' ki ikiane, e'ma as e' to itsatko!

44 D0 fiies akblokwakpa bol wotéulewa krus mik ie'
o'mik, e'pa to ie' cheke sulu.

Jesus duowa
(Marcos 15.33-41; Lucas 23.44-49; Juan 19.28-
30)

45 Mik diwo de bata a, eta ka mia ttsettseé ka
wa'ile, do tsali diwo de maifiat ekké. 46 E' wosha ta
Jesus aneka taié ta iché: “Eli, Eli, ¢lemd sabactani?”
(e' wa kiane ché: A ye' Kékol, a ye' Kekol, ¢i6k be'
ye' we'ikéttsa?)

47 Mik welepa tso' ee, e'pa to tte e' ttsé ta
ichérakito:

—Weém wi tso' Skékol ttekol bak Kkie Elias, e' kiok.

48 Eta ie'pa ekdl tunemi t6 suiyok nuwéka vino
shkoshko wa, e' tkéka kuakol bata ki ta itkéwa ie'
kko mik as ikuydito. 49 Eré imalepa t0 iché ie' a:

—Imuat bér, ipanuso sueé to Elias datse itsatkok.

50 Eta ie' ska anene taié ta iwikol émiitd. Es
iduowa. 51 E' wosha ta Skékol wé a ie'pa wa
datsi' buririé ese shukuar u blatoie e' jchénane
kakke dottsa iski. Nies kd wotineka ta ak blublu
tskirolone. 52 Eta p6 kkoburolone ta s'batse'rpa
blérulune, esepa taié shkenekane 353 ' yélur ipo
a. le' du'wa shkenekane, e' ukudki ta ie'pa de
Jerusalén dor ka batse'r ee, ta taié pé' to ie'pa sue.

>4Roma hippokwak ekol dor capitdn ena imalepa
tso'ie' ta Jesus kko'nuk, mik e'pa to ka woti'ne ena
1kos tka ee e' suég, eta ie'pa tkirulune ta iché fii a:

—Moki wém wi dor Skékol Ala je'.

55 Nies alakOlpa manetwa Galilea Jesus ta
ikimuk, e'pa tso'fiak taié ie' ki sauk kamié. 56 E'pa
ekol dor Maria Magdala wak, i€kol dor Maria dor

Santiago ena José e'pa mi, i€kol dor Zebedeo ala'r,
e'pa mi.

Jesus nu woténe po a
(Marcos 15.42-47; Lucas 23.50-56; Juan 19.38-
42)

57 Wém ekol tso' kie José Arimatea wak, e' dor
inukol bly, fies ie' dor Jesus klé ekol. Mik ka
tuirketke, 58 eta ie' mia Pilato ska' Jesus nu kiok.
Pilato t6 imuk ké ie' a. 59 Ie' wa imitser patréwa
datsi' ukuo bua'bua saruru maneneé ese wa. 0 E'
ukuoki taie'to ibléwa dkuk bine pa'aliiwak nu bldie
e' a. Ie' tdo ak bérie trémi dd po kkd mik, e' wa
iwotéwa. E' ukudkj ta imia. 61 Eré Maria Magdala
wak ena Maria ska, e'pa ate tulur po kkd wosha.

Jestis nu bléne e’ kké'né Shkékipa to

62 E' bule es e' dor eno diwo, eta sacerdotepa
wokirpa ena fariseowakpa miyal fiita ttk Pilato ta.
63Te'paichéia:

—A kéképa, sa' éna ianewa to mik kachokwak e’
bak ttsé'ka, eta ie' t0 iyé' to ie' duowa e' ki ka de
maifiat eta ishkerdakane. 64E'kuekisa'to be' a ikié
to po kkd'nuk patkd doka kd mafiat do' ittokatapa do
inu ekiblokwa ta i' ukuoki ta ichénerakito sulitane a
to ishkenekane. E' wérakito es, e' ta e' dor kache
taié shute tkoka ikache kewe e' tsata.

65Pilato to iché ie'pa a:

—Se a' wa hippOkwakpa tso’, a' yua ikko'nuk
bua'iewa kos a' a ikk0'narmi ekke.

66 Eta ie'pa mia po a ta iyi batséwarakito po kko
mik as ké yi mi'waia ee. Ie'pa t0 fippOkwakpa méat
p06 kko'nuk, eta iwdkpa miyal.

28

Jesus shkenekane
(Marcos 16.1-8; Lucas 24.1-12; Juan 20.1-10)

1 Eno diwo tka, e' bule es e' dér domingo e'
nirketke ta Maria Magdala wak ena Maria ska,
e'pa miyal Jesus po sauk. 2 E' wosha ta Skékol
biyochOkwak ekol tso' ka jal a e' de, eta 1 tka
daréréé. Ie' mia po a ta ak bastkér e' tréuitd
banet ta ie' e' tkéser iki. 3 Ie' wonarke daloloé
wes ala wofar es, idatsi' damiwa sarurué wes
suiyOk es. 4 Mik fiippdkwakpa to e' sué, eta ie'pa
tkirulune painékarak siwa' arulune suane € wa,
ate wes s'duowa es. > Eta Skékol biyochokwak to
iché alakolpa a:

—K@& a' suanuk. Ye' wa ijcher td a' tso' Jesus
kotewa krus mik, e' nu yulok. 67 Eré ye' de a' a
ichok to ké iku' ie, ishkenekane wes ie' t0 iyé'atbak
es. A' shkd wé ie'pa to inu me'wa e' td weblok.
E' ukuoki ta a' yu bet ibiyd chok ittokatapa a: ‘Ie'
shkenekane, e' mir a' yoki kewe Galilea, ee a' to
isueraé.’

Jesus e' kkaché alakolpa a
8 Eta alakolpa miyal shkalalaé. Ie'pa suane eré
Nies ie'pa ttsé'ne buaé. Ie'pa tunemirak ibiyd muk
Jesus ttokatapa a. 9 E' wosha ta Jesus de dur ie'pa
worki ta ie'pa shke'wéitd. Ie'pa dewa ie' ska' ta
ie'pa e' tuléwa kuché ki ta iklo paklo'wéwarakito ta
idaloiérakitd. 101e' to iché ie'pa a:
—Keé& a'suanuk. A'yuichok ye' ttOkatapa a tdo a' yu
Galilea ta ee a' td ye' sueraé.

Nippokwakpa patoule kachok



Mateo 28:11 cix Mateo 28:20

11 Alakolpa miyal, e' dalewa fippOkwakpa tso'
po kkod'nuk e'pa welepa miyal Jerusalén ta i kos
tka e' pakérakitd seraa sacerdotepa wokirpa
a. 12 Sacerdotepa wokirpa miyal ttok judiowak
kueblupa ta. Ie'pa tté mé fii a: “Su so hippOkwakpa
patue inukol taié wa as ie'pa ichd wes se' ki ikiane
es.” 13 Ie'pa to iché fippokwakpa a:

—A' ich6 t6 nafiewe a' kapolur e' dalewa Jesus
ttOkatapa debitu e' wa inu mitser. 14 A’ wokir kibi
wa ijchenewa, e' ta sa' ttOraé ie' ta a' tsatkoie. Es ké
1tkdpa a' ta.

15 Eta ifiippOkwakpa t0 inukol e' klo'wé ta
ichérakit0 wes ie'pa ké ichok es. Do i'fie ta kache e’
pakekeia judiowak to.

Jesus to ittokatapa patké ie' tté pakok kd ulitane

wakpa a
(Marcos 16.14-18; Lucas 24.36-49; Juan 20.19-
23)

16 Eta Jesus ttokatapa dabom eyok ki ekol (11),
e'pa miyal Galilea kabata a wé ie' t0 ie'pa a iyé' ee.
17 Mik ie'pa to isué, eta ie'pa to idaloié, eré ie'pa
welepa to ibikeitséka botbot. 18 Ie' de ie'pa ska' ta
ichéito:

—SKkékol to ye' tké'ka iyi ulitane wokirie ka jal a
ena kai'a. 19E' kueki a' yu ka ulitane a s'yudk ye'
ttOkatapaie. Ie'pa wOskud S'yé ena ye' dor ila ena
Wikol Batse'r e' ttd wa. 20 Nies tté kos wa daldiok
a' ka' ye' to, e’ wa ie'pa wobla'u as fiies ie'pa to
iwa daloid. Ye' ser michoé a' ta kekraé. Eré ka i'
enewatke, eré ye' ké t0 a' mepaat a' wakpa €.

